
Таным табиғатында

 Р.ТҰРЫСБЕК,
                                         филология ғылымдарының 

докторы, профессор.

ОРХОН  ЖАЗУЫ:                     
ЗЕРТТЕУ МЕН ЗЕРДЕЛЕУ          

(Ә.Диваев және Орхон жазуы хақында)

Мақалада фольклорист-этнограф Ә.Диваевтың 
«Орхон жазуы» туралы ізденістері мен ұстанымдары 
кең орын алады. Әсіресе, алыс-жақын елдердің 
ғалымдарының еңбектері, көзқарастары жан-жақты 
қарастырылады. Болашақ ізденістер туралы бағыт-
бағдарлар беріліп, көзқарастар білдіріледі.

 Тірек сөздер: фольклор, әдебиет, жанр, тақырып, 
тіл, стиль.

Қазақ руханиятын асыл сөз арналарымен байытып, 
дамыту ісінде ғалым-фольклоршы һәм этнограф 
Әбубәкір Диваевтың ерекше еңбегі, сүбелі үлесі 
бар. Халық әдебиеті үлгілерін жинап, жариялау мен 
зерттеу ісіне қосқан үлесі (мысалы, ертегілер, тарихи 
жырлар мен салт өлеңдері, хикаят пен эпостар,т.т.с.) 
этнографиялық материалдар жиынтығы, халық ағарту 
ісі, қолжазба һәм хабарламалар, жалпы көркемөнер мен 
руханиятқа қатысты көзқарас, идеялары – Ә.Диваевтың 
алуан арнадағы бағыттары мен көзқарастарын, ерен 
еңбектерін, сан-салалы қызметі мен көп қырлылығын 
кеңінен көрсетеді. [1.179, 256.]

Бұдан басқа, атап айтқанда «Тарту» деген оқу кітабын, 
оны тізуші қазақ ақыны М.Жұмабайұлы – «Әбубәкір 

ақсақал – Диваев» деген мақаласында (Ташкент, 1923, 
30 мамыр) ұлт руханиятындағы айрықша орны мен 
ерен еңбегі кең түрде сөз болады. Ақын, әсіресе ұлт 
мұраты мен елдік мүдде, руханият ісіндегі орнын 
жан-жақты ашады: «Елге еңбегін сіңірген ер қымбат... 
Әбубәкір ақсақал – қазақ-қырғыз елімен қаны дәл бір 
болмаса да, жанын бір қылып, шамасы келгенше еңбек 
қылған адам... Қазақ-қырғыз елін жауына жақсы жақтан 
таныстыру үшін, қазақ-қырғыз еліне тұмсығымен 
су тасыған қарлығаш болу үшін. Қарлығаштың 
қымбаттығы-тасыған суының молдығында емес, 
жүрегінің адалдығында. Әбубәкір ақсақалдың да қазақ-
қырғызға қымбаттығы еткен еңбегінің ұшан-теңізінде 
емес, адам ойлы қамқор болуында... 

Елдің елдігін сақтайтын – әдебиеті, тарихы, жол-
жорасы. Қазақ-қырғыз елінің ел болуын тілеген 
Әбубәкірдің әдебиет, жол-жора жинау жолына кіруінің 
мәнісі осы. Ол күндерде қазақ-қырғыз тілінде газет, 
журнал жоқ болғандықтан, Әбубәкір жинаған әдебиет 
орыс тіліне аударылып, орыстың газет-журналдарында 
бастырып отырған.

Түрік халқын тексеріп, таза ғылым жолында жүрген 
орыстың Радлов, Катанов, Бартольд, Самойлович 
сықылды ғалымдары Әбубәкірдің қазақ-қырғыз туралы 
жазған мақалаларына кең орын беріп, қабыл алып, 
сол Әбубәкір мақалалары арқылы қазақ-қырғыз елінің 
жайын арғы Европа ғалымдарына да білдірген...

Қазақ-қырғыз елі Әбубәкір ақсақалдың бұл ұзақ 
уақыттық адал еңбегін бағаламай қойған жоқ һәм 
қоймақ емес. Бағалаудың қымбаты – алдына айдап мал 
салу емес, шын көңілден разылық білдіріп, елдің оны – 
«Сен – менің ұлым» деуі...»[2. 354, 355, 356 ].

Ал, Ә.Диваевтың «Тарту» кітабын құрастырған 
Ф.Оразаева халық әдебиеті үлгілерін (ертегілер, тарихи 
жыр, салт өлеңдері, эпостар, хикаят), этнографиялық 
материалдарын жинап-жариялау ісіндегі еңбегін, 
жұртқа жақын көпшілдігін, руханият құндылықтарына 
қамқорлығын ерекше атайды. Орайлы тұста: «...
Диваевтың қазақ, қарақалпақ, қырғыз халықтарының 
ауыз әдебиеті үлгілерін жинаушы ғана емес, оны жүйелі 
зерттеуші, орыс тіліне аударып, басқа ұлт өкілдеріне 
насихаттаушы, баспадан шығарып, көпшілікке 
таратушы да болғанын өміртарихтық деректері 
дәлелдеп отыр»,-деп жазады [3.5].

Орайлы тұста еске алар болсақ, атап айтқанда 
«Этнограф Әбубәкір Ахметжанұлы Диваевтың қырық 
жылдық юбилейі», «Әбубәкір Диваевтың қырық 
жылдық юбилейі» атты мерейтойлық мақалаларда 
танымал тұлғаның өмірі мен қызметі, қазақ-қырғызға 
ортақтығы, халық әдебиеті мұрасын жинап-жариялаған 
жанкешті еңбегі, білім-ғылым һәм мәдениет ісіндегі 
кәделі де қарышты қадамдары, жалпы руханият 
жүзіндегі орын-үлесі кеңінен көрініс береді. Ұлтқа 
қызметі – руханият ісіне қосқан қомақты үлесі, 
жанкешті еңбегі мен жауапкершілік жүгі негізінде жан-
жақты көрсетіледі [4, 238-249 ].

Ә.Диваевтың «Орхон жазуы туралы бірнеше сөз» 
(Орта Азия тарихынан) атты мақаласы қысқа көлемді 
болғанымен, білім-ғылым ісінде, жазу тарихына назар 
аударғанда, дереккөзін, материалдар жиынтығын, 
танымал ғалымдар еңбегін бағалау мен пайдалануда 
бағыт-бағдарлық ерекшелігі бар. Көне кезеңге қатысты 
көзқарастар жүйесі, жазу тарихына байланысты ойлары 
мен толғаныстары біліми-ғылыми арналарымен, 



6 7

танымдық Һәм танытқыштық тұрғыдан алғанда да 
маңызды мәні, тағылымды нәрі мол [5, 42-43].

Мақала авторы алдымен, бұл жазулардың «Орхон» 
аталуын, Моңғолия жеріндегі «Селинга суының тармағы 
Орхон сайынан келеді», - деп жазады. Сай бойындағы 
Хаша сайдам биігіндегі жазулы тастар, мазарлардың 
болғанына назар аударады. Арғы арналардан бергі 
кезеңдер аралығында әр тұстары саяхатшылардың да 
көзіне түсіп, қызығушылықтарын туғызғаны да тілге 
тиек етіледі. Арғы-бергі тарих бедері, күрделі кезең 
көріністерінің шежіресі, танымал тұлғалардың елдік-
ерлік сипаттары танылатыны да назарға алынады. 

Ал, Ядринцевтің экспедициясы (1889) назар 
аударып, біліми-ғылыми тұрғыдан танып-талдап, тарих 
қажеттілігіне жаратып, дүние дидарына жеткізгенін,  
зерттеу мен зерделеу ісіне айналдырғанын тарата сөз 
етеді. 

Мақаладағы басым бағыттардың бірі – Орхон 
жазулары түрік халықтарына ортақтығы, әсіресе 
ондағы Беке хан (Магилан) һәм Күлтегін қабірлерінің 
үстіне жазылғанын, руна жазуы түріне жататындығын, 
оны швед профессоры В.Томсен анықтағанын (1893), 
академик В.Радлов аударғанын айқындай түседі. 
Жазу тарихының ұрпақ үшін маңызын да кең түрде 
ашады. Білім-ғылымдағы мәнін, зерттеу мен зерделеу 
ісіндегі орын-үлесін де байыпты бағалайды. Құндылық 
қырларына ден қояды. Көпшілік назарын да аударады. 

Автор жазу тарихын кең көлемде таратып, көне 
кезеңдегі түріктердің тарихы, олардың патшалары – 
Магилан хан һәм Күлтегін хақында, олардың жорық-
шайқастары, басып алған ел-жер жайлы көп дерек, 
мол мағлұматтарды алға тартады. Ежелгі дәуірдегі 

түріктердің дәстүр-діні, саяси құрылыстары, өмір-
тұрмыс тіршіліктері, сондай-ақ көршілес халықтар 
туралы да деректер беріледі. Олар көбінде, қытай 
тарихшыларының дерек-мәліметтерімен үндес 
келетіндіктен, бірін-бірі толықтыратын тұстары да 
көптеп кездесетіндігі назарға алынады.    Руханияттағы 
орны, ғылымдағы маңызы мен  қажеттігі көрсетіледі. 

Кезекті тұста, автор Орхон жазуы жөнінде көп 
біліп, кеңірек танысқысы келетіндерге – В.Радлов пен 
П.Мелиоранскийдің экспедиция материалдарының 
жиынтығынан тұратын: «Бұрынғы түрік әліппелері» 
(Петербург, 1897), П.Мелиоранскийдің «Орхон 
һәм Енисей бойындағы жазулы қабір тастары», 
В.Бартольдтың «Орхон жазулары туралы жаңа 
тексерулер» сынды еңбектерді көпке үлгі етеді. Оқып-
танысуға кеңес береді. Білім-ғылымдағы мән-маңызы 
ашылады. Құндылық қырлары көрсетіліп, зерттеу ісіне 
бағыт беріледі. 

Бұдан басқа – тас үстіне жазылған екі Орхон жазуы 
– Әулиеата уезі, Кеңқол болысы, Айыртам деген жерде, 
«Дмитриевка» сынды орыс қыстағына таяу тұста 
табылғаны, суреттері салынғаны хақында да деректер 
беріледі. Ол жазулар сырын В.Радлов ашып, түрік 
тілінде жазылғаны көпшілікке жетеді. «Орхон жазуын» 
- Орта Азия түріктері көп қолданғанын, Түркістан 
адамдары жазулы тастарды тауып, оларды сақтауға 
тиістілігі де жіті назарда болады. 

Ал, П.Мелиоранский анықтаған тастағы жазулар 
Орхоннан гөрі Енисей жазуларына ұқсайды деген 
қорытындыға келеді. Бұл тұстардан да білім-ғылым 
ісі, ақыл-парасат нұры, жауапкершілік жүгі танылады.
Тарихи мәні,танымдық сипаттары айқындалады. 

Зерттеу мен зерделеуге бағыт-бағдар беріледі. 
Автор түйінді тұста: «Бұл жазулар туралы 

Россия археология жамиятының «Күншығыс» 
бөлімі журналдарының 1897-1898 жылда шыққан 
11-кітабындағы В.Радлов, П.Мелиоранскийдің 
мақалаларын һәм Түркістанда ескілікті сүюшілер 
тобының протоколдарын оқып көріңіздер», - деп бағыт 
береді. Руханияттық құндылығы көрсетіледі (Сонда, 43 
бет)

Асылы, бұл бағыт, айтылған жайттар назарға алумен 
бірге зерттеу мен зерделеу ісіне де қозғау салып, көптің 
назарын аударады. Ғалым алдымен дерекке, дәлелді 
дәлдікке, материалдар жиынтығына сүйенетінін 
ескерсек, Орхон жазуы жәйлі дереккөздері, материалдар 
топтамасы, сөз жоқ қалың көпшілік үшін де маңызы 
арта түсері анық. Ғылыми мәні, деректік сипаты зор. 

Негізінен, Ә.Диваевтың «Орхон жазуы» туралы 
бірнеше сөз» (Орта Азия тарихынан) атты мақаласы жазу 
тарихы мен тағылымынан мол сыр шертеді. Әр кезеңдегі 
біліми-ғылыми бағыттардағы экспедиция нәтижелері 
Ядринцев, В.Томсен, В.Радлов, П.Мелиоранский, т.б. 
жаңалық-жетістіктері, «Орхон жазуының» – Орта 
Азия түріктері арасында кеңінен тарағаны жан-жақты 
баяндалады. Бастысы, Орхон һәм Енисей жазуларының 
тарихы, зерттелу жәйі, жариялануы мен таралуы туралы 
кең түрде көрсетіліп, келешекте оны оқып-танып, 
дамыту ісіне қатысты өзекті мәселелер қозғалады. 
Кеше мен бүгін байланысына, дәстүр мен  сабақтастық 
сырларына да ерекше  мән беріледі.

Негізінде, қысқа шегініс жасап, басым бағыттарын 
жалпылама болса да еске түсіріп, бірсыпыра сипаттама 
жасар болсақ, Орхон ескерткіштері деген атпен таныс: 

Көне түркі жазуы-Орхон, Селенга, Тола өзендері 
бойынан табылған. Бұдан басқа,атап айтқанда көне 
жазулар-Қазақстан, Қырғызстан, Монғолия, Қытай, 
Ресей, Алтай, Тұрпан, Ферғана өңірлерінде кездеседі.

Орхон ескерткіштері-Білге қаған, Күлтегін, Күлшора, 
Тоныкөк жазуларынан тұрады. Көпке белгілі жалпы 
атауы-Көне түркі руна жазуы. Бас пен кіші әріптерден, 
жуан және жіңішке дыбыстардан тұрады. Жазудың 
тұтас табиғатынан-Қағандар әулетінің тарихын, дәстүр 
тағылымын, дүниетаным арналарын, этногенезіне 
қатысты тұстар кең көлемде көрініс береді.

Зерттелу жәйіне мән берсек, Ресей Ғылым 
академиясы эспедиция ұйымдастырғаны белгілі. 
Бұдан басқа, Д.Г.Мессершмид, Ф.И.Стралленберг, т.б. 
көптеген материалдар жинақтап, зерттеу жұмыстарын 
жүргізіп, нәтижелерін жүйелі жариялап отырған. Ал, 
1889 жылы Н.М.Ядринцев Монғолия далаларынан 
тапқан-Көне жазулар табиғатына мән беріп, өзіндік 
өзгешеліктері мен сырын ашып, тілдік құбылыстарын 
(мысалы, дыбыстық құбылысы, грамматикалық мәнін, 
т.с.с.) айқындап, ғылыми қорытындылар жасады. 1893 
жылы В.Томсен (Дания) жазу табиғаты мен тағылымына 
еркін еніп, оқылу мәні мен мағынасын ашып, құпия 
жазудың кілтін табады. В.Радлов жазудың оқылу 
сипаттарына ден қойып, аудармасын жасады. Сондай-
ақ, П.Мелиоранский, С.Малов,  Ю.Немет, И.Батманов, 
С.Киселев, Л.Кызласов т.б. бірқатар ізденістер жасап,  
жүйелі зерттеулер жүргізді. Байыпты түйіндер жасады.

Көне жазуға шетел ғалымдары - Т.Байер (1729), 
А.С.Паллас (1793), Г.Спасский (1818), А.Ремозе (1822), 
Ю.Клапрот (1824) т.б. әр алуан ізденістер жүргізіп, 
тарихи мәніне, халықтық маңызына,кезеңдік-уақыттық 

сипаттарына, жалпы руханият ісіне қосылған сүбелі 
үлес екеніне назар аударды.

Осы орайда еске алу артық емес,көрнекті ғалым, 
әдебиет зерттеушісі, профессор Б.Кенжебаев «Әдебиет  
тарихын зерттеудің кейбір мәселелері» деген 
зерттеу мақаласында (1984) көркемөнер тарихына, 
ежелгі мәдениет үлгілеріне, көне түркі тарихы мен 
тағылымына ден қояды. Көне түркі жазба ескерткіштері 
рухани мұра ретінде көпке ортақ, әсіресе қазақ халқына 
да қатысты екені айтылады. Түйінді тұста: «...қазақ 
әдебиетінің тарихы V-VІІІ ғасырлардағы Орхон-Енисей 
тас жазуларынан басталады»,-деп жазды [6, 44].

Бұдан басқа, әдебиет зерттеушісі М.Жолдасбеков 
«Асыл арналар» кітабының «Ежелгі әдебиет» 
бөлімінде ұлттық сөз өнерінің арғы арналары, Орхон 
ескерткіштері, оның жанрлық жүйесі, тарихи мәні 
мен мәтіні хақында кең түрде қарастырады [7, 17-
110]. Профессор А.Қыраубаева «Ежелгі әдебиет» 
атты оқу құралында Орхон ескерткіштері тарихына 
қысқаша тоқталады. Жыр тақырыбы, басты мәселелер 
мен кейіпкерлер жүйесі, көркемдік арналары туралы 
да тұжырымдар жасайды  [8,16-24]. Ал, профессор 
Т.Кәкішев: «Қазақ даласын 1876  жылдан аралай бастаған 
Әбубәкір Диваев 1922 жылы қазақ халқының «ғылыми 
тұрғыдан алғанда тамаша құнды, өте мол эпосы бар. 
Бұл халық өзінің талантты суырып салма ақындарымен, 
сал-сері әншілерімен, талай дастандар мен жырларды, 
аңыз-ертегілерді білетін жыршыларымен мақтана 
алады» деп жазып, мемлекетке 4035 бет, яғни 252 баспа 
табақ қолжазба тапсырды. Бұдан басқа Әубәкірдің 
көзі тірісінде баспа бетін көрген еңбектері «Түркістан 
жинағының» 566, 567, 568, 569-томдарында қайтадан 

жарияланды.
1922 жылы Түркістанның қазақ-қырғыз білім 

комиссиясы Ә.Диваев баспаға дайындаған жеті эпосты-
«Қобыланды батыр»,  «Нәрікұлы Шора», «Бекет батыр»,  
«Қамбар батыр»,  «Шора батыр»,  «Алпамыс батыр» 
және «Мырза Едіге» жырларын жариялады. 1958 
жылы Қазақ ССР Ғылым академиясының М.О.Әуезов 
атындағы Әдебиет және өнер институты Ә.Диваев 
жинаған материалдардан «Казахская устная поэзия» 
деген жинақ құрастырып шығарды. Мұның бәрі де 
Әубәкір жинаған  мол дүниенің тамшысы ғана»,- деп 
жазды [9, 370-371].

Орайлы тұста еске алсақ, Түркі жазбаларына ден 
қойып, ерен еңбек еткендердің  қатарында  Ғ.Айдаров, 
А.Аманжолов, Ә.Құрышжанов, Ә.Ибатов, Ә.Керімов, 
Қ.Өмірәлиев, Б.Сағындықов, Р.Сыздық, т.б. есімдерін 
атаған жөн. Ал, Л.Н.Гумилев атындағы Еуразия 
ұлттық университеті жанындағы  «Түркітану және 
Алтайтану» ғылыми-зерттеу орталығының директоры, 
түркітанушы-ғалым Қ.Сартқожаұлы көне түркі   
жазбалары мен  ескерткіштеріне ерекше мән беріп 
зерттеу жұмыстарын жүргізді. Түркілік дүниетаным 
мен дәстүр-дінге, ел басқару жүйесіне, әскери атауларға, 
ерлік шежіресіне назар аударды. Шатыртау жерасты 
кесенесінің (Майхан-уул) ерекшелігін айқындап, әлем 
жұртшылығының назарын аударды. Осы бағытта 
көптеген еңбектері қалың көпке жетті (мысалы, 
Этнокультурная связь древнотюркского-уйгурского 
каганата (1988), Объединенный каганат тюрков (2001), 
Орхон мұралары (2003), Орхон ескерткіштерінің атласы 
(2005; 2006), Байырғы түрік жазуының генезисі (2007) 
т.т.). Түркітанушы-ғалым зерттеу жұмысының басым 

бағыттары, әлемдік маңызы хақында төмендегіше түйін 
жасайды: «...Көне түркі ескерткіштерінің берері өте 
мол. Бір ғана мысал ретінде айта кетейін, тарихымыз 
тым тереңде жатқанын дәлелдеп отырмыз. Бүгінде 
жұмыр жерде тіршілік кешіп отырған 300 млн. түркі 
халықтарының тым ертеден, көнеден келе жатқан, 
тарихы бай халық екенін әлем жұрты түсінді.

Ең бергісі қазақтың бір емес, бірнеше мәрте империя 
құрған халық екенін дәлелдей алдық. Ғұн империясын 
құрдық. Көк түрік болып әлемді тербеттік, кейін Жошы-
қыпшақ империясының негізін қалады.Жер бетінде үш 
империя құрған халық аз. Соның бірі-қазақ халқы»[10]. 

Қазіргі кезеңде Күлтегін ескерткіші (көшірмесі) 
Л.Н.Гумилев атындағы Еуразия ұлттық университеті 
Бас ғимаратының 1-артриумында, Жазу мұражайы 
алдындағы көрнекті тұстан орын алды (2001, 18 
мамыр). Сол тұста Күлтегіннің көктасының құрметіне: 
«Байырғы түрк өркениеті: Жазба ескерткіштер» атты 
Халықаралық ғылыми-теориялық конференция өтті.

Осы реттен келгенде, Ә.Диваевтың «Орхон 
жазуы туралы бірнеше сөз. (Орта Азия тарихынан)» 
атты мақаласы өз уақытында бағыт-бағдарлық Һәм 
хабарламалық-танытқыштық мәні жоғары болса, 
қазіргі кезеңде жалпыадамзаттық құндылығы бар 
ғылыми-зерттеу нысанына айналған. Тақырыптық 
мәні, мазмұны мен көлемі, жанрлық жүйесі, тілдік Һәм 
стильдік құбылыстары берер дерегі, тарихи мәйегі мол, 
көркемдік-рухани байлығы зор, әдеби сипаттары айқын  
кең өрісті арналы салалардың бірі.

Орхонская письменность
В статье огромную роль играют находки и положения 

фольклориста-этнографа  А.Диваева по поводу 

«Орхонской письменности». В частности, глубоко 
рассматриваются труды и мнения ученых из разных 
стран. Дается ориентир и высказываются мнения по 
поводу будущих исследований. 

Ключевые слова: фольклор, литература, жанр, тема, 
язык, стиль.

Orkhon script
The article attaches great importance to the research and 

principles of folklorist and ethnographist A.Dyvayev about 
«Orkhon script». In particular, the works and point of views 
of many scientists from neighboring countries are widely 
and multilaterally considered . Also, there are expressed 
directions for future study in this field and opinions.                                                                                                                      

 Key words: folklore, literature, genre, topic, language, 
style.

Г.ҚОЙШЫҒАЛИЕВА,
Жаңашаруа қазақ орта мектебі.

Атырау облысы, 
Қызылқоға ауданы,
 Қоныстану селосы   

ҰЛТТЫҚ ҚҰНДЫЛЫҚТАРДЫҢ 
ҰЙЫТҚЫСЫ – ТӘРБИЕЛІ ҚЫЗ

 Елбасымыз Н.Ә.Назарбаев: – Болашақ ұрпағымызды 
тәрбиелегенде, оларға жастайынан имандылық пен 
ұлттық қасиеттерді сіңіре білсек, сонда ғана біз ұлттық 
рухы дамыған, Отанының гүлденуіне өз үлесін қоса  
алатын тұлға өсіре аламыз, – деген болатын. Ол  үшін 
ең әуелі ұрпақтарымызды бала кезінен ұлттық тәлім-
тәрбиеге баулып, халқының салт-дәстүрін  жақсы 
білетін саналы азамат тәрбиесіне көңіл бөлуіміз керек.  
Сондықтан қатардағы пендені нағыз толыққанды 
тұлғаға айналдыру үшін ұлттық құндылықтар арқылы 
тәрбие берудің  маңызы зор.

 Құндылық дегеніміз не? Құндылық–тәрбие мен 
оқытудағы адамгершілікке бағытталған мұраттар. 
Оларға меймандостық, кісілік, сыйластық, имандылық, 
кішіпейілділік, салауаттылық, қайырымдылық, ізгілік, 
еркіндік, өнерпаздық, шешендік, ақынжандылық, 
сыпайылық, мәдениеттілік, шығармашылдық, 
рухани байлық, махаббат сынды қасиеттер жатады. 
Құндылықтар – шынайы ғана болады, ол адамға тәуелді 
емес, дей тұрғанмен ол адам санасында орын алады. 
Құндылықтар сезім арқылы қабылданады, ал сана 
арқылы оны түсінуге болады, соның нәтижесінде  тұлға 
құндылықты игереді, соған сай әрекет етеді. 

Мені мектеп директорының тәрбие ісі жөніндегі 
орынбасары ретінде бірнеше сұрақ мазалады:

* Ұлттық құндылық дегеніміз не?
* Мектебіміздегі қыз балалардың ұлттық 

құндылықтар туралы таным-түсінігі қай деңгейде? 
* Қыздардың бойына ұлттық құндылықтарды қалай 

сіңіруге болады?
Осы сұрақтарға жауап іздеу мақсатында зерттеу 

тақырыбымды «Ұлттық құндылықтар арқылы қыз 
баланы тәрбиелеудің маңызы» деп алдым. Бұл 
тақырыпты таңдаудағы мақсатым – сан ғасырлар 
бойы бабалар аманатындай болып бізге жеткен ұлттық 
құндылықтарымызды, атап айтар болсам, қыз балаға 
қатысты салт-дәстүр, ырым-тиымдар, отбасына қажетті 
ыдыс-аяқ, тұрмыстық дүниелер, аты аңызға айналған 
аруларымыздың өнегелі өмірін,  рулы елдің қамын 
жеген ел анасы мен ел басына күн туғанда қолына қару 
алып, жауға шапқан қазақ қыздарының қайталанбас 
ерлігін қыз балалардың бойына сіңіре білудің жолдарын 
айқындау еді.

Тәрбие барысындағы міндеттерім:
* Ұлттық құндылықтарды бағалай алатын қыз 

балаларды тәрбиелеу;
* Ұлттық құндылықтарды тәрбие барысында жүйелі 

түрде ұйымдастыру;
* Қыздарға ұлттық құндылықтарға деген 

қызығушылығын арттыру мақсатында нұсқау беру.
Күтілетін нәтиже: 
1) Әр қазақ қызының бойында ұлттық құндылықтарға 

деген сый-құрметі артады;
2) Ұлттық құндылықтарға қызығушылығының 

артуы нәтижесінде  тәрбиесі жақсарады;
3) Қандай заман болмасын, өз ұлтының ғана 

жағдайын ойлайтын, өз ұлтын мақтан тұтатын, өз елінің 
болашағына алаңдайтын, Отанының өркендеуіне үлес 
қосуда белсенділік танытатын тұлға қалыптасады.

  Қазақ даласында әлемді таңдандырған абзал аналар 
мен үкілі қыздар аз болған жоқ. Қыздардың шетелдік 
жұлдыздар мен кино әлеміндегі түрлі кейіпкерлерге 
еліктемей-ақ,  қазақ даласындағы әлемді таңдандырған 
абзал аналар мен үкілі қыздар туралы оқып-білу арқылы 
да тәрбиелене алады. Мен бұл тізбекті ел анасына 
айналған Домалақ ана, Бопай ана, ханға әдiлдiгiн айтқан 
Қарашаштан бастап, ел тұтқасы  болған Айғаным мен 
Фатима  ханшалар, жауға қарсы шапқан  ержүрек  
Гауһар мен Бопай сияқты батыр жарлар, сондай-ақ 
есiмдерi тұтас жұрттың тәрбиесі бесiгiне айналған 
басқа да аналардың рухани тұғыры уақыт өткен сайын 
асқақтай беретінін атап өткім келеді. Аңызға айналған 
аруларға қысқаша  тоқталып өтейік:

Гауһар – Қабанбай батырдың жары, арғын 
Малайсарының қарындасы. 

Айтолқын – Абылай ханның қызы. Талай шешуші 
шайқастарда ерен ерлікпен көзге түскен.

Жандай – найман жұртшылығының батыр қызы.
Мамыр – арғын Байғазының қызы. Қалқаман деген 

жігітке ғашық болған.
Еңлік – матай Қарабатыр Ысқанның қызы. 
Айбике – Бұланбай батырдың жары, шолғыншы 

сарбаздардың басшысы.
Тайқара – Нұралы ханның қызы, Нұрмұхамед 

қажының әйелі. 

Есенбике – Олжабай батырдың анасы.
Ақбике – ел анасы, Тәуке ханның замандасы.
Ақбикеш – ХVІІ ғасырда өмір сүрген көріпкел.
Айғаным - ХVІІ ғасырда өмір сүрген Шоқанның 

әжесі.
Аққыз – ХVІІІ ғасырда өмір сүрген күйші.
Арықова Нағима – 1902-1956 жылдары өмір сүрген 

қоғам қайраткері.
Асфандиярова Гүлсім – 1880-1941 жылдары өмір 

сүрген алғашқы дәрігер.
Әмина – Мұхаммед пайғамбардың анасы.
Зере – Абайдың әжесі.
Қызтумас – Бауыржанның әжесі.
Бөрте ханым – Шыңғыс ханның әйелі.
Назым – Қабанбай батырдың қызы.
Қалампыр ана – Балуан Шолақтың анасы.
Айша Қабыланқызы – Қожаберген жыраудың жары.
Қарашаш – Жиренше шешеннің жары.
Дина Нұрпейісова (1861-1955) – күй анасы, 30 күйі 

бар.
Сара Тастанбекқызы (1878-1916) – ақын, әнші.
Зағира Күленова – қазақтың тұңғыш парашютші 

қызы.
Шара (Гүлшара) Жиенқұлова (1912-1981) – биші, 

халық әртісі.
Күләш (Гүлбаһрам) Байсейітова Жасынқызы (1912-

1957) – әнші.
Бижанова Галина Ержанқызы – физика-математика 

саласындағы тұңғыш доктор.
Нәзипа Құлжанова – қазақ қыздарынан шыққан 

тұңғыш журналист. 

Мәдина Бегалиева – самолет жөндеуші механик.
Аққағаз Досжанова – ұшқыш.
Хиуаз Доспанова – ұшқыш, батыр.
Ал, Әлия мен Мәншүктің ерлігі бір төбе!
Мен бұл аналарымыз бен аруларымызды текке тізіп 

отырғаным жоқ. Егер көз жүгіртіп тоқталар болса, 
әрқайсысы бір-бір тарих, бір-бір өнеге мектебі. 

Қазақтың салт-дәстүрлерінің қыз бала 
тәрбиесіндегі алатын орны

Қазақ халқы қыз тәрбиесiне ерекше қарап, оның 
өзiндiк ерекшелiгiн ескере тәрбиелеген. 

Жаным — арымның садағасы. Қазақ халқы неке 
тазалығына, қалыңдықтың арын сақтап, қыздың 
қасиетiн жоғары ұстауына өте зор мән берген. “Қызға 
қырық үйден тыйым, мың сан үйден сын” деп, ата-
бабаларымыз қыздың абыройын бүкiл ауыл-аймақ 
болып қорғаған. Неке тазалығы-болашақ шаңырақты  
қолайсыз жағдайда қалдырмау үшiн бойжеткен 
қыздарды жеңгелерi үнемi қорғап жүрген. Айт пен 
тойға бiрге барып, жалғыз жiбермейтiн болған. 
Ар тазалығы үшiн күрестi жоғары санаған ата-
бабаларымыз ”қыз қылығымен” деп, әдептi, инабатты, 
арлы болуын қалаған. «Жаным-арымның садағасы» 
деп санаған. Ар тазалығы отбасы берiктiгiне де 
себепкер болған. Қазан төңкерiсiне дейiнгi отбасында 
айрылысу, баланы тiрi жетiм ету дегеннiң болмауына 
да осы ар тазалығы үлкен әсер еткен. Бұл тұрғыда 
мектебімізде ерте жүктілік және оның алдын-алу 
бағытында түрлі іс-шаралар жоспарланып, жоспарға 
сай жұмыстар атқарылуда. Нәтижесінде, мектебімізде 
ерте жүктілікке қатысты тіркеуде тұрған оқушы жоқ.  

Ұлттық құндылықтарымыздың санатына сәндік әшекей 
бұйымдарды да жатқызуға болады. Сәндік әшекей 
бұйымдар-тазалық таразысы. Қазақ зергерлері негізінен 
әйелдердің сәндік әшекей заттарын (сырға, білезік, 
жүзік, сақина, шолпы, алқа, қатырма, шашбау, т.б.), 
ұсталары – батырлардың қару-жарақтарын (айбалта, 
көксүңгі, алдаспан, дулыға, кісе, қорамсақ, садақ, 
шоқпар), шеберлері – үй іші мүліктерін (кебеже, жүк 
аяқ, ағаш төсек, асадал, адалбақан, зерлі аяқ), аңшылық 
жабдықтар (томаға, тұғыр, балдақ, оқшантай), музыка 
аспаптарын (асатаяқ, қобыз, домбыра, сыбызғы, 
дауылпаз, сазсырнай) әсем жасай білген. Қазақтың 
зергерлік заттарында жан-жануарларға байланысты 
мифтік ұғымдағы өрнек түрлері (қошқар мүйіз, 
түйе табан, таңдай), көкөніс өрнектер (жапырақша, 
гүл, сабақша), ұласымды өрнектер (ырғақ, сағақтау, 
айқас), геометриялық өрнектер кездеседі. Қазақтың 
қыз-келіншектерін ажарландыра түсу үшін, оларға 
арнап  алуан түрлі әшекейлі бұйымдар жасаған. 
Әшекей - киімді, тұрмыстық бұйымдарды безендіруге 
пайдаланылатын, сәндік үшін жасалынатын бұйымдар 
және зат, бұйымның бетіне салынатын ою-өрнек, 
түрлі нақыштар. Мұндай әшекей-нақыштар жүн 
бұйымдарының (текемет, сырмақ, алаша, қоржын, т.б.), 
киіз үйдің бау-басқұрларының, ат жабдықтарының 
(былғары тоқым, кежім, жабу), құрылыс-сәулет 
орындарының (есік, маңдайша, ұстын, жақтау, 
дуал және т.б.), киім-кешектердің, ыдыс-аяқтар 
мен жиһаздардың, қару-жарақтардың өн бойында 
қолданылады. Қазақта әшекейленбеген зат, бұйым жоқ 
деуге болады, себебі қазақ қолөнер шеберлері ұлттық 

нақыштағы әшекейлерді өңдеп, түрлендіріп, жетілдіріп 
қолданып отырған. Кәсіби деңгейдегі шеберлер қазақ 
даласының әр өңірінде болған. Сырға мен сақинаның 
қазақ салт-дәстүрінде алар орны ерекше. Бұл екі бұйым 
да алтын және күмістен жасалады. Ықылым заманнан 
келе жатқан зергерлік бұйымдар қатарында. Қыз бала 
жеті жасқа толғанда оның құлағын тесіп, сырға тағатын 
болған. Бұл - баланың білімге, ілімге назар аударатын 
уақыты. Яғни сырға салғаннан кейін, қуыршақ 
ойнауды қояды. Ал бүгінде баланың тұсауын кеспестен 
құлағына сырға салатын болдық. Әрине, мұның мәнін 
ешкім де түсіндіріп бере алмайды. Сақинаны да 
сәнге айналдырып алдық. Той-томалақсыз-ақ барын 
қолдарына жалт-жұлт етіп тағып алатын бикештер 
қатары артты. Атам қазақ «Сақинаны сәнге салмайды, 
ол-тазалыққа таразы», «Сақина сәнге жатпас, айқай әнге 
жатпас»  деп айтып кеткен. Ертеде халқымыз ас адал 
болу үшін, тамақ даярлайтын әйел қолында міндетті 
түрде сақина не жүзік болуы керек деп есептеген. 
Себебі, сақина соғылатын күміс, алтынның даттануға 
ұшырамайтынын, судың, тамақтың тез бұзылмауына 
септігін тигізіп, денсаулыққа пайдалы әсер ететінін сол 
кезде білген. Тіпті күні бүгінге дейін ауылдық жерлерде 
жас келіншектер нәрестесін шомылдырар алдында, 
яки баланың жөргек жаялығын жуар сәтте, оған сол 
үйдің үлкендері: «Қолыңа сақина салып ал, тазалыққа 
тән болады», - деп ескертіп жүреді. Біреу білер, біреу 
білмес, бірақ қазақ халқының «ит аяғына салу» дәстүрі 
бойынша, жас келіншек бір ауылға қыдырып барғанда 
не «есік көруге» шақырылғанда, әйелдер мен әжелер 
оған «итаяғына сал» деп сақина, күміс жүзік сияқты 

заттарды береді. «Ит аяғына салу» дегеніміз–келіншек  
босанып, баланың «шілде суына» әлгіндей күміс жүзік, 
сақина, түйме секілді заттарды ыдысқа салады. Содан 
кейін жүзік салынған суға нәрестені жуындырған. 
Шомылдырып болғаннан кейін, әлгі заттарды сол 
жердегі әйелдер ырым қылып бөлісіп алады. Мұндағы 
мақсат-сыйлық жасау емес, асыл бұйымдарды қасиетті 
санаудан, тазалыққа мән беруден шыққан. Жақсылыққа 
жорып, бұл фәниде әрдайым сыңғырлаған күмісті көлде 
шомылсын, «басы алтын, арқасы күміс» жаратылмаған 
пендесін алтындай, күмістей қымбат етпек болғаны 
шығар. Бүгінде сақина неке қиған екі жастың символына 
айналды. Неке жүзік арқылы адамдардың отбасылы 
екендіктерін айырамыз. Бір қызығы, уақыт өткен сайын 
қолданыстағы неке сақиналарының бейнесі де, пішіні 
де өзгеріп келеді. Мәселен, бұрнағы жылдары жіңішке 
неке сақина- сән болса, ал бүгіндері жалпақ, қалың неке 
сақинасы көп сұранысқа ие. Сақинаның қалың болуы 
некеде екендігін анығырақ айшықтаудың, иесінің 
отбасылы екендігін дәлелдей түсуінің жаңа тәсіліндей. 
Бір айта кетерлігі, ер адамдарға алтыннан жасалған 
бұйым тағуға шариғатта тыйым салынған. «Дәстүрдің 
озығы бар, тозығы бар»  дегендей, бүгінде қыз балаға 
балиғат жасында сырға салуға қарсы шығып жатқандар 
бар. Керісінше, бесіктен белі шықпастан балаларының 
аузы-мұрнына дейін сырға тағып, «бояушы, бояушы 
дегенге сақалын бояптының» керін келтіріп жүргендер 
де кездеседі. Негізі қазақ халқында сақина мен 
сырғаның орны ерекше. Тек батысқа еліктеп, артық 
қыламыз деп, тыртық қылып жүрген жайымыз бар. 
Мұндай сұрқия іс-әрекетке бой бермес үшін, менің 

ойымша, әр ана, әр тәлімгер, ең алдымен, өз бойына 
ұлттық құндылықтарды сіңіріп, оны қыз бала бойына 
құюға жұмыстануы керек.  Осы тұрғыда Әзілхан 
Нұршайықовтың «Махаббат, қызық мол жылдар» атты 
кітабындағы мына бір жолдар еріксіз еске оралады. 

- Қыз көйлегінің етегі тізеден жоғары шықпауы 
керек, себебі ол жерге көп көзінің құрты түскіш келеді;

- Ешкіммен барқылдап ұрыспа, бағаңды жоясың;
- Қарқылдап күлу – дарақылық белгісі!
- Қызға қатты күлудің қажеті жоқ, жігіттерге оның 

жымиғаны жетіп жатыр;
- Ауыз шешендік әркімде болады. Әсіресе, қыздың 

аузы сүйреңдеп, көп сөйлемегені абзал. Өйткені, 
қыздың күлкісі, жымиюы, бас изеуі, көзқарасы, жүріс-
тұрысы – бәрі де сайрап тұрған сөз;

- Шошаңдаған қыз шешенің атына кір келтіреді;
- Махаббат барша байлықтан күшті;
- Еркекке жүрек, әйелге тірек керек;
- Жазғы салқыннан жаныңды аяма;
- Ешқашан да ешкімді жамандама. Ең жаман деген 

адамның да өз жақсылығы болады.
Жоғарыда атап көрсетілген ұлттық 

құндылықтарымызға ой жүгіртіп, бір сәт құлақ түріп, 
қыз бала бойына дарытуға жұмыстанар болсақ, қазақ 
қыздары ешқашан ардан аттамас еді.

Қыз бала тәрбиесіне тек ата-ана немесе мұғалімдер 
ғана емес, қоғам болып алаңдауымыз керек. Себебі, 
ертеңгі ел болашағы – қыз балаға тікелей қатысты. 
Қыздарымыздың бүгінгі жағдайы осы болса, олардан 
үлгі алар болашақ бүлдіршін қыздарымыздың ертеңін 
елестетудің өзі қорқынышты. Әрине, мен көпке топырақ 

шашудан аулақпын. Көргенді ата-ана тәрбиесін алып 
өсіп келе жатқан бойжеткендеріміз де баршылық. 
Алайда, ескеретін бір жай – «бір құмалақтың бір қарын 
майды шірітпесе» болғаны. 

Тек өз ұлтын, тілін сүйіп, қастерлейтін адам ғана 
сонау әлімсақтан мирас болып келе жатқан ата-ананы, 
үлкенді сыйлау, кішіге қамқорлық, мейірбандық, 
инабаттылық сияқты ізгі қасиеттердің иесі бола алады. 

Қыздарымыз осындай ұлтжандылығымен, өздеріне 
тән нәзіктігімен, сүйкімділігімен және рухани 
тазалығымен ерекшеленуі тиіс. Ар-намысын жоғары 
ұстай білген қыз ғана жұрт алдында әрдайым абыройлы, 
сыйлы.    

Ертеңгі күні не болатынын білмегендіктен, тек 
өздеріне сеніп, бүгінгі күнмен ғана өмір сүретін 
адамдар тобына айналып бара жатырмыз ба? – деп 
қорқамыз. Себебі, біздің қоршаған ортамыз келген жаңа 
дүниелерге еніп, қалыптасу үстінде. Сондықтан шығар, 
біз, өзіміздің адами құндылықтарымызды жоғалтып, 
кейбірі ну орманның ішінде жүргендей адасып, теріс 
жолға түскендері қаншама? 

Қазір қазақ қыздары бұзылу қауіпін бастан 
кешіруде. Олардың бірсыпырасының әрекеттері ұлттық 
психологиядан ауытқып бара жатқаны байқалады: 
ар сақтау, ұятты білу, үлкенді ардақтау, кішіні 
құрметтеу, адамды сыйлау ұмытылып барады, тіпті 
жойылып барады деуге болады. Сондықтан барлық 
оқу орындарында қыз тәрбиесіне арналған арнаулы 
курс жүргізілсе, бұл ұлттық маңызы бар оқиға болар 
еді. Қыз тәрбиесіне байланысты арнаулы оқулықтар 
шығарылуы қажет. 

Қ.ҚАДЫРҚҰЛОВ, 
әл-Фараби атындағы ҚазҰУ.

Алматы қаласы

ҚАЗАҚ ТІЛІНДЕГІ ШЫЛАУ 
ТҮРЛЕРІН ОҚЫТУДЫҢ 

КӨКЕЙКЕСТІ МӘСЕЛЕЛЕРІ

 Қазақ тіліндегі сөз таптарын оқытудың ерекшеліктері 
сабақ барысында айқындалып, нақтылана түсетіндігі 
баршаға мәлім. Оқыту үдерісі ғылыми тұжырымдардың 
шешіміне бағына бермейді. Ғылымға қарағанда сабақ 
өту барысындағы тосын шешімдер мен кездейсоқ  
тұжырымдардың әрқайсысы бір-бір зерттеу тақырыбы 
болатындай көрініс береді. Кез келген тақырыпты 
түсіндіру кезінде тыңдаушының көкейінде күмәнді 
сұрақ қалмау үшін тілдің қолданыстағы қызметін 
оқулықтағы ережелерден жоғары қоя білген дұрыс. 
Қабылданған қағидалар мен қолданыстағы тілдік 
құбылыстардың қайшы тұстары жиі ұшырасады. 
Солардың бірі-қазақ тіліндегі шылау түрлеріне қатысты 
кереғар тұстар. Шылау дегеніміз – толық мағынасы жоқ, 
сөз бен сөзді, сөйлем мен сөйлемді байланыстыратын 
және сөздерге қосымша мән үстеп тұратын көмекші 
сөздер. Барлық оқулықтарда осы мазмұнда ережелер 
берілген. Одан әрі ...шылаулар сөз тіркестерін құрауға 
тең компонент бола алмайды, өзіне жалғау, жұрнақ 
жалғамайды [1], ...шылаулар түрленбейді және басқа сөз 
таптарынан жұрнақ арқылы жасалмайды. [2] ...Қайсібір 
сөздер түбірше, оңаша жұмсала алмай, басқа бір түбір 

сөз, үстеулі сөз, жалғаулы сөздердің біріне қосалқы 
болып қана жүре алады. Ондай сөздерге көбінесе 
жаңадан үстеу де, жалғау да жалғанбайды [3],...шылау 
түрленбейді (шылауға жалғау жалғанбайды) [4], - деп 
жалғаса береді. Ал қолданыстағы мысалдарға назар 
аударып көрейік: 

1. Талқыдай аяғындағы тозуға қараған кенеп 
ботинканың жер шұқылап кеткен ақ жем тұмсығынан 
көз алмай, дымың құрып тұратынсың – ды. 
(Ә.Нұрпейісов). 

2. - Әй, Айна, несін жасырайын, мен ғашықпын, - 
деді Ерік шашынан сипап. 

– Тағы да ма?  
- Тағы да масы қалай? (О.Бөкей). 
3. Өзгені қайдам, өз басым осындай ырым-жырымға 

сенгіш-ақпын. 
4. Айтқан бетінде орындап тастағанға не жетсін!  
5. Одан кейінгісін бір біліп, бір білмеймін. 
6. Үйде екеуміз ғанамыз (Қазақ әдебиеті). 

Сөйлемдердегі ерекшеленіп асты сызылған 
септеуліктер мен демеуліктер тәуелденіп те, жіктеліп те, 
септеліп те тұр. Сонымен қатар, сөз түрлендіретін, сөз 
тудыратын жұрнақтарды да қабылдаған. Осыдан кейін 
шылаулардың түрленбейтіндігіне кімнің көзін жеткізе 
аласың. Көркем шығармадағы тілдік оралымдарға 
шылаулар түрленуі арқылы көрік береді. Жасанды 
емес, табиғи қолданыстың көрінісін байқаймыз. 

 Шылауларды қызметі мен қосымша мағынасына 
қарай үш түрге топтаймыз да, олардың әрқайсысының 
ерекшелігін сипаттаймыз. Септеулік шылаулар 

бағыныңқы қатынастағы сөздерді де, сөйлемдерді 
де байланыстырады. Бұл туралы негізгі оқулықтарда 
ортақ пікір қалыптасқан. Алайда кейбір септеуліктердің 
(тәрізді, сияқты, секілді) басыңқы сөйлемнің 
баяндауышы болып келетіндігін ескере бермейміз: 
...Сол абыройдың түсіп біткенін, ендігі жерде оны 
қайта көтеруге Абылайдың кәрі аруағының да септігі 
тие қоюы екіталай екенін сұлтан сезетін секілді. Жел 
болмаса, шөптің басы қимылдамайды, әлгі сыбыс 
шындыққа саятын сияқты (З.Шүкіров). Септеулік 
шылаулардың белгілі септік жалғаулы (атау, барыс, 
шығыс, көмектес) сөздерден кейін келетіндігі күмән 
тудырмайды. Сондықтан сөз тіркесінің байланысу 
тәсіліне септеулік шылауды ғана жатқызғанымыз 
жөн. Ал жалғаулық шылау туралы ереже олардың 
қолданыстағы қызметіне сай келе бермейді. Өйткені 
ереже: жалғаулықтар тиянақты формада келіп, өзара 
тең тұрған сөздерді, сөйлемдерді (яғни бірыңғай 
мүшелерді, салалас сөйлемдерді) байланыстырады, 
солардың арасындағы грамматикалық қатынасты 
білдіреді.[1]...Жалғаулық шылаулар сөз бен 
сөзді, сөйлем мен сөйлемді салаластыра (тең 
дәрежеде) байланыстырады. Жалғаулықтар 
бірыңғай мүшелердің немесе салалас құрмаластың 
сыңарларын әр түрлі мағыналық қатынаста 
байланыстырады [2],-дейді. Соңғы жылдары 
мектеп оқушыларының оқу құралына айналған 
«Қазақ тілінде» (шың-кітап) [4] жалғаулықтардың 
сөз тіркесін де байланыстыра алатындығын 
атайды да, мысал келтіре алмайды. Осыдан болар, 

салалас құрмаластардың жалғаулықты түрі бар 
да, сабақтастың жалғаулықты түрі ешбір зерттеу 
еңбектері мен оқулықтарда аталмайды. Бірақ шартты 
мәндегі егер, онда жалғаулықтарымен, шартты рай 
формасынан кейін келетін да, де шылауларымен 
салалас құрмалас сөйлемді қалай құрастыратынын 
ойласақ, жалғаулық шылаулар қызметінің күрделене 
түсетінін мойындаймыз: Егер күндердің күнінде сен 
душар болатын қылбұрау мойынға түспесе, аты 
жақсы алланың жарылқағаны да (О.Бөкей). Кешегі 
күні қызылдардың бекінісін бұза алмаса да, олардан 
бұратала беті қайтпағаны белгілі (Ә.Нұрпейісов). 
Келтірілген сабақтас құрмалас сөйлемнің сыңарлары 
жалғаулық шылаумен байланысқанын көріп отырмыз. 
Сондықтан жалғаулықтар туралы ережені салалас 
құрмаластарды ғана байланыстыруымен шектеуге 
болмайды. Жалғаулық шылаулар бірыңғай мүшелерді-
байланыстырғанымен, сөз тіркесін байланыстыра 
алмайды. Септеулік пен жалғаулықтарды салыстырмалы 
түрде оқыта келіп, олардың сөз бен сөзді, сөйлем мен 
сөйлемді байланыстыруын - ұқсастығы, біреуінің сөз 
тіркесін, екіншісінің бірыңғай мүшені байланыстыруын 
- айырмашылығы ретінде алсақ, шылаудың бұл екі түрін 
түсіндіру қиындық туғызбайды. Шылаудың үшінші түрі 
- демеулік шылаудың басты ерекшелігі- реңктік мән 
беруінде. Олардың сөзді де, сөйлемді де байланыстыру 
қабілеті жоқ. Сөзге де, сөйлемге де экспрессивті мән 
беруіне қатысты түрленуі демеуліктердің бір-бірімен 
қатар қолдана беруінен-ақ байқалады. Яғни бір 
сөйлемге бірнеше эмоциялық мән бере алады деген сөз: 

1. Кәзір түгіл ол кезде де Аралдың жынды желінде 
мәлім жоқ-ты.  

2. Күндердің күнінде халық шеккен қасіретке 
ескерткіш қойылатын болса, келешек ұрпақ тек 
аралдықтарға ғана қояр-ау!(Ә.Нұрпейісов).  

3. Бұл өмір солай өзгермейтін шаттық, шадыман 
күлкі деп қана ойладық-ау (Т.Нұрмағамбетов).   

4. Өмір бақи денесіне таяқ тиіп көрмеген ол осынау 
ер азамат атаулының жұдырығын керексінгендей де 
ме...   

5. Әкесінің ұлым деген сөзін...мүмкін, естігені 
де жақсы ма еді-ау... өмір қадірін түсінер ме еді! 
(О.Бөкей). 

Бірінші және екінші сөйлемдерде шектік, көңіл-
күй, шақтық мәндегі үш демеулік берілген. Әсіресе 
даралау мәніндегі (шектеу) екі демеулік (тек, ғана) 
бір сөздің екі жағынан келіп, сол сөзге ғана ерекше 
оқшаулау мәнін беріп тұр. Қатар келген демеуліктер 
өздерінің бастапқы берер мәнін өзгертіп,құбыла түседі. 
Төртінші мен бесінші сөйлемдердегі сұрау мәніндегі 
демеулік болжалдық мағына үстемелеп, сөйлемдердің 
эмоциялық бояуын қоюландыра түскендей. Шақтық 
мән беретін ды, ді шылаулары барлық уақытта 
еді көмекші етістігінің қызметін атқарады да, 
барлық уақытта өткен шақ формасын иеленеді. Бұл 
шылаулардың жалпы қолданыстағы үлгісі есімшенің 
-атын, -етін формасындағы баяндауыштан кейін дефис 
арқылы жазылу болатын (баратын-ды, келетін-ді). 
Кейін есімшенің өткен шақ формасынан соң да, модаль 
сөздерден соң да келетін тұстары көрініс берді. Бұрын 

тек үшінші жақтан кейін қолданылса, енді екінші жақтан 
кейінгі нұсқасы пайда болды. Қолданылу аясының 
кеңеюіне орай  -ты, -ті демеуліктері қатарға қосылды. 
Бұндай құбылыстардың бәрі төмендегі мысалдардан 
айқын көрінеді: 

1. Өзің де не боп, не қойғанын біліп жатқан жоқсың-
ды. 

2. Талқыдай аяғындағы тозуға қараған кенеп 
ботинканың жер шұқылап кеткен ақ жем тұмсығынан 
көз алмай, дымың құрып тұратынсың-ды. 

3. Кәзір түгіл ол кезде де Аралдың жынды желінде 
мәлім жоқ-ты. 

4...Қалақ бет қараның алдында бұнан бұрын да 
болғаны бар-ды. (Ә.Нұрпейісов). 

5. Торығамын деп ойлаған да жоқ-ты 
(Т.Нұрмағамбетов).  

Демеулік шылаулардың септеулік пен жалғаулықтан 
ерекшеленетін тұсы–сөйлемнің барлық тұсынан 
(басында, ортасында, соңында) еркін орын алатындығы. 
Сонымен бірге демеулік шылаулардың бір-бірімен 
қатар қолданыла беруі (тағы да ма) де оларды шылаудың 
басқа түрінен оңашалай түседі. Ал екі жалғаулық, екі 
септеулік бір сөйлемде қайталанғанмен, қатар келмейді. 
Бірақ септеулік пен жалғаулық қатар қолданылатын 
тұстар жеткілікті. (Іс үстінде білдірмейтіндері болмаса, 
екеуі содан бері әрі бақас, әрі күндес деуге болады). 

   Шылауларды оқытудағы тағы бір күрделі мәселе 
– олардың емлесі. Егер шылаулар өзінің алдындағы 
негізгі сөз таптарына ешбір жалғаусыз тіркессе, бөлек 
жазылады. Бұл – дәлелдеуді қажет етпейтін қағида. 

Біздің назарымызды аударатыны - олардың қай кезде 
бірге жазылатындығы. Бұрыннан жиі айтылатын ма, ме, 
ба, бе, па, пе демеуліктері жіктік жалғауының алдында 
мы, мі, бы, бі, пы, пі  түрінде бірге жазылатынынан 
хабардармыз. Әйтсе де, жалғаулық шылаулардың, бірер 
оқулықта айтылғаны болмаса, жіктік жалғауының 
алдында бірге жазылатынын оқыту үдерісінде ескере 
бермейміз: 

Сен маған бақыттасың, қайғыдасың,
Өмірсің, таусылмайтын бай мұрасың. 
Өлермін сол сезіммен, маған десе
Аспаннан қара жерге ай құласын...
Сен маған күлкідесің, ашудасың
Ойым жоқ сенен өзге басымда шын.
                                                     (Ф.Оңғарсынова). 
Бұл тұста аталған демеуліктер мен жалғаулықтардың 

бірге жазылуын өздерінен кейін келген жіктік 
жалғауының әсерінен деп дәлелдейміз. Бұл - барлық 
уақытта жіктік жалғауының алдында келген шылаулар 
өзі тіркескен сөздермен бірге жазылады деген сөз 
емес. Өйткені мен ғанамын, сен ғанасың секілді 
үлгідегі тіркес сөздердің көмекші сыңарын бірге жаза 
алмаймыз. Кейде шылаудан кейін қосымша келсе, 
олар алдындағы сөздермен бірге жазылатыны жайлы 
пікірлер де кездеседі [1]. Келген бетте, күні бойы, 
тағы да масы қалай, саған қарағанда сияқты күрделі 
сөздердің шылаулық сыңарлары түрлі жалғау тұлғасын 
қабылдағанмен, бөлек жазылатынына күмән тумайды. 
Бұлармен қатар, дефис арқылы жазылатын демеуліктер 
де түрленген жағдайда дефисін сақтап қалады: 

1. Үлкендердің сөзін тыңдауға әуес-ақпыз 
(С.Мұратбеков).

2. Өзгені қайдам,өз басым осындай ырым-жырымға 
сенгіш-ақпын. 

3. Осының-ақ барыпты-мысы мен келіпті-мысы 
таусылмайды екен (Қазақ әдебиеті, 13.08.2008). Дефис 
арқылы жазылатын демеуліктердің ды, ді, ты, ті 
түрінен басқалары (ау, ай, ақ, мыс) буын үндестігіне 
бағынбайтынын да ескерген орынды. Академиялық 
грамматикада [1], академик Н.Сауранбаевтың 
оқулығында [5] мыс түрінде берілген демеулікке қазір 
міс сыңарын телушілер кездеседі. Қандай негізге 
сүйеніп алғандығы белгісіз әрі нақты мысал келтіруден 
қашқақтайды. Осы тұста -ау, -ай, -ақ демеуліктерімен 
келген сөздердің буынға қалай бөлінетіндігі жөнінде 
де айта кеткенді жөн санадық. Себебі шылаудың басқа 
түрлеріне қарағанда аталмыш демеуліктер алдындағы 
сөздердің буынға бөліну ырғағына бағынып, дауысты 
дыбыстардан соң  кейінді ықпал арқылы буын ығысу 
немесе дауыссыз дыбыстардан кейін буын алмасу 
үдерістерін жасауымен ерекшеленеді: осы-ақ (о-сақ), 
келіпті-ау (ке-ліп-тау), сен-ақ (се-нақ), қарағым-ай 
(қа-ра-ғы-май). Әрине, жазылғанда бастапқы қалпын 
сақтайды. Бұл демеуліктер қазақ тіліндегі тұйық 
буындардың сөз ортасы мен соңында келмейтінін тағы 
бір дәлелдейді.

Қазақ тіліндегі шылау түрлерін оқытудың біз айтпақ 
болған ұстанымдары: ережеден тілдік қолданыстағы 
шылау түрлерінің ерекшеліктерін жоғары қою; шылау 
түрлерінің әрқайсысына тән тұлғалану қабілеттіліктерін 

көркем шығарма мысалдарымен дәлелдеу; шылау 
түрлерін бір-бірімен салыстырмалы түрде оқытып, 
ұқсастықтары мен айырмашылықтарын айшықтау; 
шылау түрлерінің емлесіндегі үдемелі үдерісті нақты 
мысалдармен көрсетіп, солардың негізінде қағидалар 
ұсынып отыру; сөйлемішілік шылаулар жиілігі мен 
қосарлы тұлғаларының стильдік қызметіне назар аудару; 
сөз бен сөзді, сөйлем мен сөйлемді байланыстыру 
деңгейіне және реңктік мағына беру мүмкіндігіне қарай 
шылау түрлерін топтастыра білу; шылау түрлерінің 
емлесін олардың қызметтік аясында қарастыру және 
буын алмасу мен буын ығыстыру құбылыстарындағы 
ерекшеліктерін фонетикалық жүйеге негіздеу.

Әдебиеттер:
1. Қазақ тілі грамматикасы. Ғылым Академиясы, 

«Ғылым» баспасы. - Алматы. 1967. 264-б.
2. Исаев С.М. Қазақ тілі. «Рауан» баспасы. - Алматы. 

1996.  236 б.
3. Жұбанов Қ. Қазақ тілі жөніндегі зерттеулер. Мем.

тіл.дамыту инст. -Алматы. 2010. 608 б.
4. Қазақ тілі (шың кітап), «Шың» баспасы, -Алматы. 

2015. 312 б.
5. Сауранбаев Н. Қазақ тілі. «Оқу-педагогика» 

баспасы. - Алматы. 2000.  220-б.
6. Мүсірепов Ғ. Өмір жорығы. Жазушы. - Алматы. 

2003. 256-б.
7. Нұрпейісов Ә. Соңғы парыз. Жазушы. -Алматы. 

1999. 472-б.
8. Шүкіров З. Сыр бойы. Қайнар. - Алматы. 2006. 

432-б.

А.ҚАЗИХАНОВА, 
Қ.Орымбетов атындағы 

орта мектеп.
Алматы облысы,

Еңбекшіқазақ ауданы

ОҚУШЫЛАРДЫҢ 
ШЫҒАРМАШЫЛЫҚ 

ҚАБІЛЕТТЕРІН ДАМЫТУ

 Қазақстан Республикасының “Білім туралы” заңының 
5-тарауындағы 41-баптың 1-бөліміндегі “педагог 
қызметкерлер өз біліктілігін арттыруға міндетті” 
деп көрсетілуі, “Қазақстан-2050” стратегиялық 
бағдарламасында елбасының “біз балаларымызға 
өзіміздің жақын және алыс көршілерімізбен достық 
қарым-қатынасымызды мұра етіп қалдыруымыз 
керек” деген сөзі бүкіл ағартушы қауым алдында “Оқу 
тәрбие үрдісіне жаңа педагогикалық технологияларды 
енгізу арқылы оқушылардың білім сапасын арттыру, 
шығармашылық қабілетін дамыту” секілді өзекті 
мәселелер енгізіп отырғаны белгілі. Осы мақсатты 
жүзеге асыруда мектеп басшысы, ұжымдағы 
мұғалімдердің кәсіби шеберлігі мен шығармашылық 
ізденісін дамытуға аса мән беруі қажет.

  Мектеп–еліміздің халыққа білім беру жүйесінің 
күрделі тармағы. Сондықтан менің мақсатым: жеке 
тұлғаны жан-жақты дамытудың алғы шарты ретінде 
оқушыларды сараптап оқыту арқылы шығармашылық 
қабілетін дамыту.

  Мектептің алдына қойған мақсаттарын шешуге 
пән мұғалімдерінің сапалық құрылымы мен әлеуметтік 
жағдайларын білу мен зерттеуді және қолдауды 

алдымызға бірінші кезекті мәселе етіп қойдық.
 Алынған мәліметтер бойынша туындаған 

мәселелер: 
• Мұғалімдердің жоғары білім алуына және ғылыми 

ізденіспен шұғылдануына жағдай жасау;
• Білім, біліктілігін арттыру;
• Еңбектерін әділ бағалай отырып, құрметтеу;
• Мұғалімнің әлеуметтік жағдайына көңіл бөлу, 

көмек көрсету;
  Еліміздің жарқын болашағы, өзіміз қызмет істеп 

жүрген мектеп болашағы біздің ұстаздардың ізденісіне, 
балаларға деген сүйіспеншілігіне, кәсіптік деңгейіне 
байланысты екенін жақсы түсінеміз. Шындығында 
мұғалімнің алдында оқушыларға білім мен тәрбие 
беруде үлкен жауапкершілік тұр.

1. Оқушылардың дарындылығы мен шығармашылық 
қабілеттерін арттыру жолдары.

Әрбір оқушыны оқытып, тәрбиелеуге байланысты 
мәселелерді өздігімен және шығармашылық ынтамен 
шешуге қабілетті жаңашыл мұғалім керек.

 Оқушының білім сапасын көтеру негізгі мақсат. Біз 
соңғы нәтиже сипатын, мектеп түлегінің білімділігі 
үлгісі арқылы құрдық.

 Біздің оқушыға қойған талабымыз:
• қоршаған ортаны сезе білу, құбылыс себептерін 

іздене білу;
• ақыл парасатты игеріп, ойлау, сезім қабілеттерін 

арттыру;
• алдына мақсат қоя білу және жетуге ұмтылу;
• өзін-өзі талдауды, өзін-өзі бағалай білуді меңгеру;
• басқа адамдармен қарым-қатынас жасай білу, осы 

заманға сай технологияларды пайдалана білу (интернет, 
электронды пошта);

• қоршаған ортада өз орныңды, жеке рөліңді анықтай 
білу;

Сондықтан, мектеп мұғалімінің сапасын соңғы 
нәтижеге бағыттау керек. Көздеген мақсатымыздың 
нәтижесін көреміз, мұғалімнің кәсіби шеберлегін 
дамытуға қажетті жағдай жасау арқылы білімнің жаңа 
парадигміне өту тәртібі бойынша ғылыми-әдістемелік 
жұмысын ұйымдастыру.

Мектеп мұғалімдері шығармашылық жұмыспен 
айналысуға даяр болуы керек, нәтижеге жетуге ұмтылу 
қажет.

   Ел президенті Н.Назарбаевтың Қазақстан халқына 
арналған Жолдауында “Біздің болашақтағы жоғары 
технологиялық және ғылыми қарымды өндірістері үшін 
кадрлар қорын жасақтауымыз қажет” деген сөздері бар. 
Демек, оқушылардың ғылыми зерттеу жұмыстарына 
қызығуын қалыптастыру, шығармашылық қабілетін 
дамыту, қазіргі техниканы тиімді пайдалану мәдениетіне 
тәрбиелеу – мектептің басты бағыттарының бірі. Бұл 
салада атқарылатын жұмыстар жетерлік.

 “Баланың шығармашылық қабілетін ашу, оны алға 
қарай дамыту үшін ең бастысы жағдайлар жасау қажет”.

Оқушылардың шығармашылық қабілетін дамыту.
Оқушының дарындылығының дамуы, қабілетінің 

ашылуы көбінесе мұғалімнің кәсіби біліктілігіне, және 
оның тұлғалық қасиетіне байланысты екені айдан анық.

Көбінесе “дарынды оқушы – бұл жақсы оқитын 
оқушы” деген пікір қалыптасқан. Белгілі ағылшын 
психологі П.Торранстың зерттеулері бұл пікірдің 
мұғалімдер арасында жиі кездесетінін анықтады. 
Оларға оқуда қиыншылық туғызбайтын, тәртіпті, 
ұйымшыл, білімді, тұрақты, ұғымтал, өз ойын нақты 
және түсінікті жеткізе алатын оқушылар көбірек 
ұнайды. Ал қисынсыз сұрақ қоятын, өз жұмысымен 
ғана айналысатын, тәуелсіз, көбіне түсініспеушілік 
туғызатын, қияли, әр нәрсеге көзқарасы бөлек оқушылар 

ұнамайды. П.Торранстың зерттеулері нақ осы қасиеттер 
оқушының шығармашылық дарындылығын көрсететін 
және оның нашар оқитын оқушылардың арасында да аз 
емес екендігін айқындаған. Сондықтан мұғалімдер осы 
зерттеулердің нәтижесін есте ұстағаны жөн.

  Дарынды оқушымен жұмыстың негізгі мақсаты- 
олардың шығармашылық жұмыста өзінің қабілетін іске 
асыруға дайындығын қалыптастыру. Ал мақсатқа жету 
оқу бағдарламасын тереңдетіп оқыту және оқушының 
танымдық белсенділігін дамыту арқылы жүзеге асады.

  Дарынды оқушымен жұмыс жүйесінде мұғалім 
маңызды орын алады. Оқушының болашақтағы 
мамандығына байланысты, яғни кәсіби тағдыры тек 
қана жақсы мұғалімге байланысты.

 Бұл контексте болашақ мұғалімді жаңашыл 
педагогтердің инновациялық тәжірибесін 
шығармашылық ынтамен меңгеру және пайдалану 
арқылы даярлаудың келешегі зор деп ойлаймыз.

  Жаңашыл педагогтер оқушының жеке тұлғалық 
абыройын барынша құрметтеуге, оның шығармашылық 
қабілеттері мен бейімділіктерін, өздігімен ойлау 
қабілетін дамытуға, жағымды эмоционалдық 
педагогикалық үрдісті қалыптастырып, одан 
педагогикалық зорлықтың барлық түрін аластатуға 
бағытталған ізгіліктік стратегиясымен сипатталады.

  Олардың тәжірибесі мына ережелерге негізделеді:
• оқытуды мұғалім мен оқушының өзара 

шығармашылық қарым-қатынасы ретінде қабылдау.
• Күрделі мақсат идеясы (оқушының алдына барынша 

күрделі мақсат қойылып, оны орындай алатындығына 
сенімін нығайту);

• Өзіндік талдау (оқушылардың жұмыс нәтижелерін 
жеке және ұжымдық талдау);

• Ерікті таңдау (мұғалімнің оқу материалының жақсы 

меңгерілуі мақсатында сабақ уақытын өз бетінше 
пайдалануы);

• Оқушылардың өзін-өзі шығармашылық басқаруы;
• Тәрбиеге жеке тұлға тұрғысынан қарау;
• Ата-аналармен ынтымақтастық құру;
Сонымен, жаңашыл педагогтердің инновациялық 

тәжірибесі тұлғаны дамытуда ізгілік және 
шығармашылық көзқарасқа негізделген әдістер мен 
жүйесін құрайды.

  Мұғалімнің біліміне қойылатын талаптар:
• өзінің сабақ беретін пәнін мемлекеттік стандарт 

деңгейінен жоғары деңгейде білу;
• оқушы дарындылығының моделін білу;
• қазіргі заманға сай оқытудың жаңа технологияларын 

білу;
• дарынды оқушыны оқыту, тәрбиелеу үрдісінде 

үлгірімге ғана көңіл бөлмей оның басқа да 
көрсеткіштерімен байланысына да көңіл бөлу;

• дарынды оқушылардың ерекшелігін ескере 
отырып, оларға шығармашылықпен жұмыс жасайтын 
тапсырмалар дайындай білуі.

Мұғалімнің іскерлігіне қойылатын талаптар:
• дарынды оқушыны анықтау әдістерімен жұмыс 

жасай алуы;
• дарынды оқушыларды (жекелей және топпен)

оқытуға арналған бағдарлама құрастырып, сонымен 
тұрақты жұмыс істей білуі;

• оқушы дарындылығын дамытуға қажетті зерттеу 
жұмыстарын жүргізе алуы;

• дарынды оқушыны оқытудың нәтижесін нақты 
бағалай білуі;

•дарынды   оқушының  ғылыми-ізденіс 
жұмыстарымен  айналысуына  жетекшілік етуі;

• дарынды оқушыны олимпиадалар мен сайыстарға 

дайындауда жетістікке жете алатындай деңгейде жұмыс 
жасауы.

Сондай-ақ дарынды оқушылармен нәтижелі жұмыс 
жасайтын мұғалімнің кәсіби “бейнесі” мынадай 
қасиеттерден тұрады: жоғары кәсіби біліктілік, даралық 
қасиет, білімпаздық, ойлап табуға және ғылыми зерттеу 
жұмысына қабілеттілік, кәсіби қызметін өздігінен 
жетілдіруге ұмтылушылық. Дарынды оқушымен 
жұмыс мұғалімнің өзіне, қызметіне және кәсіби 
біліктілігіне жаңа, жоғары талаптар қояды. Тіпті оның 
кәсіби жетілуіне өзгеше емтихан болып табылады.

 Ұлы ойшыл Плутарх кезінде былай депті: “…
Көптеген табиғи талант дарынсыз ұстаздардың 
кесірінен жойылып кетеді. Олар дарынның табиғи 
құбылысына терең бойлай алмай, тұлпарды есекке 
айналдырып құртып тынады”. Міне, ұстаз осындай 
келеңсіздікке жол бермеуі керек.

  Қорыта келгенде, О.Бальзактың “ұдайы еңбек ету- 
өнердің де, өмірдің де заңы” дегеніндей, оқушылардың 
шығармашылық қабілеті мен белсенділігін арттыруда 
мұғалімге үнемі ізденіп, тұрақты еңбек етуді 
міндеттейді. Әрине, атқарылған істер аз емес. Дегенмен, 
әлі де болса бізді ойландыратын, толғандыратын істер 
жетерлік. Атап айтқанда, олар – білім сапасын арттыру, 
оқушылардың біліміне, ойлау қабілетіне сай деңгейлеп 
оқыту, ғылыми-ізденіс қабілеттерін қалыптастыру, т.с.с. 
Өйткені, ХХІ ғасыр- білімділер ғасыры. Ендеше бізге 
ой-өрісі жоғары дамыған, зерделі, жан-жақты парасатты 
ұрпақ керек екенін бір сәтте естен шығармағанымыз 
жөн.

   Бүгінгі  жас ұрпаққа жан-жақты білім беру, 
тәрбиелеу-әрбір ұстаздың басты міндеті. Білім негізі 
мектепте қаланатын болғандықтан, оқушының жеке 
тұлғалық күшін дамыту, оның шығармашылық 
мүмкіндігінің дамуы басты рөл атқарып отыр. Олай 

болса, қазіргі ұстаздар қауымының алдындағы үлкен 
мақсат: өмірдің барлық саласындағы белсенді, 
шығармашылық іс-әрекетіне қабілетті, еркін және жан-
жақты жетілген тұлға тәрбиелеу.

 Бұл мақсатқа жетуде ұстаздар терең білімді, 
әдістемелік жағынан толық қаруланған және жоғары 
мәдени деңгейі болуы тиіс. Себебі, қазақ тілі пәні 
мұғалімі оқушылардың оқуға ынтасын оятып, олардың 
қабілеттерінің дамуына жол ашады. Мұғалім алғашқы 
сабақтан бастап әрбір оқушының жеке ерекшеліктерін, 
ынтасы мен бейімділігін, оқу мен еңбекке ұқыптылығын 
ескере отырып оқу үрдісін жүргізуі керек.

 Ертеңіне лайық ұрпақ тәрбиелемеген елдің келешегі 
жоқ десек, сол ұрпақты тәрбиелеудегі ұстаз еңбегі – ұлы 
еңбек. «Ұстазын сыйламаған елдің ұрпағы азады»-дейді 
халық даналығы. Осыған байланысты шығармашылық 
ізденіс деген әр ұстаздың алдында тұрған үлкен міндет 
деп ойлаймын.

 Шығармашылық – бұл адамның өмір шындығында 
өзін-өзі тануға ұмтылу, іздену. Өмірде дұрыс жол табу 
үшін адам дұрыс ой түйіп, өздігінен сапалы, дәлелді 
шешімдер қабылдай білуге үйренуі қажет. Адам 
бойындағы қабілеттерін дамытып, олардың өмірден өз 
орнын табуға көмектеседі.

«Шығармашылық» ұғымының жалпы 
теориясын зерттеген С.Л.Рубинштейн «оқушы 
шығармашылығының ерекшелігі оның сапалы түрде 
мақсатты әрекет жасауымен анықталады»-дей келе, 
«шығармашылық, шешімінің нәтижесі баланың өзі 
үшін жаңалық болса жеткілікті» екендігін айтады, 
яғни баланың шығармашылық өнімді еңбегі оның жеке 
тәжірибесімен салыстырылады.

 Шығармашылық жұмыста, әсіресе, бала қиялының 
орны ерекше. Бұл жөнінде М.Жұмабаевтың айтқан 
тамаша пікірі бар: «Жаратылыстың құшағында, 



40 41

меруерт себілген көк шатырдың астында, хош иісті 
жасыл кілем үстінде, күнмен бірге күліп, түнмен бірге 
түнеріп, желмен бірге жүгіріп, алдындағы малымен 
бірге өріп, сары сайран далада тұрып өсетін қазақ 
баласының қиялы жүйрік, өткір, терең болуға тиісті». 
«… Баланың атаға тартуы рас болса, сиқырлы даланың 
баласы – қазақ баласы қиялқұмар болуға тисті». 
Педагог ғалымның айтқанының сөз өнері - әдебиетке 
тікелей қатысы бар. Өйткені М.Жұмабаевтың сөзімен 
айтқанда, «қазақ баласының жаратылысы соны 
тілейді». Сабақтарды түрлендіріп өткізудің маңызы 
ерекше. Мұндай сабақтардың тиімділігін атап өтсек: 
сабақ құрлымының ұйымдастырылуы, сыныптағы 
оқушылардың іс-әрекетін бақылауға қолайлылық, оқу-
танымдық тапсырмаларды орындаудағы ұжымдық 
бірлескен әрекеттің жүзеге асуы, оқу уақытының 
үнемделуі.

Шығармашылық сипаттағы сабақтар түрлерін 
жүйелі ұйымдастыру арқылы оқушылардың танымдық 
белсенділігі қалыптасып, ұстазы берген ақпаратты, 
іс-әрекет тәсілдерімен бағалау өлшемдерін қамтитын 
қоғамдық және ұжымдық тәжірибе тағылымдарын 
игеріп қана қоймай, оқушы барлық іс-әрекетте 
шығармашылық бағыт ұстанады, қабілет білігін ұштай 
түседі.

Ұстаз еңбегі – оқушы білімімен өлшенеді десек, 
ұстаз еңбегінің күрделілігі-әрбір оқушы жүрегіне жол 
таба білуінде. Әрбір баланың бойындағы қабілетті 
дамыту арқылы өзін, өмірді, әлемді танып білуге, 
қоғам алдындағы жауапкершілік қасиеттерін сезіндіре 
білуінде жатыр.

 Қорыта    айтқанда,  оқушы бойында   
шығармашылықты  дамытуда үздіксіз құлшыныс, 
оқуға, білім алуға деген ұмтылыс ұдайы өшпей, күннен-

күнге дами түсуі қажет. Сонда ғана оқушы бойында 
білім нұры тасып, сыныптан-сыныпқа көшкен сайын 
оқушының ішкі дүниесі, сыртқы ортамен байланысы 
дамып, оқушы дүниетанымы арта түсері анық.

Заман талабына сай білім бере отырып, оқушы 
бойында танымдық қабілетін дамыту бүгінгі таңда 
ұстаз үшін үлкен жауапкершілік іс болып табылады. 
Бұл туралы Елбасы Н.Ә.Назарбаев: «Ғасырлар мақсаты 
– қоғамның нарықтық қарым-қатынасқа көшу кезінде 
саяси-экономикалық және рухани дағдарыстарды 
жеңіп шыға алатын, ізгіленген ХХІ ғасырды құрушы, 
іскер, өмірге икемделген, жан-жақты мәдениетті жеке 
тұлғаны қалыптастыру», – деген тұжырымдамасында 
ашып көрсеткен.

Қоғамның осындай дарынды адамдарға деген 
қажеттілігін қанағаттандыру талабы білім беру 
жүйесінің алдына баланың жеке қабілеті мен әлеуметтік 
белсенділігінің дамуына жол ашу, шығармашылық 
қабілеті зор жеке тұлғаны қалыптастыру міндетін қойып 
отыр. Бұл жердегі мұғалімнің міндеті: әр оқушының 
бойындағы бейімділікті дер кезінде көре біліп, оны 
дамыту.

 Оқушылардың  шығармашылық қабілетін 
дамытудың  өзектілігі  төменде  көрсетілгендей:

 1. Өз бетімен оқуға, жұмыстануға дағдыланады.
 2. Шығармашылық ізденіске жетелейді.
 3. Өз ісіне деген сенім пайда болады.
 4. Әр нәрсеге сын көзбен қарауға үйренеді.
 5. Салыстыруға, қорытынды жасауға үйренеді.
 6. Шығармашылдық белсенділік артады.
 Осылардың нәтижесінде дарынды, қабілетті жеке 

тұлға қалыптасады.
 Мен істеймін – өзінің пәнге деген қызығушылық 

тетігін табуы.

Мен үшін керек – пәннің өз өміріне деген қажеттілігін 
сезінуі, талаптануы, оқуы, ізденуі.

Мен істей аламын – өз біліміне деген сенімділігі.
Сондықтан ұстаз ретінде менің алдыма қойған 

мәселенің өзектілігі: жеке тұлғаны табу, оған жетекшілік 
ету, әр оқушының шығармашылық қабілетін танып, 
біліп дамыту.

Оқушылардың шығармашылық қабілетін дамыту 
кезінде оған кері әсер ететін кедергілердің де бар екенін 
әр уақытта есімізде ұстаймыз.

Ондай кедергілер:
1. Оқушының әлеуметтік жағдайының болмауы.
2. Психологиялық жағынан ойлау, қиялдың төмен 

болуы. Өз күшіне сенбеуі, жалқаулығы.
3. Денсаулығының нашарлығы.
Сондықтан мұғалім өз пәнін үйрету барысында 

әр оқушыны зерттеп, олардың өміріндегі осындай 
кемшіліктері болса, оны алдын-ала анықтау керек.

Мен ұстаз ретінде әр оқушыны болашақ азамат 
ретінде бағалап, осы тұжырымдаманы өз қызметіме 
басшылыққа аламын. Қазіргі компьютерленген жаңа 
заманда әр оқушының заман талабына сай әлемдік 
дәрежеде білімді меңгеруі үшін қазақ тілі пәні бойынша 
шығармашылық қабілетін дамыту – ең басты міндетім.

Осыған орай оқушының пәнге, ғылымға деген 
қызығушылығын арттыру мақсатында  дарынды 
оқушыларға өзіндік жұмыстар жасауды, өлең жазуды, 
реферат дайындауды тапсырма етіп бердім. Осындай 
сабақтан тыс тапсырмаларды орындауда олар 
тыңғылықты деректерді жинап, өлеңдер шығарып,өз 
бетінше ізденіп, зерттей білді.

Бүгінгі күні ХХІ ғасырдың ақпараттанған, жан-
жақты мәдениетті, іскер, өмірге икемделген, бәсекеге 
қабілетті дарынды шәкірт тәрбиелеу барша ұстаздың 
міндеті.

Мұғалімдерге көмек

Ғ.ӨЛДҰЛЫ,
Жамбыл атындағы 

орта мектеп.
Павлодар облысы, 

Ақсу қаласы,
М.Омаров ауылы

 

ОҚУШЫЛАРҒА 
ЭССЕ ЖАЗДЫРУДЫҢ 

ЕРЕКШЕЛІКТЕРІ
 Эссе – французша «essay», ағылшынша «assay» - 

байқау, көру, очерк; латынша «exagium» - салыстыру, 
өлшеу деген мағынаны білдіреді. 

 Эссе жанрын алғаш XIV ғасырдың соңғы ширегінде 
ағылшын ғалымы М.Монтель ашқан. Ол эссені 
шағын көлемдегі проза түрінде еркін композициялық 
құрылымы бар  сын және публицистикалық жанр деген. 

  Әдебиеттің түрлі жанрына анықтама берген белгілі 
ғалым Зейнолла Қабдолов мемуар, памфлет, эссені, 
әдеби – публицистикалық жазбаларды қай жанрға 
жатқызу керек дегенде біржақты анықталмаған даулы 
мәселе деген. 

 Эссе – автордың субъективті өзіндік түсінік –
пайымы, өз пікірімен қоғамда болып жатқан түрлі 
құбылыстардың жалпы немесе жеке бір мәселелесін 
нақты себептерін айқындап, өзіндік пікірді білдіретін 
прозалық шығарма.  

 Эссе өзінің тақырыбына сай философиялық, 
тарихи-биографиялық, публицистикалық, әдеби-сыни, 
ғылыми-көпшілік немесе таза беллетристикалық болып 
бөлінеді. 

 Эссе жазуда мектеп оқушыларының өз ойларын 
нақты тұжырымдауда, ақпараттық кеңістіктен алған 
дүниелерін құрылымдауға, сондағы ұғымдарды 

пайдалануға келгенде кемшін түсіп жатуы және 
сөйлемнің синтаксистік контекстік құрылымын 
дұрыс қолданбауы, ауызекі сөздердегі дағдыларды 
қосуы немесе әдеби тілдің нормаларын сақтаудағы 
кемшіліктер эссе жазудың бағасын төмендетеді. 

Бұл мәселелердің барлығына оқушыларды 
кінәлаудың қажеті жоқ. Бұл жерде оқушыларды әрдайым 
дамыту мәселесінде мұғалімдердің салғырттығы себеп 
болып тұр. Оқушыға өз деңгейіндегі білім қорын 
жината  алмағанын білдіреді. 

Қазіргі  оқушыларға жаздырып жатқан эсселерде 
құрылым жағынан да кемшіліктер көп кездеседі: 
ең алдымен оқушының тақырыпқа сай тезис қоюы 
қалыптаспаған, пікірді аргументпен дәлелдеп көрсетуі 
жетіспейді. Қорытынды бөлімінде тыңнан жаңа ойға 
көшіп, эссе тақырыбынан ауытқып кетеді. 

Жалпы  эссе жазуды бастамас бұрын тақырып 
туралы түсінікті  мұқият қарап, оған айтарлық идея 
мен пікірлер, аргументтер жан-жақты жиналуы керек. 
Оқушылардың пікірі бар болғанымен аргументтердің 
жоқтығы немесе аздық етсе, тақырып таңдау қиын 
болады.  

 Мысалы: «Отандық телесериалдардың сапасы 
қандай?» деген көрерменге, жалпы халыққа ой 
салатындай эссенің тақырыбы болды делік, мұнда 
эссенің тезисі  - отандық сериалдың сападан көрі 
санға мән беріп кетті. Қазіргі телеэкранда көрсетіліп 
жатқан телесериалдардың көпшілігі көрерменнің 
талғамынан шықпайды дейік. Бұл ойды дәлелдеп шығу 
үшін дәлелді аргументтер керек, бірақ сен оны жасап 
шығара алмайсың себебі  драматургиялық жанр соның 
ішінде кинодрама, телевидениялық ерекшеліктен 
мол мағлұматың болу керек. Дегенмен, көрермен 
ретінде сенің өз пікірің, өмірден көрген – білгеніңмен 
салыстырып айтуыңа болады, бірақ, ойың жалаң түрде 
болса, эссенің  тақырыбы толық ашылмайды. 

 Эссе жазу – үздіксіз іздену мен терең білімді қажет 

етеді. Күнделікті дайындықта білім қорын жинау 
дегеніміз - күн сайын дағдылы түрде білімін көтеріп 
отыру деген сөз. Осы үшін сенен ғылым мен техника 
саласынан мәлімет жинап, газет-журнал, радио-
теледидардан хабарлар ала отырып, көркем әдебиетті, 
ғылыми кітаптарды көп оқуды талап етеді. 

Білімін үздіксіз толықтырып отыратын адамның 
кітап бүкіл өмірінің жартысы деуге болады. Мысалы 
XVIII ғасырда өмір сүрген орыстың белгілі ғалымы 
Е.Р.Дашкова кітап оқуда өзінің талай күндерді ұйқысыз 
өткізгенін айтса, М.Т.Цицерон «Мен кітапты хан 
сарайының патша тағынан да артық көремін» депті. Осы 
себептен де оқушылардың жастайынан білім қорын 
жинап, эссе жазып үйренуі тұлғалық қасиетке жетудің 
зор мүмкіндігі. Осы тұрғыдан келгенде, эссе жазудың 
өзіндік талабы бар. Эссе жазуда, ең алдымен оның 
құрылымын айқындап алу керек. Эссенің құрылымы: 
кіріспе, негізгі бөлім, қорытыныдыдан тұрады. 

 Кіріспеде эссенің тақырыбы неліктен өзекті екені 
тезис түрінде нақты түрде қысқаша баяндалуы керек. 
Тезис – эссенің кілті. Кілт болмаса құлып ашылмайды. 
Қоғамда әр түрлі мәселелер айтылмаса жабулы қазан 
жабулы күйінде қалса, қоғамның дамып алға басуы 
баяулайды. Бірақ эсседе үнемі келеңсіз дүниелер 
айтылуы шарт емес. Эссе өзінің тақырыбына сай 
философиялық ойдан ой қозғайтын терең мазмұнды 
болуы мүмкін, немесе, таза баяндау түріндегі 
беллетристік мазмұнда болуы мүмкін. Бұл – әр адамның 
эссенің тақырыбына сай жеке пікірі. 

 Эсседе автордың жеке пікірі тақырыпқа сай нақты 
айқын болуы керек. Мысалы эссенің тақырыбы: 
«Сіз қалай ойлайсыз, дос табу ақылдыға оңай ма, 
ақымаққа оңай ма?». Кіріспеде:  «Дос – адамның 
рухани көзқарасы, дүниетанымы, болмысы жағынан 
үндес келетін, сенің қуанышыңды да, ренішіңді де, 
жетістігіңді де, кемшілігіңді де бөлісе алатын ең жақын 
адамың». Бұл жерде, менің ойымша, «дос табу ақымаққа 

оңай, ақылдыға қиын» деп  тезис түрінде тақырыптың 
өзектілігі нақты, айқын қойылады. Бұл - сенің жеке 
пікірің. Осы пікірді негізгі бөлімде сен «Неге ақымаққа 
дос табуы оңай?»-деген сұраққа аргументтер арқылы 
дәлелдеп шығуың керек.

1. Себебі оның ұстанымы айқын емес. 
2. Ол өз ісіне талдау жүргізіп, ойланбайды. 
Осы екі сұрақтың арасында тезис түрінде 

дәйектемелер болуы мүмкін. Ол келесі аргументтерге 
тірек болады. Адамның ақылды болуы да, ақылсыз 
болуы да өзінен болады. Бұл сенің тезис түріндегі 
пікірің. Ұлы Абайдың он тоғызыншы қара сөзінде: 
«Адам ата-анадан есті болып тумайды. Естіп, көріп, 
ұстап, татып ескерсе, дүниенің жақсы-жаманын 
таниды-дағы сондайдан көрген-білген адам білімді 
болады» - дейді. Одан кейін сөз ұқпайтын адамды 
былай депті: «Мұндай сөзді естігенде шалқақтап, 
шалықтап не салбырап, не салғырттап естісе, естігені 
естіген жерде қалса... мұндай адамнан не қайыр?»-
деп ойланбайтын, толғанбайтын адамды айтса керек. 
Бұл – тезистік дәйектемелер. Сондықтан да келесі 
аргументтік тұжырым. 

3.  Дұрыс және бұрыс деген сұрақтар ақымақты көп 
толғандырмайды. 

4. Ол өз ісіне есеп бере алмағандықтан өзгелерді 
бағалай алмайды. 

Осыдан кейін негізгі бөлімнің идеялық қорытындысы 
«сондықтан ақымаққа дос табу оңай» деген қорытынды 
бөлімге өтетін ой айқындалады. Ал қорытынды 
бөлімде, кіріспе бөлімде айтылған тезистік идеяға 
қайта оралады. Онда қандай идеялар айтылып еді? Сол 
идеялар негізігі бөлімде талданды ма? - деген екі сұрақ 
бойынша ойланып негізгі бөлімде айтылған ойлардың 
түйінін шығарып, қорытынды бөлім: «Дос табудың 
қиындығы ақылды адамдарға ғана тән. Мақсатсыз, 
жігерсіз, қайратсыз, білімсіз адамдарға дос табу жеңіл. 
Досты таңдай білгенде қателеспеуге тырысыңыз» - деп 

қорытынды тұжырым жасауға болады.  
 Бұл – аргументтік тезиске құралған еркін 

тақырыптың үлгісі. Осы еркін тақырыпты таңдаған 
жағдайда өз ұстанымыңа, оған көркем туындылардан 
басқа да ғылыми дәйектемелердің мазмұнына, сондай-
ақ өмірлік тәжірибелерге сүйенуге болады. 

 Әдеби тақырыптағы эссе жайында таңдаған жағдайда 
авторлық ұстанымға сүйене отырып, өзіндік көзқарасты 
ұстану керек. Поэзияға байланысты таңдаған жағдайда,  
кем дегенде екі өлеңнен мысал келтіре отырып, эссенің 
мазмұнын ашу талап етіледі.  Мысалы: Р.Сейсенбаевтың 
Мұқағали Мақатаев жайында «Мұң және муза» эссесін 
талдап көрейік. Эссе өте үлкен. Кең көлемде жазылған. 
«Егемен Қазақстан» газетінің бір бетін түгел алып 
жатыр. Шамамен төрт баспа табақ. Эссе төрт бөлімнен 
тұрады. Әрқайсысының тақырыбы бар. Оларды бір - 
бір эссе деуге болады. 

 Эссенің кіріспесі автор ауруханада үш күн, үш түн 
төсекке таңылып жатқанын, есін жиып икемге келгенде 
бас жағындағы тумбадан Мұқағалидың кітабына қолын 
созып әрең алады. Кітапты оқығанда қарындашпен 
сызып оқушы еді. Қарындашқа қолы жетпеді. Бұл – 
автордың бір сәт болса да шарасыздығы. Сонда да 
Мұқағалидың кітабын қолына алады. Міне, оқиғаның 
қалай басталғаны белгілі болды. Мұқағалидың кітабын 
қолына алды. Оны талдап тұрып оқып, Мұқағалидың 
«мұң мен музасының»  тереңіне сүңгиді. 

 Ақынды тану-ақиқатты тану. Бұл – эссенің өзектілігі. 
Бұл жерде тезис – Мұқағалидың өлеңдеріндегі кеңдік, 
шыншылдық, зиялылық, мейірбандық белгілерінің бар 
екенін сол өткен қоғамның түсінбеуі, тіпті түсінгісі 
келмеуі, осы себептен де ақын жалғыздық күй кешіп, 
ақын жанының тәңірлік музасының мұң басуы. Бұған 
аргументтік дәлел: пендешілік жайлаған қоғамда  
мейірім, ықылас, кісілік күту бекершілік. Сондықтан 
саналы, ойшыл қазақтардың барлығы да жалғыздық 
құшағында барлығы да мұңды. Мұңын шағатын, сырын 

ашатын пенде өте аз. Соны Мұқағали былай келтіреді:
«Мұң басқанда,
Не жетсін сырды ашқанда,
Келейінші бір барып сырлас жанға.
Көзім алды – көк тұман, жанарда – жас
Көлеңкелеп көңілді кір басқан ба?» 
Ақын жанын қоғам тыңдамайды. Мұндайға келгенде 

сондағы қоғам – дүлей, көзі көрмейді, құлағы естімейді. 
Естуге тиіс, көруге тиіс өз жүйесі бар. Мұндай қалыпқа 
Мұқағали мүлде келмейді. Осы тезистік жайттарға тағы 
да ақынның өлеңімен мысал келтірейік:

«Сезбейсің ғой, сезбейсің ғой сен мені,
Көрмейсің ғой кереметті мендегі.
Түсінсеңші сарсаң болған пендені,
Түсінсейші! Ақыл – ойым кем бе еді?
Неге бұлай?
Неге жүрмін көңілсіз?»
Осылайша ақиқаттың ауылы Кеңес елінде де, Кеңес 

мемлекетінде де орнамайтынына көзі жеткен күйікті 
ақын жалғыздық теңізіне сүңгіді де, жалғыз кетті. 
Ақиқат өлген жерде ақын да өледі.

Үлкен эссенің «Түн және Мұқағали» деген  бірінші 
бөлімін автор қорытындылай келгенде: «Алланың 
берген тәңір сыйы  - бәріне де ортақ. Төбесінде аспан 
ана, табанының астында Жер ана. Бәріне жетерлік. 
Бірақ, пендеге жеткен сый ақынға жетпек емес. Ақын – 
Тәңірдің құлы. Тәңірдің жаушысы, Тәңірдің тілеушісі. 
Ақынға керегі сый емес, сенім. Сенім. Тәңірге деген 
сенім. Адамға деген сенім. Сенім жоғалған сәттен 
бастап ақынның басына айықпас дерт жабысты. 
Қырықтың қырқасынан аспай жатып ақын оқырманның 
тағы бір қырына жол тартты. Ол – өлім жолы. Бұл – 
немкеттіліктің жолы» - депті.  

 Немкеттілік – селқостық. Селқостық рухтың шала-
жансар жатуы. Автор осы селқостықты эссенің екінші 
бөлімінде де жалғастырды. Бұл бөлім  «Итальян 
ақындары» деп аталады. Эссенің бұл бөлімінде қолда 

барда алтынның қадірі жоқ. Қазақ алтынды қадірлей біле 
ме? – дегендейін автордың тезисі:  «Бізді құртып тынса 
ешнәрсені елемейтін немқұрайлылық, немкеттілік 
құртады» деген ойды төмендегідей аргументтермен 
дәлелдейді.  

Орыстың атақты аудармашысы Михаил Курганцевке 
автор Мұқағали дүниеден өткеннен кейін ақынның 
«Жан азасын», т.б. өлеңдерін қосып, аударма жасатуға 
береді. Орыс ақынының Мұқағалиды түсінгені сонша 
өзінің пікірлестері итальяндықтарға ұсынғанда, 
олардың жоғары бағалағанын автор былай келтіреді: 
«Итальяндық ақындардың қуанышында шек болмады. 
Михаил Курганцев та қуанышты еді. «Әнуар 
Әлімжановқа айтып, мына итальяндық ақындарды 
Қазақстанға    шақыру керек. Мұқағалидай феномен 
ақын туралы итальяндықтар сөйлесін. Сол дұрыс 
болады. Ұлы ұлтқа ұлы азаматтарын аспанға көтеру 
жарасады» - деді Михаил Курганцев. «Мен Мұқағалиды 
орыс тіліне аудардым, шығыс кітапханасына кіргіздім. 
Олег Волков деген композитор «Жан азасына» оратория 
жазып жатыр » - деп орыстың майталман аудармашысы 
Мұқағалидың аруағына адал қызмет жасап еді. Бірақ, 
бұдан ештеңе шықпады. Қазақстан Жазушылар 
одағы екі итальян ақынды да, Олег Волковты да ел-
жұртымызға шақырмады. Бізді құртса немкеттілік 
құртады» деп автор осы бөлімді қорытындылайды. 

 Қазіргі жүйедегі оқушылардың көп жылдан бері 
шығарма жазып келгені, эссе жазуды биылғы жылдан 
бастап қана қолға алғаны  түсінбеушілікке алып келді. 
Оқушыларға шығарма мен эссені айыра білу  қиындық 
туғызып жатқаны белгілі. 

 Шығарма – оқушының  туған  халқының 
әдебиеттен алған білімін, өз ойын дүниетанымымен, 
өз көзқарасымен еркін түрде ұштастыра отырып 
баяндайтын төл шығармашылық еңбегі. 

 Ал эссе – бір мәселені немесе себептерді өзіндік 
ой-пікірімен, жеке әсерімен білдіретін еркін құрылған 
прозалық шығарма екенін ескеру керек. 



50 51

Ә.ҚУАНДЫҚ,
 Алматы мемлекеттік 

политехникалық колледжі.

КӘСІБИ ҚАЗАҚ ТІЛІ – БІЛІКТІ 
МАМАН ДАЯРЛАУДЫҢ НЕГІЗІ

Кәсіп, мамандық-адамның белгілі бір қызмет 
атқаруына мүмкіндік беретін материалдық не 
рухани өндірісте алған білімі мен өмірлік дағды 
жиынтығы. Кәсіптік білім беру – қоғамның әлеуметтік 
экономикалық қажеттілігіне, тұлғаның кәсіптік 
мұратына, бейімділігіне сай саралап оқытуды көздейді. 
Қазақстанда бұл бағыт бойынша күрделі міндеттер 
қойып отыр. Жоғарғы кәсіптік білім беруді жаңартудың 
басты құжаттарында ең негізгі мақсат – білікті маман 
даярлау деп көрсетілген: «Білім беру жүйесінің басты 
міндеті – ұлттық және жалпы адамзаттық құндылықтар, 
ғылым мен тәжірибе жетістіктері негізінде жеке адамды 
қалыптастыруға, дамытуға және кәсіби шыңдауға 
бағытталған білім алу үшін қажетті жағдай жасау; еңбек 
нарығында бәсекеге қабілетті білікті жұмысшылар мен 
мамандар даярлау, олардың біліктілігін арттыру» (ҚР 
«Білім туралы» заңы).  Бүгінгі студент – ертеңгі маман, 
қызметкер. Ол өз мамандығы бойынша мемлекеттік 
тілде сөйлей алуы және  жаза білуі қажет. 

Тіл – жаттанды құбылыс емес. Ол күнделікті 
қолданыста жүретін, сұраныс қажеттіліктерін өтейтін 
дәрежеде меңгерілуі тиіс. Студенттер кәсіби қазақ тілі 
сабағында тек тіл үйреніп қана қоймай, олардың сабақ 
барысында қазақша ойлау дағдылары қалыптасып, 
өмірге өзіндік көзқарасы айқындалып, мамандығы, 
кәсібі туралы  ұғым түсінігі кеңейе түсуімен қатар, 
таңдаған амандықтары өмірге қажет екендігіне 
көздері жетіп, мақтаныш сезімін ұялатып, қоғамға 
қажет екендіктерін сезініп, ертеңгі күнге сеніммен 

қарайтындай болуы керек. Мұндай нәтижеге жету 
үшін сабақта түрлі жаңа технологияларды пайдалану 
қажеттілігі туындайды. Бұл оқыту үрдісін мейлінше 
тиімді, нәтижелі болуын қамтамасыз ету арқылы 
тілдік мәдени тұлғаны қалыптастыруға әкеледі. Атап 
айтсақ, қазіргі кезде кәсіби қазақ тілін меңгертуде 
жиі қолданылатын инновациялық технологиялардың 
бірі деңгейлеп оқыту, модульдық технология   және 
де білім беру технологияларының озық әдістерінің 
бірі болып табылатын, кәсіптік білім беруге жақсы 
әсерін тигізетіні – ойын әдісі. Ойын әдісі туралы                             
Ж.Аймауытов «...Ойын баланы көңілді, әділ болуға 
тәрбиелейді», – демекші, кәсіби шеберліктерін арттыру, 
бейімдеу мақсатында іскерлік ойындар ойнату өз 
жемісін берері анық. Іскерлік ойынның дидактикалық 
мәні – арнайы орта кәсіби оқу орнын бітіретін жастың 
болашақ мамандығының моделін оқу үдерісінде жүзеге 
асырып байқауға болатынында. Студент ойын арқылы 
келешекте атқаратын мамандығына жаттығады, өз 
кәсібінің қыр-сырын жете таниды, кәсіптік бейімділігін 
арттырады.

Әр сабақта болмаса да, ыңғайына, мақсат-мүддесіне 
орай сабақта еңбекке, шығармашылық қатынас, білікті 
маман мәселелерін көтеріп отыруға болады. Сондай-ақ, 
келешекте жұмыссыз қалмаудың басты кепілі – білікті 
маман болып шығу екендігіне көз жеткізу үшін  «Жақсы 
маман болу үшін не істеу керек?» деген тақырыпта 
диспут-әңгімелер ұйымдастырып, өз мамандығы жайлы 
реферат жазғызу, баяндама жасату, шығарма жаздыру-  
тиімді әдістердің бірі болып табылады. 

Қорыта айтқанда, кәсіби қазақ тілі кәсіби 
құзырлылығы жоғары, қоғам сұранысына ие білікті 
маманды тәрбиелеп шығаруға өз үлесін тек терең білім 
беру арқылы қосады. Кәсіби сөйлеуге машықтанған 
тұлға қалыптастыру үшін, оның өз мамандығына 
қатысты еркін сөйлеу дағдысын қалыптастыруға 
бағытталған оқыту технологиясы қажет. 

Ә.НҰРМАНОВА, 
№158 орта мектебі.
Қызылорда облысы,

Шиелі ауданы
 

ДИАЛОГТІК ОҚЫТУДЫҢ 
БАЛАНЫ ЖЕКЕ ТҰЛҒА ЕТІП 

ҚАЛЫПТАСТЫРУДАҒЫ МАҢЫЗЫ
                     

Білім беру жүйесінде әлемдік жоғары деңгейге қол 
жеткізген анағұрлым танымал білім беру әдістемелері 
арасында сындарлы теориялық оқытуға негізделген 
тәсіл кең тараған. Бұл теория оқушылардың ойлауын 
дамыту олардың бұрынғы алған білімдері мен жаңа 
немесе сыныптағы түрлі дерек көздерінен, мұғалімнен, 
оқулықтан және достарынан алған білімдерімен 
астастырыла жүзеге асады деген тұжырымға негізделеді 
(МАН, 6-бет). Мұғaлімдер  неліктен  өзгеруі қaжет?  
Себебі,    әлемдегі  бaрлық  aдaмдaрдың     ішінен- 
мұғaлімдер ғaнa үзіліссіз оқудың бaғaсын түсінеді. 
Сондықтан да мұғалімге өзгеру қажет. Бүгінгі тaңдa 
мектеп пен мұғaлімдер aлдындa тұрғaн негізгі  мәселелер  
«Бaлaны  оқуғa  қaлaй  үйрету керек?», «Ойлaуғa қaлaй 
үйрету керек?»,- деген сұрaқтaрғa жaуaп тaбaтындaй, 
білім нәрін беруге бaғыттaлып отыр. Бағдарламадан 
күтілетін нәтижелер оқушылардың қалай оқу керектігін 
үйреніп, соның нәтижесінде еркін, өзіндік дәлел-
уәждерін нанымды жеткізе білетін, ынталы, сенімді, 
сыни пікір-көзқарастары жүйелі дамыған, сандық 
технологияларды қолдануда Тізбектелген сабақтар 
топтамасын  мен 9 «А» сыныбында  «Шешендік 
сөздер, қазақтың би-шешендері» тақырыбында 
өттім. Бағдарламаның жеті модульдерінің идеялары 

ықпалдастырылған  сабақтардың орта мерзімді 
жоспарын құрып алдым. Әр сабақтың қысқа мерзімді 
сабақ жоспарларын жекелей құрып, әр сабақта 
қолданатын модульді, әдіс-тәсілдерді, сабақтың 
мақсатын, сабақ соңында қандай нәтижеге жететінімді, 
балаларға нені меңгертуге тиіс екенімді, оқушыларға 
беретін тапсырмалар мен олардың орындау деңгейлерін, 
тапсырмалардың қолжетімді болуын ескере отырып 
жоспарлап алдым. Оқушылардың білімді игеру 
деңгейін  анықтау үшін  зерттеуге 3 деңгейлі оқушыны, 
сол оқушылардың тізбектелген сабақтар кезінде іс-
әрекеттерін бақылап, зерттеп отыру мақсатында 
зерттеуші мұғалімдер алдым. Сабақта орындалатын 
тапсырмаларды ойластырып, табыс өлшемін құрдым. 
Сабақта Әйтеке бидің шешендік сөздерін меңгерту үшін 
алдыңғы сабақтарда өткен Төле би, Қазыбек билердің 
өмірі мен шешендік сөздерін қайталап, салыстырып, 
қорыту керектігін  ескере  отырып, сабақта орындалатын 
тапсырмалар: 

1. Үш бидің өмірі. 2. Шешендік сөздері. 3. Шешендік 
сөздерін мәнерлеп жатқа айту – деп белгіледім. Сабақта 
оқушыларды топқа бөліп жүргізудің артықшылығы сол- 
топтық жұмыс - балалар бірлесе отырып, білмегенін 
білетін оқушыдан сұрап, жоғарғы деңгейлі оқушының 
көмегімен төменгі деңгейлі, сабақта оқуға құлқысы 
жоқ оқушының жұмыс істеуіне көп мүмкіндік беретін  
және де жоғарғы деңгейлі оқушы топ мүшелеріне 
көмектесе отырып, күрделі тапсырмаларды орындап, 
оларға шығармашылық қабілетін дамытуға мүмкіндік 
беретін бірден-бір тәсіл. Топтық жұмыс барысында 
бұрын сабаққа құлқы болмайтын оқушыларымның 
белсенділікпен бәрі бағытталып, қамтылып тапсырманы 
орындағаны, жұптық жұмыста семантикалық карта, 
қатесін тап, деңгейлік тапсырмалар орындау барысында 
оқушылардың өзара әңгімелесіп орындағаны, жеке 

жұмыста өзін реттеп жауап беретінін ескеріп, сыни 
ойлауға бағытталған, логикалық дағдыларын дамыту 
үшін жоспар құрдым.  Бірінші балалардың сабақ 
алдындағы көңіл-күйлерін көтеру, сабаққа жағымды 
ахуал тудыру мақсатында ортаға шақырып  «Көңілді 
күй» әуеніне билеттім. Бұл тәсіл оқушылардың сабаққа 
деген құлшынысын тудырды. Әр оқушыға әр түрлі 
сөздер жазылған парақшалар бердім. Онда үш бидің 
өміріне байланысты сөздер жазылған еді, сол сөз қай 
биге қатысты екенін тауып, сол топқа отырады. Мысалы, 
«Сыр бойы» сөзі -Қазыбек би өміріне қатысты сөз. 1644 
жыл сөзі – Әйтеке биге қатысты сөз. Яғни үш бидің 
өмірін білген оқушы өз орнын бірден тауып отыра алады. 
Парақшада жазылған сөздер бойынша 4 топқа біріктік. 
Төртінші топқа қатысты сөздер жалпы шешендік 
сөздерге, оның тарихы, түрі шешендік сөз қандай болу 
керек деген мәселерге қатысты болды. 4 топ өздерінің 
келісімі бойынша топ жетекшілерін сайлады. Топ 
жетекшілеріне топ мүшелерінің жауаптарын белгілеп, 
дүрыс, дұрыс еместігін, толық, толық еместігін саралау, 
соңында бағалау үшін бағалау парақшасын бердім. 
Оқушыларды бүгінгі сабақтың табыс өлшемдерімен, 
дискрипторымен таныстырдым. Топ басшылары топ 
мүшелерінің жауаптарын  үш түрлі смайликтер (күліп 
тұрған, түнерген және орташа) арқылы бағалайтынын 
ескерттім. Келесі тапсырма бойынша 4 топ Төле би, 
Әйтеке би, Қазыбек би, жалпы шешендік сөздер жайлы 
өз тақырыптарының мазмұнын ашу үшін билердің 
өмірін, тарихта алатын орнын, қоғамдық қызметі 
жайлы жан-жақты айтып, постер қорғап шықты. 
Топтар бір-біріне терең мағыналы, ашық сұрақтар 
қоюға тырысты. –Неге Төле биді  Қарлығаш әулие деп 
атаған? -Неліктен Қазыбек би Қаз дауысты деген атқа 
ие болған ? – Айыр тілді деген не мағына береді?–деген 

ұтқыр сұрақтар қойылды. Оқушылар өз ойларын еркін 
жеткізе білді. Топтың жұмысын басқа топ басбармақ 
арқылы бағалады. Мұнда сол тақырыпқа байланысты  
барлық мәселелердің қамтылуы және топтың барлық 
мүшелерінің атсалысуы ескерілді. Келесі тапсырма 
бойынша билердің әр кезде туған шешендік сөздеріне 
талдау жасай отырып, шешендік сөздерін мәнерлеп 
жатқа оқыды, шешендік сөздердің мағынасын талдады. 
Бұл кезде баланың шешендік сөздерді көркем оқуына 
ерекше мән бердік. Сабақ соңында топ басшылары өз 
топ мүшелерінің сабақтағы әр кезең тапсырмаларын қай 
деңгейде орындағаны жайлы бағалау парақшаларына 
түсіре отырып,  қанша ұпаймен бағалағанын айтып 
шықты. Топ басшылары оқушыларды смайликтер 
арқылы бағалады. Сабақ соңында кері байланыс орнату  
оқушының сабақтан алған әсері,  бағалау өлшемдерін 
қоюдағы көзқарастарын қалыптастырып, жетістікке  
жеткендігін көрсетеді, әр бала сабақта нені түсінді, не 
түсінуіне қиын болғанын ашық жазады. «Оқушылармен 
пікірлесудің мақсаты – қабылдаушының көзқарасы 
тұрғысынан алғанда оқудың не екендігін түсіну, 
жекелеген оқушылар мен топтар үшін оқуды қалай 
жақсарту» (Джин Раддок). Бұл мұғалімге келесі сабақта 
қай тақырыпқа баса назар аудару керектігін нұсқайды. 
Сабақ соңында Мөңке бидің «Ақырзаман белгісі» атты 
толғауын тыңдадық. Екінші сабағымда топқа бөліп, әр 
топқа билер шешкен даулардан мысал беріп, сол дауды 
қалай шешкен болар едің? –деген тапсырма бердім. Әр 
оқушы өз ойын ортаға салып, дәлелдей білді. Диалогтік 
оқыту арқылы баланы әңгімеге тарту  баланың өзіндік 
көзқарасын қалыптастырып, өз ойын басқалармен 
салыстырып қайсысы дұрыс, өміршең екендігін 
түсінуге көмектеседі, баланың тілі дамиды, өз ойын кез 
келген жерде дәлелдей алатын белсенділігі артады. 

Авторлық бағдарлама

С.АБЕНОВА,
«Сейтқамза Ластаев атындағы 

орта мектебі» КММ.
Шығыс Қазақстан облысы, 

Катонқарағай ауданы,
Катонқарағай ауылы

   «ОРАЛХАНТАНУ» ТАҢДАУ 
КУРС БАҒДАРЛАМАСЫ

         

Түсінік хат
Қапыда үзілген қысқа ғұмырында қазақ әдебиетінің 

классикалық үлгілері қатарына қосылған небір жауһар 
туындылар қалдырып кеткен Оралхан Бөкеев есімі 
бүгінде  иісі қазақ қастер тұтар киелі есімдердің біріне 
айналды. Көзінің тірісінде-ақ, бүтін бір ұрпақтың сүйікті 
жазушысына айналған, Қазақстан Жастар Одағы мен 
Республика Мемлекеттік сыйлықтарының лауреаты  
атанған бұл үлкен суреткердің шығармашылық  
мұрасы-роман, хикаяттарын, әңгіме, новеллаларын, 
пьесаларын, публицистикалық мақалаларын, эсселері 
мен очерктерін, замандастарымен жазысқан хаттарын, 
өзі ғұмыр бойы үзбей дәптеріне түсіріп отырған жан 
сырлары-күнделіктерін оқып жас буынға жеткізу-біздің 
басты мақсатымыз.  Бұл бағдарламада сұңғыла суреткер, 
көркем сөздің хас шебері, жерлес жазушымыз, есімі 
әлемге танылған, дарын иесі-Оралхан Бөкей хақында   
білім беру көзделеді. Оралхан Бөкей   қозғаған әлеуметтік 
тақырыптар, рухани өмірімізге қатысты мәселелер, оның 
шығармаларында терең көркемдік шешімін тапқандығы  
ұлттық әдебиетімізде ғана емес, әлемдік әдебиеттің 

шеңберінде жоғары бағаланатындығы жайлы хабарлау. 
Шығармашылық қолтаңбасы ешкімге ұқсамайтын 
зергер жазушының әрбір туындысы бүгінде нақты 
талдауды, сөз құдіретін танытудағы өзіндік шеберлік 
өрнегін  кеңінен әңгімелеуді, шығармаларының 
көркемдік ерекшеліктерін айқындауды керек етеді.

«Оралхантану» таңдау курс бағдарламасы аптасына 
1 сағат қарастырылған. 

Бағдарлама бойынша оқу материалдарын 
жаңа мазмұндағы технологиялар арқылы, соның 
ішінде  Қ.Бітібаеваның «Әдебиетті оқытудың 
инновациялық  технологиясы», Сын тұрғысынан 
ойлау технологиясына  негізделіп өткізуге қолайлы. 
Жазушының әңгімелері  түрлі деңгейлі тапсырмалар 
арқылы оқушылардың қызығушылығын арттырады. 
Білім мен біліктілік жүйесін  қолдана білу  тиімділігі  
оқушылардың  өз бетінше   білім   алу  қабілеті, 
Оралханның  шығармаларына деген сүйіспеншілігін 
қалыптастырады.

Мақсаты-халқымыздың біртуар перзенті, қазақ 
сөз өнерінің  айтулы саңлақтарының бірі, көрнекті 
жазушы, Қазақстан Республикасы Мемлекеттік 
сыйлығының лауреаты, жерлес жазушымыз Оралхан 
Бөкейдің өмірі мен шығармашылығын тереңірек оқыту, 
жазушының қазақ әдебиетіне қосқан үлесін меңгерту, 
шығармаларында кездесетін ауыл адамдарының 
прототиптерін анықтау, кейіпкерлер әлемімен 
танысып, өзіндік ой түйіндеу. Жазушының өмірінен, 
шығармашылығынан деректер жинастыру.

Күтілетін нәтиже:
1. Теориялық білімдерін тәжірибеде қолдана білу 

біліктерін қалыптастыру.
2. Көркемдеп сөйлеудің амал-тәсілдерін игеру.

Сөйлей білудің қалыптасқан жүйесін, орфографиялық 
және орфоэпиялық нормаға сай сөз қолданыстарының 
қыр-сырын ұғынуға тиіс.

3. Сценарий жазуға, сахналық көрініс дайындауға 
үйрену.

4. Жоспар жасату.
5. Оқушылардың шығармашылық қабілеттерін 

жетілдіру.
Міндеті:
Оқушыларды азаматтық құндылықтарды білуге, 

адамгершілікке, тіл шеберлігін қалыптастыруға,  
сауатты жазып, өз ойын анық толық жеткізе білуге 
үйрету. Ізденіс  жұмыстарына бейімдеу, өз беттерімен 
жұмыс түрлерін істей білуге дағдыландыру.

 2016-2017 оқу жылындағы 7-сынып 
оқушылары үшін «Оралхантану» тақырыбындағы 

дайындалған факультатив курсының 
бағдарламасы

(Аптасына 1 сағат, жылына 34 сағат)
№ Тақырыбы Сағат

саны
Мақсаты Түрі Мерзімі 

1 Кіріспе. 
Курстың 
мақсат,
міндеттері.

1 Заманымыздың 
заңғар жазушысы 
О.Бөкейдің өмірі, 
өскен ортасы, 
шығармашылығы 
жайлы мағлұмат 
беру. Оқушының  
жазушы 
туралы таным- 
түсініктерін 
кеңейту. Сөйлеу  
тілін  дамыту.
Ойларын еркін 
жеткізуге 
дағдыландыру.

Лекция
сабақ

2 Оралхан 
Бөкей 
өмірі 
мен 
шығар-
машы-
лығы.

1 Жаңа
білімді
меңгеру.

3 «Бес тиын»
 әңгімесі.

1 Аралас
сабақ

4 «Іздеге-
нін 
тапты ма?»
 әңгімесі.

1 Аралас
сабақ

5 «Сары-
арқаның жаңбыры»  
әңгімесі.

1 Білім 
бекіту

6 Махмұт 
және ауыл
адамдары

1 Оқушыларды 
іздендіре 
отырып,
Оралхан 
Бөкей туралы 
білімдерін  
тексеріп 
толықтыру.
Әңгімелерінің 
мазмұнын  
меңгертіп,
кейіпкерлеріне 
толық талдау 
жасауға үйрету.
Оқушылардың 
көркем шығармаға 
деген 
қызығушылығын 
туғызу,
еркін сөйлеу,
өз ойын 
жинақы жеткізе білу 
қабілетін дамыту.
Әңгімелерінің 
негізгі тақырыбын, 
көтерген 
мәселелерін 
түсіндіре отырып, 
жазушының 
негізгі ойын ашу. 
Топтық жұмыста 
шапшаңдық, 
тапқырлық 
танытуға, ойын 
әдеби тілмен 
өрнектей білуге 
дағдыландыру. 
Жазушы 
шығармасын 
сын көзбен, жоба 
арқылы талдау 
дағдыларын дамыту.

Білім 
бекіту

7 «Күлпәш-
тің 
ұршығы» 
әңгімесі

1 Жаңа 
сабақ

8 «Жолда» 
әңгімесі

1

9 Тақырыбы,
идеясы

1 Білім 
бекіту

10 «Ізтай» 
әңгімесі

1

11  Кейіп-
керлер 
бейнесі

1 Талдау

12 «Құс-
қанат»

1

13 Тақырыбы,
идеясы

1 Білім 
бекіту

14 «Сен
 не
ойлайсың 
осы?!»

1

15 Кейіп-
керлер 
бейнесі

1 Білім 
бекіту

16 «Адамдар 
 неге 
жылайды?»

1 Модель 
қорғау 

17 Тақырыбы,
идеясы

1 Білім 
бекіту

18 «Жастық 
оты»

1

19 Кейіп-
керлер 
бейнесі

1 Білім 
бекіту

20 «Із 
екеу 
еді»

1

21 Тақырыбы,
идеясы

1 Білім 
бекіту

22 Қойшы 
жұлдыз

1

23 «Арпалыс» 1 Шығармадағы 
кейіпкерлерді
бағалай білуге,
табиғат 
сұлулығын сүюге,
қорғай білуге 
тәрбиелеу.

Жазушының 
ой мен сезімді 
қатар өрген шебер 
тілді жазушы екеніне 
оқушы көзін жеткізе 
білу. 
Шығармадағы 
кейіпкерлерді
бағалай білуге,
табиғат сұлулығын 
сүюге,
қорғай білуге 
тәрбиелеу.

Жазушының
ой мен сезімді 
қатар өрген шебер
 тілді жазушы 
екеніне оқушы көзін 
жеткізе білу. 

24 Мен де 
сенің  
түлегің

1

25 «Аяулым 
менің-
ауылым»

1 Практикалық
оқуға
негізделген
ізденіс
сабағы

26 «Ит 
ішкір-әй»                    
(сықақ 
әңгіме)

1 Сахналық
сабақ

27 Жылқы 
туралы 
эллегия 

1 Жаңа сабақ

28 «Ана 
қуанышы»

1 Аралас
сабақ

29 Тақырыбы,
идеясы

1 Талдау

30 Оралхан 
туралы 
естеліктер 

1 Ізденіс
сабағы

31 Шығар-
машылық 
жұмыс

1 Сайыс
сабақ

32 «Өте 
шыққан 
өмір-ай...»

1 Аралас
сабақ

33 «Орман 
кезіп 
олжалы 
оралған 
Оралхан»

1 Ойтолғаныс

34 Оралханға 
арнау 
өлеңдер 

1 Қорытынды
сабақ

Әдебиеттер:
1. «Біздің    Оралхан». «Орхон» баспа  үйі. -Алматы. 2013.
2. «Оралхан». «Өнер» баспасы. 2000.
3. Оралхан Бөкей шығармалары. 1, 2-том. «Foliant» баспасы,   

Астана   2013. 
4. Сегізбаева С.Қ.   Туменбаев Т.Қ.  Тлеукенова Л.А. 

«Оралхантану».

                                              

                                  

                                 

                                                                                    Р.АҒЫРАПОВА, 
№1 мектеп-гимназиясы.

                                     Атырау облысы, 
Қызылқоға ауданы

ФОНЕТИКАЛЫҚ  БІРЛІКТЕРДІ  
САТЫЛАЙ  КЕШЕНДІ ТАЛДАУ

(Факультативтік курс бағдарламасы)

Жалпы білім беретін мектептің негізгі деңгейіндегі 
5-сынып оқушыларына «Фонетика» тарауын  тереңдетіп 
оқыту мақсатында дайындалған факультативтік 
курс бағдарламасы. Бұл бағдарлама бойынша пәндік 
материалдарды сатылай кешенді талдау технологиясы 
негізінде қарапайымнан күрделіге, жеңілден қиынға қарай 
көшу ұстанымымен теорияны тәжірибемен ұштастыра 
отырып  меңгерту  көзделген. 

Мақсаты: Сатылай кешенді  талдау технологиясының 
он деңгейі бойынша талдаудың амал-тәсілдерін меңгерту.
Оқушы білімін тұрақтандыру. Пәнге қызығушылығын 
арттыру.

Міндеттері: Оқушының есте сақтау қабілетін дамыту.
Ойлау, сөйлеу, сауатты жазу дағдыларын жетілдіру. Тірек 
сызбалар арқылы ойын тұжырымдап айтуға бейімдеу. Білім-
білік дағдысын қалыптастыру. 

                                    Түсінік хат
Қазіргі   таңда   мемлекетіміз   білім   беру  саласын   

заман  талабына  сай әлемдік өркениет үлгісінде дамытуды 
басты орынға қойып отыр. Дүниежүзілік білім кеңістігіне 
ену мақсаты мұғалімдерге зор міндет жүктейді. Бұл  мақсат-
міндеттерді жүзеге асыру барысында оқу-тәрбие үрдісіне 
оқыту технологияларын енгізу-қазіргі заманның басты 
талабы. «Ақпараттандыру ғасыры»  атанған  ХХІ ғасырда 
толассыз ағылған ақпараттар легі оқушылардың есте 
сақтау қабілетіне кері әсерін тигізетінін байқап жүрміз.  

Қазақстандық ғалым, педагогика ғылымдарының докторы 
Н.А.Оразахынованың идеясымен өмірге келген «Сатылай 
кешенді талдау технологиясын» оқу үрдісінде (күнделікті 
сабақта, факультативтік сабақтарда) пайдалана жүріп, 
бұл технологияның оқушы білімін тұрақтандыруда тиімді 
технология екендігіне көз жеткізіп келемін. 

Жалпы білім беретін мектептің негізгі деңгейіндегі 
5-сынып оқушыларына фонетика тарауын тереңдетіп 
оқыту мақсатында дайындалған факультативтік курс 
бағдарламасында  пәндік материалдарды сатылай кешенді 
талдау технологиясы бойынша ғылыми негізде меңгерту  
көзделген. Тұңғыш әліппе авторы А.Байтұрсынұлы 
айтқандай, «Дыбыспен балаларды жаттықтыру – оқу мен 
жазу үйретудің негізі. Істің басы түзу басталса, барысы да түзу 
болмақшы”. Бұл бағдарлама бойынша тілдік материалдарды 
сатылай кешенді талдау жолдарын қарапайымнан күрделіге, 
жеңілден қиынға қарай көшу ұстанымымен теория мен 
практиканы ұштастыра отырып  үйрету басты назарға 
алынған. Әр сатының жүйесін қатаң сақтай отырып жасалған 
теориялық талдау оқушы жадында берік сақталады. Тірек 
сызбалар негізінде берілетін теориялық білім оқушының 
білімін тұрақтандыруда атқаратын рөлі зор.

Бағдарлама  мазмұны
(Аптасына – 1 сағат, барлығы – 34 сағат)

Тақырыптық жоспарлау

І. Кіріспе. Курстың мақсаты мен міндеттері (1 сағат)
Фонетикалық бірліктерді сатылай кешенді талдау туралы түсінік.

ІІ. Дыбыстық-фонетикалық талдау
Дауысты дыбыстарды сатылай кешенді талдау (5 сағат)
Сөз құрамындағы дауысты дыбыстарға математикалық тәсілмен
мінездеме беру: Тілдің қатысына қарай дауысты дыбыс түрлері. 
Жақтың ашылу дәрежесіне қарай  дауысты дыбыс түрлері. 
Ерін мен езудің қатысына қарай дауысты дыбыс түрлері. 
Сөз құрамындағы дауысты дыбыстарды 
математикалық тәсілмен өрнектеу, мінездеме беру.

Дауыссыз дыбыстарды сатылай кешенді талдау. (3 сағат)
Сөз құрамындағы дауыссыз дыбыстарға математикалық тәсілмен
мінездеме беру: Үн мен салдырдың қатысына қарай дауыссыз 
дыбыс түрлері. Айтылу, жасалу тәсіліне қарай дауыссыз дыбыс 
түрлері. Жасалу орны мен дыбысталу мүшелерінің қатысына 
қарай дауыссыз  дыбыс түрлері.
Дыбыстарды математикалық тәсілмен өрнектеу. (2 сағат)
Сөз құрамындағы дыбыстарды математикалық тәсілмен өрнектеу, 
мінездеме беру.
Дыбыстарды ықшамдау үрдісімен өрнектеу. (2 сағат)
Сөздегі дыбыстарды ықшамдау үрдісімен өрнектеу.
Дыбыстарды белгісіздікпен өрнектеу. (1 сағат)
Сөздегі дыбыстарды белгісіздікпен өрнектеу, теңдеуді шешу.
Диалог арқылы талдау (1 сағат) 
«Арқан тартыс, «Телефон» ойындары.

ІІІ. І жартыжылдық бойынша курсты қорытындылау
Жат жазу (1 сағат)
Уақытқа талдау  (1 сағат)

IV. Сөзсазындық талдау
Түбір сөздерді сатылай кешенді талдау (4 сағат)
Жуан бір буынды сөздер. Жіңішке екі буынды сөздер. Аралас 
буынды сөздер. Жіңішке екі буынды сөздер. Аралас буынды 
сөздер. Үш буыннан құралған жалаң буынды сөздер.
Сөзсазындық талдауды символдар арқылы өрнектеу (1 сағат)
Компьютерлік талдау (1 сағат)
Шығармашылық жұмыс (1 сағат)

V. ІІ жартыжылдық бойынша курсты қорытындылау.
Сөзсазындық талдауды уақытқа талдау. (1 сағат)
Ашық тест. (1 сағат)

Тақырыптық оқу  жоспары
Р/с Сабақ тақырыптары Сағат 

саны
Күні

1 Кіріспе.  Фонетикалық бірліктерді сатылай 
кешенді талдау  туралы түсінік

2 Дыбыс түрлері. Дауысты дыбыстар. Тіл 
арты, жуан және  тіл алды, жіңішке жуан 
дауысты дыбыстарға математикалық 
тәсілмен дыбыстық мінездеме беру (І 
деңгей)

3 Ашық, жартылай ашық, қысаң дауысты 
дыбыстарға математикалық тәсілмен 
дыбыстық мінездеме беру

4 Еріндік, езулік  дауысты дыбыстарға  
математикалық тәсілмен дыбыстық  
мінездеме  беру

5 Сөз құрамындағы дауысты дыбыстарды 
математикалық  тәсілмен өрнектеу,  
дыбыстық мінездеме беру (І деңгей)

6 Сөз   құрамындағы дауысты дыбыстарды 
математикалық  тәсілмен өрнектеу, 
дыбыстық мінездеме беру (ІІдеңгей)

7 Дауыссыз дыбыстар. Қатаң, ұяң, үнді  
дауыссыздарға  математикалық тәсілмен 
дыбыстық мінездеме беру

8 Шұғыл, ызың, діріл, ауыз жолды, мұрын 
жолды  дауыссыздарға математикалық  
тәсілмен дыбыстық мінездеме беру

9 Жасалу орны  мен дыбыстау мүшелерінің  
қатысына қарай дауыссыз дыбыстарға  
математикалық тәсілмен дыбыстық 
мінездеме  беру

10 Сөз құрамындағы дыбыстарға 
математикалық тәсілмен мінездеме беру (ІІ 
деңгей)

11 Сөз құрамындағы дыбыстарға 
математикалық тәсілмен мінездеме беру(ІІ 
деңгей)

12 Сөздегі дыбыстарды ықшамдау 
ұстанымымен  өрнектеу (ІІІ деңгей)

13 Дыбыстарды белгісіздікпен өрнектеу, 
теңдеуді шешу (IV деңгей)

14 Диалог арқылы талдау (V деңгей)

15 Жат жазу (VІ деңгей)

16 Уақытқа талдау 
(VІІ деңгей)

17 Жуан бір буынды сөздерге сөзсазындық 
талдау 
(І деңгей) 

18 Жіңішке екі буынды сөздерге сөзсазындық 
талдау 

19 Аралас буынды сөздерге сөзсазындық 
талдау 

20 Үш буыннан құралған жалаң буынды 
сөздерге сөзсазындық талдау 

21 Сөзсазындық талдауды қысқа түрде 
сатылай кешенді талдау  
(ІІ деңгей)

22 Сөзсазындық талдауды ықшамдау 
ұстанымымен өрнектеу 
(ІІІ деңгей)

23 Бір қосымшалы сөздерді сатылай кешенді 
талдау

24 Екі қосымшалы сөздерді сатылай кешенді 
талдау

25 Екпін түспейтін қосымшалы сөздерді 
сатылай кешенді талдау

26 Буын үндестігіне бағынбайтын  қосымшалы 
сөздерді сатылай кешенді талдау

27 Дыбыс үндестігі. Ілгерінді ықпалды 
сөздерді сатылай кешенді талдау

28 Кейінді ықпалды сөздерді сатылай кешенді 
талдау

29 Тоғыспалы ықпалды сөздерді сатылай 
кешенді талдау

30 Сөзсазындық талдауды символдар арқылы 
өрнектеу  (IV деңгей)

31 Компьютерлік талдау  (VІІІ деңгей)

32 Шығармашылық жұмыс  (Х деңгей)

33 Уақытқа талдау

34 Ашық тест (ІХ деңгей)
Білім, іскерлік, дағдыларға  қойылатын талаптар:
Фонетика  саласында тілдік білімдерді меңгеруі тиіс: дауысты, 

дауыссыз дыбыс түрлері; 
Тілдік бірліктерді ажырата білуі және талдау жасау жолдарын 

меңгеруі тиіс:  тілдің, жақтың, ерін мен езудің қатысына қарай дауысты 
дыбыс түрлеріне сатылай кешенді талдау жасай білуі; дыбыстарға 
математикалық тәсілмен мінездеме беруді игеруі; буын түрлері мен 
тасымал жасау жолдарын талдай білуі; екпін түсетін және екпін түспейтін 
сөздерге талдау жасауы; дауысты және дауыссыз дыбыстардың үндесу 
заңдылығын меңгеруі, қосымшалы сөздің, сөз бен сөздің, біріккен сөздің 
аралығындағы ілгерінді ықпал мен кейінді ықпал, тоғыспалы ықпал 
түрлерін меңгеруі; буын үндестігі мен дыбыс үндестігі заңдылығына 

сәйкес талдау жасауы; фонетикалық бірліктерді сатылай кешенді талдауға 
дағдылануы тиіс; «Сатылай кешенді талдау» технологиясының он деңгейі 
бойынша сөзсазындық талдау жасай білуі тиіс. 

Пәнаралық байланыс: математика, сызу, халық ауыз әдебиеті, қазақ 
әдебиеті, география, тәнтану, информатика. 

Курс нәтижесін бақылау формалары: жат жазу; уақытқа талдау; ашық 
тест.

Оқушылардың іскерліктері мен біліктерін бағалау
(Бағалау курс соңында сатылай кешенді талдаудың 10 деңгейін 

меңгеруіне қарай әріп жүйесі бойынша баллмен есептеледі) 
Ең жоғары ұпай – «3»; Ең төменгі ұпай  - «1». 
«С» деңгейі (жоғары деңгей) – 25-30 ұпай
«В» деңгейі (орташа деңгей) – 18-24 ұпай
«А» деңгейі (төменгі деңгей) – 10-17 ұпай

Р/с Оқу-
шы-
ның 
аты-
жөні

І 
дең-
гей

ІІ 
дең-
гей

IIІ 
дең-
гей

ІV 
дең-
гей

V
дең-
гей

VІ 
дең-
гей

VIІ 
дең-
гей

VІІІ 
дең-
гей

ІХ 
дең-
гей

Х 
дең-
гей

Қо-
ры-
тын-
ды

Толық 
жазы-
лым 
бо-
йын-
ша 
тал-
дау

Қыс-
қа-
ша 
жа-
зы-
лым 
бо-
йын-
ша 
тал-
дау

Ық-
шам-
дау
ұста
нымы
мен 
өр-
нек-
теу

Сим-
вол-
дар 
ар-
қы-
лы 
өр-
нек-
теу

Диа-
лог 
ар-
қы-
лы 
тал-
дау 

Жат 
жазу

Уа-
қыт-
қа 
тал-
дау: 
өте
жыл-
дам-
3 ми-
нут,
жыл-
дам- 
5 ми-
нут, 
баяу 
–
7 ми-
нут.

Ком-
пью-
тер-
лік 
тал-
дау 

Ашық 
тест

Шы-
ғар-
ма-
шы-
лық
 жұ-
мыс

       Әдебиеттер:
1. «Беташар». - Алматы. «Өнер», 1991.
2. «Қазақ тілі мен әдебиеті» әдістемелік журналы.  №9, 2005.
3. Әбжанов М. «Қазақ халқының жұмбақтары». 
4. Қапасова Б.Қ. «Оқушы анықтамасы».
5. Кәтенбаева Б.Ш. «Қазақ тілі оқулығына әдістемелік нұсқау».
6. Бектұров Ш., Серғалиев М. «Қазақ тілі». 
7. Игенбаева Б. Қ. «Мен – адаммын». Алматы. «Дәуір», 2000.
8. Кеңесбаев. І., Мұсабаев Ғ. «Қазіргі қазақ тілі. Лексика. Фонетика». 

-Алматы, 1976.
9. Қосымова Г., Дәулетбекова Ж. «Қазақ тілі» оқулығы,  5-сынып. 

«Атамұра», 2010.
10. М.Ә.Қараев «Қазақ тілі».
11. Оразахынова Н.А. «Практикалық қазақ тілі». - Алматы, 2009.
12. Тұрғанов Қ. «Мектепте фонетиканы оқыту». - Алматы. «Мектеп», 

1975.

Тиімді әдіс-баршаға ортақ 

Г.ЕМИЛЬЖАНОВА, 
 Елтай жалпы білім 

беру орта мектебі.
Қарағанды қаласы,

                    Бұқар Жырау ауданы
   

ДЕҢГЕЙЛЕП-САРАЛАП ОҚЫТУ 
ТЕХНОЛОГИЯСЫН ҚАЗАҚ ТІЛІ 
МЕН ӘДЕБИЕТІ ПӘНДЕРІНДЕ 

ҚОЛДАНУ
Еліміздің тәуелсіз мемлекет ретінде қалыптасу барысында 

білім беруді реформалау жүзеге асырылып жатқаны белгілі. 
Осыған орай, соңғы кезде оқытудың әр түрлі педагогикалық 
технологиялары жасалып, мектеп тәжірибесінде енгізілуде. 
Сондай технологиялардың бірі – деңгейлеп – саралап оқыту 
технологиясы. Бұл технология бойынша оқушылардың 
білімді өздігінен саналы түрде меңгеруіне ерекше мән 
берілген. Оқу іс-әрекетінің негізгі түрі оқушылардың 
өздігінен орындайтын жұмысы болып табылады. Өзіндік 
жұмыс – оқушылар білімін жетілдірудің қайнар көзі, олардың 
рухани бай жеке тұлға болып қалыптасуының негізгі бір 
шарты. 

Өзіндік жұмыс- оқушының ойлау қабілетін, ақыл-ой және 
іс-тәжірибесінен туындайтын оқу, тану әрекеті.

Деңгейлеп-саралап оқыту технологиясы 1998-1999 
оқу жылынан бастап мектептің барлық сатысына, барлық 
пәндеріне еніп, оқу барысын жандандыруға үлкен үлес қосып 
келеді. Профессор Ж. Қараевтың деңгейлеп - саралап оқыту 
технологиясы жаңаша өзгерген мақсатпен оқушылардың 
өздігінен танып, іздену іс-әрекеттерін меңгертуді талап 
етеді. Бұл технология бірінші орында оқушы тұрады және 
өз бетімен білім алудағы белсенділігіне оның назарын 
аударады. 

Деңгейлеп-саралап оқыту технологиясының мақсаты:
- әр оқушыны оның қабілеті мен мүмкіндік деңгейіне 

орай оқыту;
- оқытуды әр түрлі топтарының ерекшелігіне сәйкес 

бейімдеу, ыңғайлау.
Деңгейлеп оқытудың ерекшелігі – оқушылардың сабақ 

барысында бірнеше жұмыс жасай алатындығында, сонымен 
бірге қазіргі жаңа технологиямен оқыту барысында 
компьютерлер мен оларды басқарушы алгоритмдер біздің 
қоғамымыздың маңызды бөлігіне айналды. Олай дейтініміз, 
бүгінгі таңдағы жаңадан шығып жатқан электронды 
оқулықтар оқушыларды жаңаша оқытуды,жаңа оқу әдістерін 
жаңа мазмұнды қажет етеді.

Оқытудың жаңа технологияларының бірі мектептерде 
қазақ тілі мен әдебиеті пәндерін деңгейлік тапсырмалар 
арқылы оқыту болып табылады.

Деңгейлеп-саралап оқыту технологиясы негізінде 
құрылған сабақта оқушы өз бетімен ойлана жұмыс істеп, 
ал мұғалім ізденіс-таным процесін ұйымдастырушы рөлін 
атқарады.

Оқушыларды деңгейге бөліп оқытуға бола ма, оның 
қандай тиімділігі бар, деңгейге бөліп оқытудың өзіндік 
ерекшелігі қандай, жеке тұлға тәрбиелеуде қандай көмегі бар 
деген сауалдарға тоқталсақ, деңгейге бөліп оқыту кезінде 
оқушылардың тәжірибелік – теориялық дайындығын, оқуға 
деген ынтасын, дара қасиетін, әлеуметтік психологиялық 
танымын, сұранымын талап ету ескеріледі.

Деңгейлеп тапсырудың ауқымы өте кең – оқулықтағы 
жаттығулар – өткен ережелер бойынша қайталау, пысықтау, 
бекіту жұмыстарына арналған тілдік, грамматикалық 
жұмыстар жүйесі. 

Оқушыны деңгейге бөліп оқыту үшін сабақ жаңаша 
жоспарланады. Оқушыларға деңгейлік тапсырмалар беру 
арқылы сан түрлі жұмыс жүргізіледі. Оқушының алған 
білімін жүзеге асыра алатындығы тексеріледі. Өз бетімен 
жұмысты орындауға, бейімділігі бақылауға алынады. 
Қорытындысында  деңгейлік тапсырмалар арқылы жұмыс 
жасаудың тиімділігі байқалады. Оқушының белсенділігі мен 
іскерлігі артып, шығармашылыққа ұмтылады. Деңгейлік 
оқыту барысында біліктілікке жетеді.

Деңгейлеп оқыту, оқылатын ақпараттың азаюы арқылы 
емес, оқушыларға қойылатын талаптардың әр түрлілігі 
арқылы жүзеге асырылады. Қазақ тілі мен әдебиеті 
пәндеріндегі деңгейлеп оқыту технологиясының мақсаты 

– әрбір оқушы өзінің даму деңгейінде оқу материалын 
меңгеруін қамтамасыз ету деп айтқан болатынбыз.

Осы мақсаттың есебінде деңгейлеп-саралап оқыту 
технологиясында жұмыс міндетті үш деңгейлік, қосымша 
төртінші шығармашылық деңгей талаптарынан тұрады.

Бірінші деңгей-білімнің шектеулі шегі. Грамматикалық 
тапсырмалар, жазба жұмыстарын орындау, мәтінді түсініп 
оқу, жаңа сөздерді сөздікке жазып алу, сұрақтарға түсініп 
жауап беру.

Екінші деңгей – оқушының мәтінді түсінуі, яғни жазба 
жұмыстарының орындау көрсеткіштері міндетті деңгейден 
жоғары болады. Демек, оқушы өз бетімен жұмыс істейді, 
дағдыланады.

Үшінші деңгей – оқушылардың шығармашылық жұмысқа 
деген қызығу қасиеттерінің айқын көрінуі.

Төртінші деңгей – дарынды, ізденімпаз, қабілеті өте 
жоғары оқушылар. Мұғалім тақырып береді, оқушылар 
жазба жұмысын орындайды.

Бұл технология біріншіден, дамыта оқыту идеясын жүзеге 
асыруға мүмкіндік береді, өйткені ол оқушының ойлауын, 
елестету мен еске сақтауын, ынтасын, белсенділігін, білім 
сапасының дамуына көмектеседі. Әр оқушының кемінде 
мемлекеттік (стандарттық) деңгей алуына кепілдік береді.

Тиімді жақтары мыналар:
-әр оқушы өздігінен жұмыс істеуге дағдыланады;
-оқушының жеке қабілеті айқындалады;
-іштей бір-бірінен қалмауға тырысады;
-тапсырманың күрделену деңгейіне сәйкес оқушының 

ойлау қабілеті артады;
-әр бала өз деңгейіне, қабілетіне қарай бағаланады;
Сонымен қатар деңгейлеп-саралап оқыту технологиясы 

сынып ішінде дарынды оқушыларды анықтауға көмектеседі. 
Оқушының өз бетімен деңгейлік тапсырмаларды 
орындауына қарай сынып білімінің қаншалықты төмен 
немесе жоғары екендігін білуге болады. Деңгейлеп – саралап 
оқыту технологиясы оқушылардың өз білімін жаңа әдіспен 
бағалауға мүмкіндік береді. Ең бастысы, білім мен ғылымға 
деген құштарлығын арттыра түседі. Яғни, деңгейлеп 
-саралап оқыту технологиясы нәтижесінде оқушылар 
оқу жұмысындағы жеткен жетістіктері мен жіберген 
кемшіліктері туралы біліп, өз еңбектеріне талдау жасайды. 

Деңгейлеп-саралап оқыту технологиясының тәрбиелік 



70 71

мәні ерекше. Деңгейлік тапсырмаларды орындау үдерісі 
кезінде оқушылардың ақыл-ой, еңбек, адамгершілік, 
ұйымшылдық, эстетикалық тәрбиесі қалыптасып отырады. 
Мұндағы тапсырмалардың құрылысымен қатар оның 
мағынасы да әр оқушыға әсер етеді. 

Ақыл-ой тәрбиесі – оқушылардың ойлау қабілетін, 
дүниеге ғылыми көзқарасын жетілдіру мен қалыптастыру. 
Тиімді ұйымдастырылған ақыл-ой тәрбиесі оқушылардың 
рухани күшінің артуына ықпал жасайды, еңбек етуге 
көмектеседі. Сонымен бірге қоғамдық өмірге, табиғатқа 
жалпы көзқарасы дамиды. 

«Ақыл-ой тәрбиесінің басты міндеттері: оқушыларды 
табиғат және қоғам жайындағы ғылым негіздерімен 
қаруландыру, осының негізінде олардың ғылыми 
материалистік көзқарасын қалыптастыру, оқушылардың 
ой-қабілетін (абстрактілі ойлау, ойлау стратегиясы – талдау, 
синтез, салыстыру, жинақтау) т.б. таным іс-әрекетін, дағды, 
бақылау, жазып алу, өзін-өзі бақылау, т.б. дамыту», - деп 
Ж.Б.Қоянбаев анықтама береді.

Оқушының бойындағы адамгершілік, әдептілік тәрбиесін 
қалыптастыру – қазақ тілі пәнінің негізгі мақсаты. Әр сабақта 
деңгейлік тапсырмалардың ішінде адамгершілік, ізгілік, 
әдептілік мазмұнындағы мәтіндерді жиі қолданған жөн. 

Мысалы:
1. Мәтіндегі негізгі ойды ажыратып, тақырып қой. 

Құрмалас сөйлемдерді тауып, себебін түсіндір. 
2. Мәтіндегі бай мен мұжық арасындағы іс-әрекетті қалай 

бағалайсың? Әдептілік, адамгершілік туралы қандай мақал-
мәтел білесің, ойланып жаз.

Бір елдің бас әкімі өзіндей бір баймен жолығысып, 
сөйлесіп тұрғанда, қасынан бір жарлы мұжық өтеді. Ол 
өтіп бара жатып иіліп, бас ұрып сәлем береді. Оған қарсы 
әлгі үлкен әкім онан да төменірек бас иіп сәлем алады.

Қасындағы бай: - Тақсыр, осынша жұрттың үстінен 
қараған әкімсіз. Қайдағы бір мұжыққа неге сонша иілдіңіз? 
– деп сұрапты. Сонда әкім: -Ешбір ілім-білім үйренбеген 
мұжық сонша иіліп, әдептілігін көрсеткенде, мен одан 
әдепсіз болып қалайын ба?-депті.    (Ы. Алтынсарин) 

Мұнда оқушы мәтінді оқи отырып, бай, мұжық және 
әкімнің іс-әрекеттерін бағалау үшін өзін солардың орнына 
қояды. Олардың іс-әрекеттерінің дұрыс-бұрыстығын 
әр оқушы өзінше талдап, ой елегінен өткізеді. Соның 

нәтижесінде олардың бойында адамгершілік, әдептілік 
тәрбиесі қалыптасады. Ол әсіресе әкімнің байға берген 
жауабынан анық көрінеді. Мәтінде адамгершілік тәрбиесімен 
бірге кішіпейілділік, әдептілік тәрбиелері де кездеседі. 
Сондықтан деңгейлік тапсырмаларды осындай мәтіндермен 
байланыстыра құру арқылы оқушыларды жақсы қасиеттерге 
тәрбиелеуге болады.

Деңгейлік тапсырмалардың көмегімен оқушылардың әр 
түрлі қабілеттері мен қажеттіліктері жинақталып, ізгілік 
бағытымен реттелген қасиеттер көрінеді. Бұл оқушының 
өзіне, ізгілік-адамгершілік бағытта орындалатын тапсырмаға 
белсене қатысуы және кез келген жұмыста да өзіне қатаң 
талап қоюы, басқа адамдарға деген өз бойында адалдық, 
ілтипаттық, ықыластылық, мейірімділік, т.б. ізгі қарым-
қатынастардың болуы.

Деңгейлеп-саралап оқыту технологиясындағы 
тапсырмалар негізінен жеңілден күрделіге қарай құралады. 
Тапсырмалар мазмұны күрделенген сайын оқушылардың 
қызығушылықтары артып, еңбектене түседі. Сондай 
еңбектенудің арқасында оқушылар өз білімдерін шыңдай 
түседі және тиісті бағалармен бағаланады. Сондықтан 
қазіргі кезде еңбекке тәрбиелеу міндеттерін ескере отырып, 
мұғалімдер деңгейлеп-саралап оқыту технологиясы арқылы 
оқушылардың бойында «еңбек тәрбиесін» қалыптастыруы 
керек.

Қорыта айтқанда, ақыл-ой, адамгершілік және еңбек 
тәрбиесі тәрбиенің негізгі құрамды бөліктері. Бұларды 
бір-бірінен ажыратуға болмайды. Өйткені жас ұрпақты 
жан-жақты және үйлесімді етіп тәрбиелеудің мақсаты 
мен міндеттері тәрбиенің құрамды бөліктері өзара тығыз 
байланысты болған жағдайда және соны деңгейлеп-
саралап оқыту технологиясында  қолданғанда ғана жүзеге 
асырылады.

Әдебиеттер:

мектебі» журналы, 2005, №4, 7-8-бет.

№5, 106-108-бет.

Г.СҰЛТАНҒАЛИЕВА, 
Алға орта мектебі.  

Атырау облысы, 
Махамбет ауданы

 
ҚАЗАҚ ТІЛІ МЕН ӘДЕБИЕТІ 

САБАҚТАРЫНДА СЫНИ 
ТҰРҒЫДАН  ОЙЛАУДЫҢ 

ӘДІС-ТӘСІЛДЕРІНІҢ  ТИІМДІ 
ЖОЛДАРЫ

 «Еліміздің  ертеңі  жас  ұрпақтың  қолында, ал жас  
ұрпақтың  тағдыры ұстаздардың  қолында...» 

                                                                          Н.Ә.Назарбаев.
 ХХІ ғасыр -   қатаң   бәсеке  ғасыры. Жалқаулықты  

көтермейтін ғасыр. Бір елде жаңалық ашылса, басқа жерде 
оны дер кезінде  тез үйреніп үлгеруде. Барлық салада даму  өте  
жедел асуда. Әрине, дамудың  негізі – білім саласында.[ 4 ]

 Қазіргі мектептің  міндеті:
• Ел болашағын ойлайтын тұлғаны қалыптастыру;
• Халықтың тәрбие–тағылымын   игерген білімді  ұрпақ  

тәрбиелеу;
• Өрісі  жоғары, рухани  бай  ұрпақ  тәрбиелеу.
Осы  мақсатта оқушылардың  қазақ  тілі  сабағында  алған  

теориялық білімін  практикалық  бағытта  ұштастырсын  деген  
мақсатта  мен  өзімнің  тақырыбымды  «қазақ тілі мен әдебиет 
сабақтарында сыни тұрғыдан  ойлаудың әдіс тәсілдерінің  
тиімді жолдары» деп  алдым.

Инновациялық білім – іскерліктің жаңа түрі. Инновациялық 
қызмет пәндердің мазмұнын тереңдетуге , ұстаздың кәсіптік 
шеберлігін  арттыруға оқу ісін дамытуға бағытталған. 

Орта білім беру жүйесінде әлемдік жоғары деңгейге қол 
жеткізген анағұрлым танымал оқыту әдістемелері арасында 
сындарлы (конструктивті) теориялық оқытуға негізделген 
тәсіл кең тараған. [Хэтти. 2009].

Бұл бағдарламаның басым бөлігі түрлі тәсілдер 
қарастырылғанына қарамастан, сындарлы оқыту теориясы 

негіздерін қамтыған. Бұл теория оқушылардың ойлауын 
дамыту, олардың бұрынғы алған білімдері мен жаңа немесе 
сыныптағы түрлі дерек көздерінен, мұғалімнен, оқулықтан 
және достарынан алған білімдерімен астастырыла жүзеге 
асады деген ұғымға негізделеді. Сындарлы теорияның 
тиімділігін жақтаушылардың басым бөлігі оны дайын білімді 
беруге негізделген оқыту тәсілдерімен салыстыра қарап,  дайын 
білімді беруге негізделген оқыту тәсілдерінің білімді меңгеру 
былай тұрсын олар бойынша терең түсінік қалыптастырып, 
бастапқы білімді жаңа біліммен өзара байланыстыруға да 
мүмкіндік тудыра бермейтінін тілге тиек етеді.  

    Оқушы  ізденісіне  бағдар  беру, сыни  тұрғыдан  бағалау  
және  тағы басқа  да  іс-әрекет  қадамдарын  жоспарлау, жүзеге  
асыру, оны  зерделеп – зерттеу  қажеттілігіне  де  көз  жеткізді. 
Бұл  бағытта  үйренетін  тәжірибе – тәсілдер, атқарылар  
істер  ауқымды, дегенімен  тап  осы  өзгеріс  енгізу  үдерісі – 
уақытында  келген  жаңашылдық. 

Жұмыс  бағыттары  7  модуль  аясында  өрістейді:
1. Оқыту  мен  оқудағы  жаңа  тәсілдер (диалогтік  оқыту, 

топтарға  бөліп  оқытудағы  интербелсінді  әдіс – тәсілдерді  
кеңінен  қолдану, т.б.).

2. Сыни  тұрғыдан  ойлауға  үйрету (Блум  таксономиясы  
бойынша  сабақ  талаптарын  қарастыру, SMART  талдау,  
SMART  міндеттер  тұрғысынан  қарастыру, сыни  рефлексия, 
т.т.).

3. Оқытуды  бағалау  және  оқуды  бағалау  (Блум  
таксономиясы, ҮӘЖ  технологиясы  бойынша  өлшемді  
бағалау, өлшем  мен  дескриптор, кері  байланыс  парақтары, 
форматифті, суммативті  бағалау, т.т).

4. Оқытуда  ақпараттық – коммуникациялық  
технологияларды  пайдалану (онлайн  мүмкіндіктерін, 
мультимедия  құрылғылары, интербелсінді  тақта, планшет, 
ноутбук, ұялы  телефон, т.б. ұтымды  да  орнымен  пайдалану).

5. Дарынды  балаларды  оқыту (инклюзивті  ортамен  
жұмыс, дарындылық  қабілеттерін  ұштау, оқушы  
шығармашылығының  ашылуына  бағдар  беру, т.б.). 

6. Оқушылардың  жас  ерекшеліктеріне  сәйкес  оқыту  
және  оқу (оқушыны  тану, іс-әрекетті  зертеу, дереккөздермен  
жұмыс.

7. Баланың  бейімділігі  мен  қажеттілігін  анықтап, 

үйлестіре  жұмыс  жасау, т.б.).
8. Оқытуды  басқару  және  көшбасшылық (көшбасшылық, 

бөлінген  топтағы  көшбасшылық, даму  жоспарымен  жұмыс  
жасауға  бағдар, т.т.).

Дайын білім беруге негізделген (дәстүрлі) стиль арқылы 
алынған білім оқушылардың жинақтаған өзге білімдерімен  
тиімді сіңісе алмайды. Сондықтан механикалық есте сақтау, 
үстірт білім алу жағдайлары орын алады. Дәстүрлі оқытудан 
алынған  механикалық түрде есте сақталған мәліметтерді  
емтихан кездерінде ұтымды пайдалануға болады. Бірақ мән 
– мағынасы терең меңгерілмей жай ғана жатталғандықтан 
тақырыпты оқыту немесе емтихан аяқталған соң керексіз 
болып қалады. Және оқушы оны өмірде тиімді пайдалана 
алмайды. Сындарлы оқытудың мақсаты – оқушының пәнді 
терең түсіну қабілетін дамыту, алған білімдерін  сыныптан 
тыс жерде, кез келген жағдайда тиімді пайдалана білуін 
қамтамасыз ету. Оқыту туралы сындарлы түсінік оқушыға 
нақты білім беруді мақсат тұтқан мұғалімнің өз сабақтарын  
оқушының идеясымен білім-біліктілігін дамытуға ықпал 
ететін міндеттерге сай ұйымдастыруын талап етеді. [МАН. 
6-бет].

Сыни тұрғыдан ойлау – бақылаудың, тәжірибенің, ойлау 
мен талқылаудың нәтижесінде алынған ақпараттарды 
ойлауға, бағалауға, талдауға, синтездеуге бағытталған пәндік 
шешім. Ол болашақта әрекет жасауға негіз бола алады. 
Сыни тұрғыдан ойлау көбінесе қарсы пікір айтуға, баламалы 
шешімдерді қабылдауға, ойлау және іс-әрекетімізге жаңа 
немесе түрлендірілген тәсілдерді енгізуге дайын болуға, 
ұйымдастырылған қоғамдық әрекеттерге және басқаларды 
сыни тұрғыдан ойлауға баулуды білдіреді.[5]

Негізгі деңгейде сыни тұрғыдан ойлау үдерісі: 
• Релеванттық ақпараттар жинауды;
• Дәлелдерді сыни тұрғыдан талдау мен бағалауды;
• Кепілдендірілген шешімдер мен жинақталған 

қорытындылар;
• Ауқымды тәжірибе негізінде болжамдар мен 

ұсыныстарды қайта қарауды қамтиды;
Оқыту мен оқуды сыни тұрғыдан ойлау сияқты күрделі 

міндеттермен қатар, қарастырылмаған болжамдар мен 
құндылықтарды, мәселелерді мойындау мен оларды шешудің 

тиімді құралдарын табуды, басымдылықтарды бекітудің 
маңыздылығы мен міндеттерді шешудегі артықшылығын 
түсінуді қарастырады.

Сыныптағы балалар мен жасөспірімдердің  сыни 
тұрғыдан ойлауы:

Сыни тұрғыдан ойлауды, әдетте, білім берудің кейінгі 
кезеңдерімен – орта мектептің жоғары сыныптары мен 
жоғары оқу орындарындағы оқушылармен байланыстырады. 
Алайда сыни тұрғыдан ойлаудың негіздерін кішкентай  
балалармен жұмыс барысында, қажетті дағдыларды дамыту 
мақсатында білім берудің ерте кезеңінен дамытуға болады. 
Бұл жолдағы ең оңтайлы тәсіл – балалардың жеке басының 
тәжірибесіндегі дәлелдерге мән беруге ынталандыру.  
Бізде  балалардың қызығушылығын  оятып, олардың сыни 
тұрғыдан ойлау  дағдыларын дамыту  үшін  қолдануға 
болатын, әлемнің түрлі бөліктеріндегі және тарихтың түрлі 
кезеңдеріндегі тұрмыс салты туралы мысалдар жеткілікті. 

     Сыни тұрғыдан ойлау мәнмәтінде есепке ала отырып, 
бақылау мен тыңдау арқылы  дәлелдер  жинастыру  және 
шешім қабылдау үшін талапқа сай өлшемдерді қолдану 
сияқты дағдыларды дамытуды қарастырады. Сыни тұрғыдан 
ойлаудың  бұл дағдылары төмендегідей сипатталады:

• Бақылау;
• Талдау;
• Қорытынды;
• Интерпретация.[МАН.49-б.]
С.Сейфуллин.  «Ақсақ  киік»  тақырыбын өткен кезде  

киік туралы не білесің? Киік  қандай аң? деген  сұрақ  
қойдым. Сонда оқушылардың берген жауабы: «Киік - өте 
сұлу аң. Олар таулы жерде өмір сүреді. Шөлді жерде де 
мекен етеді» деп  жауап  берді. Осы жөнінде мен оқушыларға 
алдын – ала мәлімет жинап келуге берген болатынмын. 
Жалпы әдебиет сабағында маған өте тиімді  әдіс-тәсілдер 
олар: «Джигсо», «Инсерт», «Карусель», «Венндиаграмма», 
«Кластер», «Сұрақтар жаңбыры», «Семантикалық карта», 
«Сәйкестендіру» сияқты  әдіс-тәсілдерді  қолданамын. 
Мәселен, «Джигсо» әдісін алатын болсам, ақын- 
жазушылардың  өмірі туралы мәліметті алдын ала беріп 
отырамын. Себебі, оқушы тың  жаңалыққа өте  құмар. [6]

Зерттеушілік әңгіме барысында оқушылар өз 

сыныптарымен шағын топтарда жұмыс істейді. Оларда 
ортақ мәселе болады, бұл мәселе бойынша бірлескен түсінік 
қалыптастырады; идеялармен пікір алмасып, бір-бірінің  
идеяларын талқылайды, баға береді, ұжымдық білім мен 
түсінікті қалыптастырады. Басқаша айтқанда, оқушылар 
бірге ойланады.[МАН. 40-бет].

 Мен мысалы, осы әдісті «Ақсақ киік» өлеңін өткенде 
былай пайдаландым. 

  Оқушылар өздерінің түсінгенін  топқа түсіндіреді. Одан 
кейін барлығы ортақ шешімге келіп, постерге әркім өз ойын, 
идеясын жазады. Оны қорғайды. Одан кейін мәтінді меңгеріп 
болған соң «Азайды соңғы кезде байғұс бөкен», «Мүйізін 
пайда қылып, шетке сатып» деген  жолдардың  мәнін қалай 
түсінеміз деген сұрақ қойдым. 

  Сұрақ қою маңызды дағдылардың бірі болып табылады. 
Себебі,  сұрақ  дұрыс  қойылған жағдайда сабақ  берудің 
тиімді  құралына айналады және  оқушылардың оқуына 
қолдау көрсетіп,  оны жақсартып,  кеңейте  алады. 
Оқушылардың тақырыпты түсінуге  қол  жеткізуі  үшін 
мұғалімдер  төмен дәрежелі және  жоғары дәрежелі деген екі 
сұрақ түрін қолданады.

 Сұрақтар  кең қолданылады деген  пікір  бар. Кей кездері  
төмен дәрежелі сұрақтарды «жабық» немесе «дұрыс емес  
сұрақтар»  деп атайды. Ал жоғарғы дәрежелі сұрақтар 
қойылғанда, оқушылар ақпаратты  белгілі  бір жолдармен 
қолдануға, қайта құруға, кеңейтуге,  бағалауға  және талдауға 
тиіс болады [МАН. 41-бет].

 Осы кезде оқушылар  аң аулайтын адамдар  өздерінің  
қара   басының  қамын ойлайтынын көреміз. Келешек  
ұрпаққа  «табиғатты қорға» деп  аманат  етіп отыр. 
Өлеңнен, алған ақпараттардан  қандай ой түйдің? деген 
сұраққа оқушылардың жауабы:   «Киік Қазақстанның   шөл 
далаларында  өмір  сүреді. Киік  тұқымдас аңдар өте көп. Киік 
қазір азайып  барады. Оларды  қорықтарға алып  көбейтуде. 
Киік шөлге төзімді. Ол көбіне боялыш, қара  жусанмен 
қоректенеді. Киік Қазақстанның «Қызыл кітабына» енген. 
Киіктің  терісі – адамға тон, мүйізі  - дәрі-дәрмек, еті- ас» деп  
оқушы  ой түйді. Сабақ маған ұнады. Осы тәсіл оқушының  
сәл де болса сыни ойлауына  көмектесті деп ойлаймын. 

    Ал қазақ тілі пәнінде «Антоним» тақырыбын өткенде  

«Миға шабуыл» әдісін қолдандым. Оған алдымен  «ащы мен 
тәтті, жаңа мен ескі, биік пен аласа» кейпіндегі суреттерді  
көрсету арқылы  жаңа тақырыпты  ашып алдым. 

    Себебі, жаңа нәрсені оқыту адамның нені білетінімен 
және түсінетінімен байланысты. [МАН. 35-бет].

      Одан кейін  оқушыларға «Джигсо» әдісін пайдаланып, 
топта талқылауына жол бердім.  Сабақта  озат оқушылар 
А тобында өздері түсіндіріп, «Тұжырымдамалық карта» 
арқылы  постерін қорғады.[6]

  Кітаптағы ережені  әрбір оқушыға оқытқаннан кейін 
топқа белгіленген  жаттығу жұмыстарын  орындады. 
Орындап болғаннан кейін әр топқа «сәйкестендіру» әдісі 
бойынша тапсырма берілді. Фотосуреттер арқылы  сыңарын 
тауып қою, мақал – мәтелдердің  сыңарын табу, көп  нүктенің 
орнына тиісті сөзді қою керек. Міне, осы  жұмыстарды 
тапсырғанда  оқушыларда  қызығушылық  пайда болды. Осы 
әдістің тиімді екеніне тағы бір рет көз жеткіздім. 

 Ал 9-сыныпта өткен І.Жансүгіровтің  «Күйші»  
поэмасында  әрбір топқа  жекелеген  тапсырма бердім. 
«Джигсо» әдісі бойынша  оқушылар әр бөлімді топта бір-
біріне  түсіндірді. Содан кейін оқушылар  мәтінді талдауға 
кірісті. Теорияны  талдап, негізгі ой мен тақырыпты   
түсінуге тырысты. Сынақтан  өткізуге  арналған сұрақтар  
оқушыларға анағұрлым толық жауап беруге, өз ойларын  
анық  жеткізуге,  өз идеяларын дамытуға  көмектесетіндей 
етіп құрылуы қажет [МАН. 41-бет]. 

     «Күйші» поэмасы  не туралы? деген  ашық сұрақ  қою 
арқылы «Карусель»  стратегиясын пайдаландым. Сонда 
оқушылар  Қарашаш  сұлудың  өнерді  қастерлейтінін  
айта келіп, бұл поэма  туған жер туралы, сағыныш туралы, 
махаббат туралы, т.б. жауаптармен  ой түйді. Бұл әдіс бір  
ашық  сұрақ  қою  арқылы бірнеше  жауап алуға  болатынына  
көз  жеткіздім. Сонда оқушылар бұл мәтінмен өздері кішкене 
де болса ой түйді деп ойладым.

 «М.Әуезовтің өмірі мен шығармашылығы» атты 
тақырыпты өткенде «Миға шабуыл» әдісін пайдаланып, 
М.Әуезов туралы  бейнефильм  көрсеттім. Ол  бейнефильмде  
оқушыларға таңсық емес  тың  әңгімелер  айтылды. Содан 
кейін  оқушылар мәтінмен  жұмыс  жасады. «Венндиаграмма»  
әдісі  бойынша  мәтінмен танысқаннан  кейін оқушылар  жұпта  

жұмыс  жасады. Ілияс пен Мұхтардың  шығармашылығын  
салыстыру  арқылы  олардың  ұқсастығын да   айтты. Мысалы, 
Ілияс ақын, ал Мұхтар прозаик,  екеуінің айырмашылығы. Ал 
ұқсастығы  өте  көп. Екеуі де драматург, жазушы, әдебиетші 
деп оқушылар  бір  келісімге  келді. [7]

     Ал «Семантикалық әдіс»  арқылы  оқушылар  ақынның 
өмір  жолымен  танысып өміріндегі  оқиғаны  жылдарымен  
сәйкестендіріп, семантикалық кесте  толтырды.

     Бұл  әдіс  оқушылардың   есте  сақтау  қабілетіне 
көмектеседі  деп  білемін.  Содан кейін   «Инсерт»  әдісі  
бойынша мынандай  тапсырмалар  берілді: «Білетінім», 
«Білгім  келгені», «Мен үшін  жаңалық». Мұхтар Әуезов 
шығармашылығын  толық  танытып болғаннан кейін 
тапсырмалар жазылған парақшаларды  үлестірдім. Сонда 
оқушыларға  көп  нәрсе  белгілі  екен. Оның  «Қайрат»  
футбол  командасының  алғашқы  ойыншыларының бірі  
болғаны,  абақтыда  отырғаны оқушылар  үшін  жаңалық  
болды. Бұл  әдістің де  тиімді  жері осы  болды. Осы сабақтан  
кейін оқушылардан  «кері байланыс» алдым.[8]

     Жетістікке  жеткендігін  көрсететін  кері  байланыс        
(оқушылар, мұғалімдер  және  ата-ана үшін). Мұндай  кері  
байланыс  «әсердің»  бейресми бағалануынан  бастап  ресми  
жазбаша  тестілерге  дейін  түрленуі  мүмкін, бірақ  негізгі  
мақсат  оқушылар  мен  мұғалімдерге жетістіктер мен  даму, 
мысалы, білім, түсіну  және дағды  туралы  хабарлама     беру  
болып  табылады. 

   Оқушылар   әрбір  сабақтан  кейін  өздеріне  сабақтың  
ұнағанын, алдағы  уақытта сабақты қалай  өткізуге болатыны  
туралы  ұсыныс   айтады.  Әрине  ол  бізді  дамыту  үшін  
керек.[9]

    Яғни  Д.Роддоктың  «оқушы  үніне»  де  назар  аударуымыз  
керек.  Сонда  ісіміз  алға  басатынына  кәміл  сенеміз. 

 Жалпы сыни  тұрғыдан  ойлаудың қай  әдіс-тәсілдерін  
алсақ  та   сол  сабақты  меңгерту  жолында  жеті  модуль  толық  
ықпалдалады. «Миға  шабуыл» стратегиясында  бейнефильм  
көрсеттім. Тұсаукесер кезінде  АКТ қолданылды. Екіншіден, 
топта оқушылар тапсырманы, жаңа  тақырыпты талдады. 
Бұл  жерде  сыныптағы  диалогтік  оқытудың  маңызы  
жүзеге  асады. Әрине, алып  отырған тапсырманы  жүзеге 
асыру  үшін сыни тұрғыдан ойландыратын  әдіс-тәсілдер  

қолданамыз. Тапсырма    оқушының жас  ерекшелігіне  
назар  аудартады. Топта белсенді  оқушы  топты  талқылауға, 
талдауға жұмылдырып  отырады. Бұл  жерде  талантты  және  
дарынды  балалар  да  анықталады және олар  кез – келген  
ортада  көшбасшы  бола алады. Олардың  қабілеті қандай  
дәрежеде екенін анықтау  үшін бағалауды  қолға  аламыз. 
Сонда  біз  таңдаған  әдіс-тәсілдер  оқушыны  барлық  
қырынан ашуға  көмектесетіні  даусыз. [10]

         Бұл жердегі  мұғалімнің  міндеті – оқушының  төменгі  
ойлау  деңгейін  жоғары ойлау  деңгейіне жеткізу. Мен  өз 
тәжірибемде көбінесе оқушылармен  бірлесіп,  ұйымдасып, 
топпен жұмыс істеуге  көңіл  бөлемін. Оқушыларға бірлесіп  
үйренуде  үлкен топпен, жұппен  жұмыс жасағанда, 
ортақ  мәселелерді  талқылағанда  жаңа  пікірлер, 
шығармашылықпен  қарау  тұрғысында  жаңалықтар  ашу  
барысында  жұмыс  істейді .

        Қазіргі заманда жаңа технологиямен оқыту – қазіргі 
заман талабы. Өркениет  көшінен  қалмай, соған сәйкес 
қадам  жасауға толыққанды  білім  алуға  қол  жеткізуге  
үлесімізді  қосуымыз  керек.

       Елбасы  жолдауында  аталғандай  қоғамда  сапаландыру  
бағытында   білімнің  басты  бағыттарының  бірі – әлемдік  
жаһандану  кезеңінде  жастарға  берілер  білімнің  мазмұнын  
ұлттық  құндылықтарымен, мәдениетаралық  түсінікпен, 
ақпараттық  жетістіктермен  байлықпен  толықтыру  болмақ.

       Сондықтан  біз  тек  Қазақстанның  ішінде  ғана  емес, 
әлем  деңгейінде  де  бәсекеге  қабілетті  жаңа  мамандарды  
жоғарғы  деңгейде  дайындай  білуіміз  керек.

Қазақ әдебиеті: озық тәжірибе, ортақ әдіс

Л.СӘРСЕНБАЕВА, 
О.Исаев атындағы жалпы 

білім беретін мектеп.
 Батыс Қазақстан облысы, 

Орал қаласы,                               
Көнеккеткен ауылы

 
 ШЕРХАН МҰРТАЗА. 

«ТҰТҚЫН БАЛА»
Мақсаты: білімділік-тақырыпты толық ашу және 

кейіпкерлерге талдау жасау; дамытушылық-сын 
тұрғысынан ойлау мен жазу арқылы оқушыларды 
алғырлыққа, зеректікке баулу; тәрбиелік-оқушыларды 
ұйымшылдыққа бірін-бірі сыйлауға тәрбиелеу. 

Күтілетін нәтиже:
1. Ш.Мұртазаның шығармашылығымен таныса 

отырып, арман, болашақ туралы  ойларын жеткізе 
алады.

2. Өзіндік пікір қалыптастыра отырып, ойлау 
қабілеттері артады, шығармашылық дағды 
қалыптасады.

3. Өз ойларын айта отырып, болашаққа сенім, білімді 
бағалау мәселелерін ашып көрсетеді..

Көрнекілігі: Т.Рысқұлов суреті, Ш.Мұртаза 
шығармалары.

Пәнаралық байланыс: Қазақстан тарихы.
- Шерхан Мұртаза Тұрар Рысқұлов сияқты ел 

тұтқасы бола білген азаматты әдебиеттендіру арқылы 
қазақ әдебиетіне үлкен бір сом туынды қоса отырып 
танытып берді. М.Әуезов “Абай жолы” романы арқылы 
қазақ халқының ғасырлық тарихын дүниеге паш етсе, 
Шерхан Тұрар бейнесі арқылы қарама-қайшылыққа 
тұнып тұрған қазақ халқының тарихындағы ең күрделі, 

ең ауыр кезеңін шынайы суреттей білді.
І. Қызығушылықты ояту.
1. Өткен тарихты қозғай отырып,  болашақ  туралы  

оқушыларлың өз пікірлерін білу. Ш.Мұртаза  кім? деген 
сұраққа жауап алу мақсатында топтастыру.

2.   Топтастыру жұмысын жүргізген соң, оқушыларға 
оқыту. Оқушылардың пікірлерін ескере отырып, өтетін 
тақырыпқа тоқталамыз.

• Ш.Мұртаза.
• Қазақстанның халық жазушысы.
• Мемлекеттік сыйлықтың лауреаты.
• Белгілі қоғам қайраткері.
• Прозашы, публицист.
• Аудармашы.
Ш.Мұртазаның  өмірі.
• Шерхан Мұртаза 1932 жылы 28 қыркүйекте 

қазіргі Жамбыл облысы Жуалы ауданы Мыңбұлақ 
топырағында дүниеге келген. 1941 жылы Талапты 
мектебінде бірінші сыныптың табалдырығын аттаған 
кезден бастап-ақ оқумен бірге еңбекке де араласты. 
Балалық шағы соғыстың қиын-қыстау кезеңіне тұспа-
тұс келді. 1950 жылы Жамбыл қаласында интернат 
үйінде жүріп, қазақ орта мектебін бітірді. Мәскеудің 
полиграфия институтын, кейін Мәскеудің Мемлекеттік 
М.В.Ломоносов атындағы университетінде оқып, 
журналистика факультетін 1955 жылы бітіреді. 

• “Қазақстан” телерадио корпорациясын басқарды. 
Қазақстан Республикасы Парламенті Мәжілісінің 
депутаты болып сайланды. Ш.Мұртаза-тек жазушы, 
қоғам қайраткері ғана емес, сонымен қатар үлкен 
аудармашы. Ол әлемге әйгілі  қырғыз елінің жазушысы 
Ш.Айтматовтың “Қош бол, Гүлсары”, “Теңіз жағалай 
жүгірген тарғыл төбет”, “Боранды бекет”, “Жан 
пида” атты повесть, романдарын, башқұрт жазушысы 
М.Кәрімнің повесін, Л.Лагиннің “Хоттабыч қарт” 
романын қазақшаға аударды. Жазушының кең құлашты, 
өзекті шығармасы – бес кітаптық “Қызыл жебе” 

эпопеясы және де “Белгісіз солдаттың баласы”, “Қырық 
бірінші жылғы келіншек” тағы да басқа туындылары 
көп.

1. Мәтінді оқыту (2 топтан 1 оқушы).
2. Рөлге бөліп оқу.
3. Сұрақтарға жауап беру.
- Бала Тұрарға мінездеме бер?
- Тұрардың тегі “Қырғызбаев” болып неге өзгерді?
- Аспара, Қызыл жебе, Көке сөздеріне анықтама бер.
• “Шынтақ жеңнен жылтыңдап қарамайды, оған 

надандық үңіліп қарайды” (оқушы пікірі)
• Мәтіннен Тұрардың көңілі жүдеген сәтін тауып 

оқып, мазмұны айтылады.
Шығармашылық тапсырма.
• Өлең құрастыру.
• Әке туралы мақал-мәтел айту.
• Жазушының Тұрар Рысқұлов туралы жазғандағы 

мақсаты не? (оқушы ойы). 
Рөлдік ойындар: 
- Бауырым, Иван Владимирович, шын айтасыз ба? 

Шынымен, қазақ дедіңіз бе? Қазақ та мен сияқты 
өзінің шын атынан айырылып жүрген жоқ па? Кеше 
Семашко мырза маған “қазақ, қазақ” деп қақылдайсың 
деп ренжіді. Сонда қалай? Айтыңызшы, ағатай?!

- Қазақ та өз атына ие болар, Тұрар. Ол заман да 
туар. Бірақ Семашко мырза дұрыс айтады. “Қазақ, 
қазақ” деп, тек ұлтыңның туын көтерер болсаң, 
қыңыр кетесің. Мүдде – тек бір ұлттың ұлы болуда 
емес, адамның, адамзаттың ұлы бол! Қазақтың 
кедейі көрген қорлықты орыстың кедейі көрмей жүр 
ме екен? Мына іргеміздідегі қырғыздар ше? Өзбектер, 
татарлар, украиндар ше? Міне, осылардың бәрінің 
басы біріккенде ғана мақсатқа жетеміз. Жеке-
жарым бөлініп алып, ешбір ұлт береке таппайды... 
Сен қазақтың ғана емес, бүкіл езілгендер әлемінің 
ұлысың. Қазақтың кедейін жақтаймын деп, орыстың 
батырағының обалына қалушы болма. Батам осы! 

А.ИСИНА, 
Ынтымақ ЖОББМ.

Қарағанды облысы,
Жаңаарқа ауданы

КӨРКЕМ ӘДЕБИЕТ СТИЛІ
Мақсаты: көркем әдебиет стиліне тән ерекшеліктерді 

меңгерту. Міндеттері:  көркем әдебиет стилінің 
қоғамдық-әлеуметтік мәнін түсіндіру, әдеби 
шығармалардың көркемдік сипатын таныту, мәтіндегі 
көркем образдар мен бейнелі сөздерді, троп түрлерінің 
мағынасын ажырату; б) оқушылардың шығармашылық 
қабілеттерін дамыту, көшбасшылыққа бейімдеу; 
в) оқушылардың эстетикалық сезімдерін ояту, 
оқырмандық қасиеттерін арттыру. Түрі: аралас сабақ.
Типі:жаңа ұғымды меңгерту. Әдісі: топтық жұмыс, тест, 
шығармашылық тапсырмалар, шағын дебат, талдау.

Сабақтың барысы: Ұйымдастыру кезеңі: Кейіпкерлер 
суреті арқылы топқа бөлу. 1-кейіпкер «Ер Төстік» 
ертегісіндегі Ер Төстік, 2-кейіпкер Жамбыл Жабаевтың 
«Өтеген батыр» дастанындағы Өтеген батыр. Оқушылар 
суреттерге қарап, кейіпкерлерді табады. Сол арқылы 
топқа бөлінеді.

Үй тапсырмасы: «Стилистика және тіл мәдениеті» 
деген бөлімдер бойынша тест алынады.

Тест.
1. Қазақ әдеби тілінің стильдік тармақтары нешеге 

бөлінеді? А)2; В) 3; С) 4.
2. Жазба тіл қай ғасырда «Кітаби тіл» атанды? 
А) Хғ. В) ХIII ғ.   С) ХIХғ.
3. Қарапайым сөздер мен сөз тіркестерін еркін 

қолдану, даярлықты қажет етпеу қай стильге тән? 
А) көркем әдебиет стилі; В) ауызекі сөйлеу стилі;     

С) ғылыми стиль.
4. Кітаби стиль түрінің неше түрі бар? 
А) 3; В) 4; С) 5.

5. «Стиль» сөзі қай тілден енген? 
А) латын;  В) грек;  С) түрік.
Жаңа сабақ. Сабақтың эфиграфы: «Қазақ тілі жақұт 

моншақ тәрізді, жіпке тізіп, жарқырата таққандай».
Сабақтың кіріспесі: Сөз-өз бойына биологиялық 

(сөз тию, көз тию ғылымда дәлелденген), физикалық 
(сөздің салмағы, адамға әсер етер сөз жылдамдығы, 
үдеме күші), химиялық (адам жанын қанаттандыру 
немесе күйдіріп күйрету) қасиеттерді жинаған жанды 
құбылыс. 

Жазушы осындай бейнелі сөздермен шығармаға 
жан бітіреді. Мысалы, қар жауды дегеннен гөрі қар 
жапалақтап жауып тұр деген сөз тіркесі көз алдымызға 
басқаша сурет береді. Мақсаты, қолдану аясы, стильдік 
сипаты туралы айту. Топпен жұмыс. М.Әуезовтің  «Абай 
жолы» романынан үзінді.

...Сылдырлаған шолпысы әлдеқандай былдырлаған 
тілменен Тоғжанның келері мен кетерін паш етеді. 
Құлақтағы әшекей сырғасы, бастағы кәмшат бөркі, 
білек толы неше білезіктері-баршасы да бұл өңірден 
Абайдың  көрмеген сәні сияқты. Толықша келген, аппақ 
жүзді, қырлы мұрын, қара көз қыздың жіп-жіңішке 
қасы да айдай боп қиылып тұр. Қарлығаш қанатының 
ұшындай үп-үшкір боп, самайға қарай тартылған  қас 
жүрекке шабар жендеттің жебесіндей.

1-топ.
Портреті Экспрессивті 

сөздер
Эпитет Теңеу Ритм беруші сөз 

тіркестері

   2-топ  Ә.Нұрпейісовтің  «Қан мен тер» романынан 
үзінді.

  Теңіз үстінің дауылы тіпті қатты еді. Қара дауыл 
қу қайықты қаңбақтай ұшырып әкеледі. Теңіз күші 
бойына сыймай қайнап жатыр. Ереуіл толқындар қыр 
көрсеткендей, үйдей-үйдей боп теңіз бетіне жұлқынып 
ойнап шығады. Жалмұраттың зәресі ұшты. Үстінде 

түнерген аспан, табанының асты түпсіз құрдым, 
уақыт өткен сайын айнала төңіректі суық мұнар 
басып, түнеріп, бар әлемді бір-ақ уыс қып сығып 
барады. Қара жер көрінбейді. Қай жағына қараса да 
көк теңіз көзінің алдында дөңгеленіп,үйіріліп жатыр.

Теңеу Экспрессивті  
с.

Кейіптеу Эпитет Образды с.

2-тапсырма. Оқулықпен жұмыс. 65-жаттығу.
Мәтіннен көркем, бейнелі сөзді табу. Тақтаға 1 

сөйлемге синтаксистік талдау жасау.
Үш-төрт күннен бері қарай айықпаған шыңылтыр 

аяз бүгін де сықырлап білініп тұр.
Біз де сүйек, еттен жаралған жанбыз.
3-тапсырма. «Ақын өлеңіндегі сезім сырлары».

Өлеңдегі ақын сезімі    Оқығандағы   сезімім       Ортақ пікір

-Атуға сен қимадың ба?
-Қимадым.
Туған жердің құстарын да сыйладым.
Сүрт көзіңді,деппін оған суланған,
Күлген болдым кісідей-ақ қуланған.
Өз көңілімді қайтсем екен қиналған,
Өз көзімді қайтсем екен буланған?

Өлеңдегі ақын сезімі Оқығандағы 
сезімім

Ортақ пікір

Мен таулықпын!
Таудан мен жаратылғам.          
Бұлт бүркеніп,жай отын ала туғам
Күн алғашқы сәулесін маған шашып,
Маған келіп түнейді қара тұман. 

Сергіту сәті. С.Тұрысбеков. «Көңіл толқыны».
4-тапсырма. 67,71-жаттығу (ауызша)
5-тапсырма. Тақырып беріледі. Көркем, бейнелі 

сөзбен ойтолғау жазу.
Шағын дебат. Көркем әдебиет стилінің қанша қажеті 

бар, онсыз да тіршілік етуге болады ғой, мен келешекте 
жазушы болмаймын деген сұраққа жауап іздейді.

Қорытындылау. Сабақтан қандай әсер алдың? 
Қандай бөлімдері ұнады, неліктен?

Бағалау. Үйге тапсырма беру.

     Г.ТАШТЕКОВА,   
 Балқұдық жалпы орта мектебі.

 Атырау облысы, 
Құрманғазы ауданы, 

Балқұдық ауылы
              

ҚАСЫМ АМАНЖОЛОВТЫҢ 
"ӨЗІМ ТУРАЛЫ" ӨЛЕҢІ

Мақсаты: білімділігі-ақынның өзіндік мұратын 
таныту, "Өзім туралы" өлеңінің тақырыбы мен идеясын 
ашу; дамытушылығы: оқушылардың сөйлеу мәдениетін, 
дүниетанымын кеңейту, даралап, деңгейлеп оқытуда 
өз бетімен жұмыс істеуге үйрету, шығармашылыққа 
дағдыландыру; тәрбиелігі: Қасым поэзиясы арқылы 
Отанды, туған жерді сүюге, қастерлеуге, қайсарлыққа, 
табандылыққа, қаһармандыққа тәрбиелеу.

Түрі: жаңа материалды түсіндіру, кіріктірілген сабақ.
Типі: білік пен дағдыны қалыптастыру, 

шығармашылыққа баулу.
Әдісі: баяндау, түсіндіру, сұрақ-жауап, әңгімелеу, 

талдау.
Көрнекілігі: интерактивті тақта, Қасым портреті, 

қанатты сөздер, тірек-схемалар, электрондық оқулық, 
СКТ, өлең жолдары.

Пәнаралық байланыс: музыка.
Сабақтың барысы: 
І.  Ұйымдастыру кезеңі:  
1.  Сыныппен амандасу
2.  Оқушыларды түгелдеу
ІІ.  Жаңа материалмен жұмыс: "Ақынның адал, 

шыншыл мінезі өзімен бірге өлген жоқ, тамаша 
өлеңдерінде жүр" Тахауи Ахтанов.

1. Электрондық оқулықтан Қасымның өмірбаянын 

тыңдау.
2.   "Топтастыру"  стратегиясы.
                                     Ақын
Аудармашы                                    Дастаншы
                                               
Қоғам қайраткері          Қасым              Әнші
                                              
                              Сазгер    

3.  Қасым шығармашылығы.
Өлеңдері Поэмалары Аудармалары Әндері 

«Сарыарқа»
«Ертіс»
«Жайық»
«Орал»
«Мен- табиғат 
бөбегі»

«Ақын өлімі 
туралы аңыз»
«Қытай қызы»
«Құпия қыз»
«Бикеш»
«Естай-
Қорлығайын» 
драмалық 
дастаны

«Ләйлі-Мәжнүн» 
поэмасындағы 
хаттар, 
«Полтава», 
«Маскарад»

«Дариға, сол қыз» 
«Туған ел», 
«Ақ сәуле», 
«Жас дәурен», 
«Өзім туралы», 
«Сәулешім», 
«Жаз көңіл»

3. Электрондық оқулықтан Қасымның өмірбаянын 
тыңдау.

4. "Өзім туралы" өлеңін мәнерлеп оқу және өлеңді 
сатылай кешенді талдау арқылы баяндау.

                                     Авторы: Қ.Аманжолов
                                       
                             "Өзім туралы" өлеңі                                  
                        Жанры: өлең

                  Тақырыбы: лирикалық                                                      
            кейіпкердің өзі туралы 

             ақындық толғаныс
            
       Идеясы: Ақынның өз өлеңі     

 арқылы болашақ ұрпаққа     
 сенім артуын, өлең 

 құдіретін түсіндіру.
 Кейіпкері: 

ұрпаққа үлгі-өнеге, өсиет қалдыру ісі. Болашаққа берер, 
қалдырар мұрам-осы өлеңдерім.

Ақындығына қоса домбыра тартып, балалайка, 
скрипкада еркін ойнайды және ән салатын өнерлі адам 
болған. Ол орыс тілінде де таза сөйлеген, майданда да 
кейбір өлеңдерін орыс тілінде жазған екен.

 Орыс ақындарынан Пушкинді, Лермонтовты, украин 
ақыны Тарас Шевченко шығармаларын қазақшаға 
аударған. Бұдан ақынның білімді азамат болғанын 
аңғаруға болады.

Жазушы Т.Әлімқұлов ақын туралы мынандай 
пікір айтады: "Қасым ешбір адамды сыртынан 
жамандамаушы еді. Оның есесіне кімге де болса, өз 
пікірін тура айтатын. Жанын түсінбеген адамға қатал, 
дархан досқа адал болатын".

Т.Ахтанов айтқандай:
"Ақынның адал, шыншыл мінезі өзімен бірге өлген 

жоқ, тамаша өлеңдерінде жүр"
Осы пікірлердің бәрі ақынның "Өзім туралы" 

өлеңімен мағыналас, астарлас.
Өлеңдегі өзі туралы айтқан сөздерді растайды.
Қ.Аманжоловтың шығармашылығы, өмірі, ақындығы 

жайында көп айтылып, көп жазылды.
Ақындардың бәрі дерлік Қасым туралы жырлады. 

Халқымыздың талантты ақыны М. Шахановтың 
"Қасымды қабылдамаған адам хақында" деген өлеңі 
бар.

Кез болатын наурыз айы сән құрған,
Дала жатты есі шығып жаңбырдан.
Сол далада... жол үстінде бұралаң,
Жасы алпыстың әуезіне құлаған,
Машинаға қол көтерді бір адам.
Қиял құсы қалықтап,
Шат сезімі шарықтап өңіндегі
Шофёр жігіт ерекше көңілді еді...

    Лирикалық кейіпкер

                               ақын
      өмір жайлы толғанады
        өз елін, өз жерін сүйеді
 өлең құдіретіне берік     

 сенеді.
5. "Өзім туралы"  өлеңі жайында.
Өлеңнің аты "Өзім туралы", яғни, өзі туралы 

толғаныстан тұратын өлең болғандықтан 
автобиографиялық сипатта жазылған өлең болып 
табылады.

Автобиографиялық шығарма дегеніміз- автордың 
өзі, өз өмірі немесе өмірдің кейбір сәттері туралы 
жазылған шығарма.

Мысалы: Ғабит Мүсірепов "Автобиографиялық 
әңгіме", Жамбыл Жабаев "Менің өмірім", Сәбит 
Мұқанов "Есіл бойында", "Өмір мектебі", "Өзім 
туралы" өлеңі бұрын "Сыр" деп аталған. Сонымен бұл-
ақын өмірінің соңғы кезеңдерінде өткен күндерінен 
қорытынды ретінде жазылған, өмірінің нәзік қылын 
шертетін сыршыл өлең.

 Өлеңдегі басты тұлға-Қасым Аманжоловтың өзі. 
Өзінің ақындық тұлғасы мен адамгершілігі, мінез-құлқы 
өлеңде әр қырынан толық шешімін тапқан. Айналадағы 
оқиғалар мәні, адамдармен қарым-қатынасы, дүние 
құбылыстары, өмір сүру, оның мәні, мазмұны, өмірдің 
мәңгі емес екендігі  кейіпкердің көзқарасымен өте 
тамаша суреттелген.

Ақын өмірге бос келіп,бос кетпеу жөнінде үлкен ой 
түйеді. Адамзаттың өмірге қонақ екендігін, сол келген 
үлкен сапарда артында өлмес мұра қалдырудың үлкен 
іс екендігін тілге тиек етеді де, ақын бұл тұрғыда өзінің 
біршама іс жасап жатқанын айтады.

 Ол қандай іс еді? Ол-ақындық, өлең жазу ісі, кейінгі 

Ақынның көзі тірісінде көрмеген қиындығы жоқ 
екен. Бірақ ол алған бетінен қайтпайды, мойымайды. 
Қанша қиыншылықпен өмір сүреді. Ақыры ақын 
дегеніне жетті. Қасым ақын дүние салғалы 60 жылдан 
артық уақыт болыпты. Бірақ Қасым жыры өзімен бірге 
өлген жоқ, ол әлі сол Қасым бардағыдай. Қайта қадірі 
одан сайын арта түскендей.

Қ.Аманжоловқа арнап Сырбай Мәуленов "Дауылды 
дарын", Сапарғали Бегалин "Қасымға" атты өлеңдерін 
жазды. 

ІV.  Оқулықпен жұмыс. "Кітап-ақылшың, досың"
V.  Деңгейлік тапсырма.
І деңгей. Өлең құрылысына талдау.
Өзге емес, өзім айтам өз жайымда,
Жүрегім, жалын атқан сөз дайында.
Тереңде тұнып жатқан дауыл күйді,
Тербетіп, тулатып бір қозғайын да.
(11-12 буынды, 3 бунақты, қара өлең ұйқасы)
ІІ деңгей. Ақынның поэтикалық тіліне талдау.

Теңеу Эпитет Метафора 

Затты немесе 
құбылысты екінші зат 
немесе құбылыспен 
салыстыру тәсілі.

Заттың не құбылыстың 
ерекшелігін, сыр-
сипатын бейнелі түрде 
танытатын поэтикалық 
және стилистикалық 
ұғым.

Затты не құбылысты 
айқындай түсу үшін 
оларды өздеріне ұқсас 
өзге затқа не құбылысқа 
балау.

Бөбегіндей, торқадай, 
найзағайдай, 
қанатындай, өртке 
тиген дауылдай, серінің 
семсеріндей.

Қызыл шоқ, ала құйын 
заманалар, қап-қара 
түнек, алтын сарай, ақ 
көңіл.

Асылымын, адамзат 
сапарының мейманымыз, 
кеудем-көрік, жүзім-жаз, 
көңілім-көктем, сөзім-
жыр, лебізім-күй

ІІІ деңгей. Ақын өлеңінде көтерген мәселелерді 
топтау.

Негізгі мәселелер Шумақтар Тақырыпшалар

Ақынның  өзін 
таныстыруы

1,2,15,19 «Аманжол Рақымжанның 
Қасымымын»

Өлең туралы толғанысы 11,12,13,14 "Серінің семсеріндей серке 
таққан"

Өмір мен өлең 
жайындағы толғанысы

7,8,9,10,11,21,22,23 "Бір күні от өмірім қалса 
өшіп"

Туған елі, жері туралы 
толғанысы

5,7,8,18 "Дүние, жалт-жұлт еткен кең 
мекенім"

ІV деңгей. Шығармашылық деңгей.
Абайдың "Өлсе өлер табиғат, адам өлмес" деген 

өлеңінде Қасым өлеңіндегі қай жолдармен үндеседі?  
Қандай адам өлмейді деп ойлайсыздар?

Қасым Аманжолов. "Өзім туралы"
Барым да, бақытым да осы өлеңім,
Жақыным, жүрегімнің досы өлеңім.
Өмірге келгенім жоқ бостан-босқа,
Мен қайтіп, босқа жасап, босқа өлемін?!
Абай Құнанбайұлы. "Өлсе өлер табиғат, адам өлмес"
Өлсе өлер табиғат, адам өлмес,
Ол бірақ қайтып келіп ойнап-күлмес...
Көп адам дүниеге бой алдырған,
Бой алдырып, аяғын көп шалдырған.
VІ.  Ой толғау.
"Сен неткен бақытты едің, келер ұрпақ" шағын 

шығарма.
VІІ. Қорытынды. "Ақын бейнесін талдау"
Өлеңнің лирикалық кейіпкеріне баға бер.
(Ақ көңіл, досқа адал, ақын, жауынгер, сазгер, 

кеңпейіл, мырза, көпшіл)
2. "Соңғы сөзді мен айтайын" стратегиясы. Сабақта

Не білдім? Не түсіндім? Не игердім?

Қасым өмірді сүйген 
ақын. Майданда 
от кешкен, тұрмыс 
тауқыметін тартып, 
дертті болған ақын. Еш 
мойымайды, күйзел-
мейді.

Сөзі тозған жоқ, өлеңі 
ескірген жоқ. Қасым сол 
баяғы Қасым күйінде 
қала берді.

Қасымды өртке тиген 
дауылдай өлеңдерімен 
бірге арамызда жүр деп 
сезінеміз.

VІІІ. Үйге тапсырма.
1. Өздеріне ұнаған үзіндіден өлең жаттау.
2. Реферат жазу.
3. Шығарма жазу.
ІХ. Оқушылардың білімін бағалау.

   Г.МҰХАМБЕТЖАНОВА, 
   Оян орта мектебі.

Батыс Қазақстан облысы,
Тасқала ауданы

     
Т.АХТАНОВ. «КҮЙ АҢЫЗЫ»

Мақсаты: білімділік – «Күй аңызы» әңгімесін негізге ала отырып, 
аңыз кейіпкерлері туралы мәліметтерін кеңейту,оқушыларға жаңа 
білімді өздігінен игерту арқылы шығарманың мазмұны,тақырыбы 
мен идеясын ашу; дамытушылық -  шығармашылық қабілеттерін 
дамыту, ойларын нақты, дәл жеткізе білуге, көзқарасын қорғай 
білуге дағдыландыру, сөйлеу тіліне, сөйлеу мәдениетіне көңіл 
бөлу, дүниетанымын кеңейту, пәнаралық байланыс арқылы пәнге 
қызығушылығы мен белсенділігін арттыру; тәрбиелік – туған 
жеріне, атамекеніне деген сүйіспеншілігін ояту,патриоттық 
сезімдерін қалыптастыру. Қазақ халқының салт-дәстүрін, ұлттық 
құндылықтарын бағалай білуге үйрету, күй өнерінің қазақ халқына 
тән ұлттық өнер екенін білдіру. Түрі: дәстүрлі сабақ. Әдісі:  
сұрақ-жауап, шығармашылық іздену, СТО әдістері. Көрнекілігі:  
слайдтар, қосымша материалдар, т.б. Пәнаралық байланыс:  тарих, 
ән-күй, математика, бейнелеу.

Сабақтың барысы:   Ұйымдастыру кезеңі: оқушылармен 
амандасу, түгелдеу, оқу құралдарын тексеру. Оқушылардың зейінін 
сабаққа аудару.

І. Қызығушылығын ояту кезеңі.
1) Күй тыңдау. Күй өнері туралы мәлімет беру. Қазақтың саз 

аспаптары – ұрпақтан ұрпаққа мирас болып келе жатқан мәдени 
мұра. Халық өз өмірінде болған оқиғалар мен тіршілік тынысына, 
табиғат сұлулығына тебірене, көңілінен жарып шыққан төл 
туындыларын саз аспаптар арқылы бейнелеп отырған. Күй 
жанрында халықтың өткендегі өмірі, тұрмыс-тіршілігі, т.б. 
қамтылады. Домбыраны халқымыз қастерлеген, домбыраны серік 
еткен өнер адамдарына ерекше құрмет көрсеткен. Домбырамен 
орындалатын күй өнерінде табиғат құбылыстары, аңыз-ертегілер, 
тарихи оқиғалар суреттеледі.

   Қазақ халық аспаптық музыкасының ішінде күй жанры 
ерекше орын алады. Атақты күйшілер Қорқыт, Тәттімбет, 
Құрманғазы, Дина, Дәулеткерей, Ықылас, Абыл, Байсерке, 
Махамбет, Сәйтектің ғажайып күйлерінен бастап, Нұрғиса 
Тілендиев, Сәкен Тұрысбековтың тамаша күйлеріне дейін ұзақ 
даму жолын өтіп, қазақ халқының сан-салалы тыныс-тіршілігі 
мен өмірін домбыра мен қобыздың сиқырлы тілімен жеткізе білді. 
Күйші композиторлар өз туындыларында қазақ халқының ішкі 

психологиялық жан дүниесін, дүниеге көзқарасын бейнеледі.
2) Ой толғау. Күй дегеніміз не? Күйші деген кім? 
Өз ойларын жапсырма қағазға 1-2 сөйлеммен жазып өрнектеу. 

Жауаптарын оқып қорғаған жобаларының айналасына жапсыру. 
Барлық оқушының жауабы тыңдалғанан кейін жақсы жауап берген 
оқушыға жасырын түрде дауыс беру. Қорытындысын шығару.

3) Сұрақ-жауап. 
1. Күй қайдан бастау алады? (Өте көне заманнан)
2. Күй атасы кім? (Қорқыт ата. ҮІІІ ғасыр)
3. Әлемдегі күллі музыка  7 нотадан тұратынын дәлелдеген 

кім? (Әбу Насыр әл Фараби)
4. «Балбырауын», «Адай» күйлерінің авторы? (Қ.Сағырбаев)
5. Қазіргі кезде күй өнерін жалғастырушы, халық құрметіне 

бөленіп жүрген күйшілер бар ма? (Қ.Ахмедияров, А.Үлкенбаева, 
А.Еңсепов.)

6. Аңыз дегеніміз не? Түрлері (тарихи, топонимикалық, 
шежірелік)

- Балалар, біз түрлі тапсырмалар орындап, қай тақырыпты 
әңгімелеп жатырмыз?

Оқушы жауабы: -Күй, күйшілік өнер туралы әңгімелеудеміз.
- Ендеше өткен сабақта біз Тахауи Ахтановтың «Күй аңызы» 

әңгімесі туралы өткен болатынбыз. Шығарма не туралы жазылған 
болатын? (Оқушылар жауабын тыңдау)

- Онда өнер құдіретінің ботасы өлген бозінгеннің тарамыс 
болған терісіне жан беріп, суалып біткен желінін сүтке толтырғанын 
айтады. Естемес күйшінің ауыр тағдыры, өз көкірегіндегі зары, 
алдамшы бір үміт сәулесіне елтуі әңгімеде тартымды тілмен 
баяндалады.  

 Әңгіменің негізгі тақырыбы-өнер құдіреті. Естемес деген 
күйшінің ауыр тағдыры. Ол өзінің мұңлы да зарлы күйі арқылы 
ботасы өлген бозінгеннің тақырдай қатып қалған қайыс жонын 
жұмсартып, тіршілікке нәр бергендей болды.

 «...Нардың түрі жүдеу, бүйірі солып, өркеші қамшылар жағына 
қисая бастаған. Тамыры семіп, кішірейіп бара жатқан ірі тұлғасы, 
күйіс қайырмай, қыбыр етпей тұрған мүсәпір бейнесі, әсіресе, 
телміре қараған жасқа толы үлкен мөлдір көзі күйшіге қатты әсер 
етті...»

Күй құдіреті жануар екеш жануарға да әсер етті. «Нар идірген» 
күйі осылай туыпты деген аңыз бар.

ІІ. Мағынаны тану. 1.«Күй аңызы» әңгімесінің  композициялық 
құрылысы.

1. Оқиғаның басталуы. Қос күйшінің сұхбаты.
2. Оқиғадағы байланыс. Жалғыз нардың кезігуі, ботасы 

өлген аруананың зары, Естемістің домбырасына тіл бітуі. Қос 
жолаушының жалғыз қараша үйге келуі.

3. Оқиғаның шиеленісуі. Шал мен Естемістің бір-біріне қолқа 

салуы.
4. Оқиғаның шарықтау шегі. Қарт күйшінің жаңа күйді өмірге 

әкелуі.
5. Оқиғаның шешімі. Нарды идірген күй құдіреті.
2. Түсініктеме күнделігі.
«Күй аңызы» мәтінін  2 бөлікке бөліп беру. Әр топқа мағынасы 

түсініксіз 5 сөзден жазу тапсырмасы беріледі.
Мәтінде Түсініксіз сөз Біздің 

түсінік
Сөздікте

Қашан кемеліне 
келгенше, күйді 
көп алдына 
салмаған жөн

кемеліне Әбден толып жетілген, өскен, 
ержеткен.

Ауыл көшерде 
бошалап кетіп, 
ботасыз қайтты.

бошалап Ұрғашы малдың төлдер 
алдындағы шыдамсызданып 
оңаша жерге кетіп қалуы

Нар соңынан 
«әудем жер» 
еріп отырған 
екі атты Ипан 
тауының бергі 
ылдидағы 
қайнарда 
жұпыны ғана 
жалғыз қараша 
үйді көрді.

«әудем жер» Көзкөрім 
жер, жақын ара

қайнарда Судың жерден шымырлап 
шығып жататын көзді жері, 
бастау

... жапанда 
жалғыз қалған 
адам көргендей 
әлденеден 
тітіркеніп,...

жапанда Құлазыған елсіз құба дала, 
шөл, сахара

...телміре 
қараған жасқа 
толы үлкен 
мөлдір көзі екі 
күйшіге қатты 
әсер етті.

телміру Көз алмай тесіле қадалып 
қарау

Оразымбет үрпиіп 
нарға қадалып 
қалған Естемеске 
бұрылды

үрпиіп Ұйпа-тұйпасы шығу,  
додалану

Күйшінің жіті 
көзі қыздың 
әр қимылын 
қапысыз бағады

жіті Қырағы, батыл, 
байқағыш

қапысыз Қалт жібермей, мүлтіксіз

Ол енді алғашқы 
рет тосын күй 
орындағандай 
көз шарасы 
үлкейіп, ерні 
түріліп, елтіп 
қалған.

тосын Кенет, күтпеген, тұтқиыл

3. Семантикалық карта. 
р/с Шығармадан 

үзінді
Шал Естеміс Оразымбет Жаңыл

1 «Қашан кемеліне 
келгенше, көп 
алдына салмаған 
жөн»

+

2 «Екі күйші, 
өнерлеріңді бірдей 
салыңдар»

+

3 «Аһ, сабазың, 
ш ы ң ы р а у д а н 
суырып шығарды-
ау»

+

4 «Сөзім – сөз. 
Өнерің жетсе, 
тілегіңді бердім, 
қарағым»

+

5 «Кім біледі, 
жер ортасынан 
асқанда, тәңірінің 
сарғайтып барып 
бұйыртқаны осы 
болар»

+

6 «Бір жылдан бері 
мен аңдамаған 
мінезін осы бүгін 
көрсетті ау»

+

7 «Апыр-ай, осы мал 
ж а р ы қ т ы қ ы т ы ң 
күйге елігетіні 
болады деуші 
еді...»

+

ІІІ. Толғаныс сатысы.  Білімді бекіту: 
1.«Нар идірген» атты күйдің дүниеге келуі туралы аңызбен 

таныстыру.
2.Слайд материалдары арқылы күйдің шығу тарихын айтып, 

Т.Ахтановтың «Күй аңызымен» салыстыру жұмыстарын жүргізу.
Білімді бағалау: Оқушылардың жауаптарына қарай білімдері 

бағаланады.

С.ТӨЛЕУОВА,
Ә.Жангелдин атындағы орта мектеп.

 Ақтөбе облысы,                                                                        
Шалқар қаласы

                                                                                              

«ӘНШІ»  ӘҢГІМЕСІНДЕГІ 
ӘМІРҚАН  БЕЙНЕСІ 

Сабақтың мақсаты Әңгіме кейіпкерлерінің бейнесіне талдау жасау.

Сабақтың 
міндеттері

Білімділік: Шығармадағы кейіпкерлер бейнесін сомдаудағы 
жазушының тіл шеберлігін таныту;
Дамытушылық: Әдебиеттегі прототип ұғымына талдау 
жүргізу; 
Тәрбиелік: Әңгіменің мазмұны арқылы оқушыларды 
адалдыққа, шынайылыққа, әнді, өнерді сүюге 
тәрбиелеу, әсемдікті сезіне білуге үйрету, өнерге деген 
құштарлықтарын арттыру, халықтың біртуар перзенттерін 
құрметтеуге тәрбиелеу.

Керекті 
жабдықтар

Оқулық, жұмыс дәптері, АКТ.

Кезеңдері: Мұғалімнің әрекеті Оқушының әрекеті

Ұйымдастыру 
кезеңі 

«Шаттық шеңберін құру» 
Сандықшадағы  әншілердің 
суреттерінің  қиындыларымен  
топтастыру. Әншілер туралы 
әңгімелеп жаңа сабақтың 
тақырыбы  хабарланады. 

Мұғаліммен амандасып, 
топтарға бөлінеді. 
Оқушылар «Мозаика» 
әдісімен топтасады.

Үй тапсырмасы Жуан және жіңішке сұрақтар 
қойып, үй тапсырмасы 
сұралады. 

Бірінші жеке, сосын 
топта орындайды. Бір топ 
екінші топтың сұрағына 
жауап береді.

Қызығушылықты 
ояту

Шығарма кейіпкерлерін 
топтастыру

Оқушылар топтастырады

Мағынаны тану І топ.  Шығарманың басты 
кейіпкері Әмірқанды 
жазушы қалай суреттейді? 
Қандай тәсілдер қолданған? 
Әмірқанды суреттеуі 
«Шеулі қаршығадай шап 
етер, киіктің асығындай 
тап етер»; «Сұңқылдаған 
көмейі, сыбызғының 
үніндей; Ескектеген толқыны 
Бозторғайдың күйіндей; 
Аспандап соққан айқайы 
Алтайдың асқар тауындай ...»

Әмірқан бейнесін 
суреттеуді тауып, 
талдайды.

ІІ топ. Әмірқан қандай адам? 
Әмірқан бейнесін беруде қандай 
көркемдік тәсілдер қолданған.
ІІІ топ. Әмірқанның ән салған 
кезін қалай суреттейді? Кімнің 
ән салуымен салыстырады?
ІV топ. Наурыз тойы қалай 
суреттелген? Қандай көркемдік 
тәсіл бар? Әмірқанның 
прототипі кім? Әміре Қашаубаев 
туралы слайд көрсетіліп, әнші 
туралы баяндалады.
Прототип дегеніміз –гр.түп 
тұлға, әдеби шығармада 
кейіпкер бейнесін жасауға негіз 
болатын өмірде болған адам, 
тарихи тұлға. 
І топ-теңеу, ІІ топ- эпитет, 
ІІІ топ-тұрақты  сөз тіркес, 
ІV топ-  суреттеуді  табады. 
Кім мықты болса градацияны 
тапсын!

Әмірқан бейнесін ашатын 
көркем сөздерді табу.

Естай мен Әмірқанның 
ән салған тұсын тауып, 
салыстыру.
Прототипін анықтайды, 
ғаламтордан ақпарат 
алады.

Ой толғаныс Екі бетті күнделік Өзіне ұнаған тұсын сызба 
бойынша толтырады

Кері байланыс Тақтадағы сөйлемдерді аяқта...
Оқушылар тақтада жазылған 
сөйлемдердің біреуін таңдап, 
оны әрі қарай жалғастырып, 
аяқтайды:
•Мен мынаны білдім..
•Маған қызық болғаны...
•Маған қиын болғаны...
•Мен енді...
•Менің ойым мынадай...
•Мен мынаны сезіндім...
•Мен мынаны жасадым...
•Мынаған таң қалдым...
•Қолымнан мынау келді...
•Мен мынаны жасағым 
келеді... 

Үйге тапсырма Ақтамақ әңгімесін аяқтау. Әміре 
Қашаубаев туралы деректер 
әзірлеу.

Оқиғаға көзқарасын 
білдіру

Бағалау «Жұлдызыңды кімге бересің?» 
қолдарындағы жұлдызшаны 
белсенді  оқушыға ұсынады. 

Ең көп жұлдыз жинаған 
баланы анықтау арқылы 
дарынды және талантты 
бала анықталады.

С.ӘМІРХАНОВА, 
Енбекші орта мектебі.

Атырау облысы,
Құрманғазы ауданы,

Жұмекен ауылы

АБАЙ  ҚҰНАНБАЙҰЛЫ.  
           «ЕСКЕНДІР» ПОЭМАСЫ 
 

Мақсаты: білімділік-көркем туындыны түсініп, мәнерлеп 
оқуға және идеялық-тақырыптық  негізін,  ой астарын 
түсінуге үйрету, поэманың тереңіне бойлату, ақынның образ 
жасау шеберлігін ұғындыру; тәрбиелік-поэманы талдай 
білуге  төселдіру, сын тұрғысынан ойландыру арқылы 
түйіндік ойларын айта білуге, өзіндік пікір қалыптастыруға 
дағдыландыру, оқушының даралық мүмкіндіктерін 
шығармашылық тапсырмалар арқылы көрсету, сөйлеу 
мәдениетін жетілдіру, шешендікке баулу; дамытушылық-
ақын шығармасындағы оқиғалар негізінде  оқушылардың 
дүниетанымын, адамгершілік қасиеттерінің көзін аша 
отырып, рухани имандылыққа, ізденіске, іскерлікке, таным 
белсенділігін арттыруға тәрбиелеу. Түрі: шығармашылық-
ізденіс сабақ. Әдісі: АКТ, СТО, диалог-журнал. Пәнаралық 
байланыс: география, тарих, қазақ тілі, әдебиет теориясы, 
бейнелеу өнері. Көрнекілігі: слайдтар, сызбалар, суреттер, 
шығармалар, интербелсенді тақта.

Бағалау бетшесі
Сынып
  тобы

Шығарма
шылық   
қабілеті

Мазмұн
дау 
шеберлігі 

Ғылымға    
құш-
тарлығы,
 іздену

Сахнада
  ойнау
шеберлігі

Көзқарасы
 мен  пікірін                   
дәлелдей білуі

     1. Мотивация  кезеңі:  Ұйымдастыру. 
2. Зейіндерін сабаққа аудару. 
ІІ. Сұхбат-сұрақ: Үй тапсырмасы:  Абайдың өмірі мен 

шығармашылығы 
Сабақтың ой-дәні(эпиграфы): 
Абай Құнанбайұлы-қазақ әдебиеті мен өнерінің 

тарихында дараланып тұрған ұлы тұлға.
Абай-дара, Абай-дана қазақта!
Өткен сабағымызда Абай Құнанбайұлының өмірі 

мен шығармашылығына тоқталып, Абай поэзиясының –
адамзаттың асыл қазынасы екендігін ұғынған болатынбыз.

”Сұхбат-сұрақ”.
Академик З.Қабдолов ”Абай лирикасы-сала-сала” деп 

баға берген болатын, осы пікірді кім таратып айтып береді?
Көп адам дүниеге бой алдырған,
Бой алдырып, аяғын көп шалдырған
Өлді деуге болама ойлаңдаршы,
Өлмейтұғын артына сөз қалдырған- деп кемел ақын, 

кемеңгер ойшыл Абай Құнанбайұлының өзі айтып  
кеткеніндей ақын шығармалары - осы күнгі бай ұлттық 
әдебиетіміздің алтын діңгегін қалады.

Бүгінгі сабақта: 
“Ескендір ”поэмасы-Абай поэмасының ішіндегі ең 

елеулісі, ақынның гуманистік ой-пікірлерін тереңірек 
танытатын шығармасы.

Поэманың басты кейіпкері Ескендір-Шығыс елдеріне 
Ескендір Зұлқарнайын деген атпен тараса, Еуропаға 
Александр Македонский деген атпен тараған, белгілі 
қолбасшы жайлы аңыздар негізіне жырларға кейіпкер 
болған патша. Ескендір жайында Шығыс ақындарының 
көбі жырлаған. Ә.Фирдауси “Шахнамасында”, “Низами”,  
“Ескедір-нама” дастанында, Жәми “Ескендірдің даналық 
кітабында” жазып, Ескендір образын ақылды, батыр деп 
ардақтап көрсеткен.

 Ал, Абай “Ескендір ”дастанына ұстазы Аристотельді, 
Ескендірдің әкесі мен тұрған жерін, патшалығын қосып, 
өзінше жырлайды. Абайдың бұл шығармасы-неміс 
романтикалық әдебиетінің көрнекті ақыны болған Альберт 
Фон Шамиссодан 1844 жылы аударған В.А.Жуковский 
түпнұсқасына ұқсас болып келеді. 

“Ескендір” поэмасының тақырыбы: адамгершілік, қанағат 
тұту, даналық.

Негізгі ойы: қанағатсыздық пен жауыздықты әшкерелеу, 
әділет пен даналықты дәріптеу.

Сөздікпен жұмыс:
Хакім-ғалым;
Данышпан-оқымысты;
Иман-дін, Алланы мойындау;
Ғибрат-үлгі;
Нәпсі-құмарлық;
Аран-көзі тоймау;
Қолына-әскеріне.
Жоспар:
1. Ескендірдің тегі, патшалығы, жорықтары.
2. Жорықтағы Ескендірдің бұлақпен кездесуі.
3. Ескендірдің бұйрығы.
4. Күзетшімен тілдесуі, оның сыйы.
5. Аристотельдің сүйекті өлшеуі.
6. Ақынның өсиет сөзі.
Өсиет өлең.
Аз-ақ сөз айттым, бітті бұл әңгіме,
Мұны бір өзге сөздің бірі деме.
Қарның тойса, қайғырма мақтан үшін,
Тоймас көзің толар деп қайғы жеме.
Қу өмір, жолдас болмас, әлі-ақ кетер,
Өз күлкіңе өзің қарқ болма бекер.
Ұятың мен арыңды малға сатып,
Ұятсызда иман жоқ, түпке жетер.
Мақтанасың біреуге мақтасын деп,
Шаужайымнан еш адам қақпасын деп,
Сен кеткен соң артыңнан күліп қалар,
Ант ұрғаннан құдайым сақтасын деп.
Ақылсыз өзін мақтап былжырайды,
Ойыңа өлшеп сөйлесең нең құрайды?
Жақсы болсаң, жарықты кім көрмейді,
Өз бағаңды өзіңнен кім сұрайды?!
1. Өсиет (ақыл сөз)-қандай сөздер еді?
Оқулықпен, дәптермен жұмыс:
Поэма - 4 тармақты, 42 шумақты,
11, 12 буынды қара өлең (ааба) ұйқасына құрылған.

   

Бекіту:   Шығарманы тану. Шығармашылыққа баулу.
«Зерттеушілер» тобына: 
І. Шығарма кейіпкері Аристотель кім? (ауызша)
ІІ. Аристотель бейнесін топтастырыңыз.
(компьютерде және интербелсенді тақтада орындау)
ІІІ. «Екі жақты бақылау күнделігі» (интербелсенді 

тақтада)
Шығарманың маған әсер еткен жері  Несімен әсер етті?

 «Әдебиетшілер» тобына:
І. Поэманы әдеби теориялық тұрғысынан 

талдаңыз(Интербелсенді тақтада орындау)
ІІ. Поэмадағы Ескендір бейнесін топтастырыңыз. 

(компьютерде және интербелсенді тақтада орындау) 
«Тарихшылар» тобына:
 І. Александр Македонскийдің тарихтағы орны? (карта 

арқылы ауызша баяндау) А.Македонскийдің  жорықтары. 
ІІ. Суреттің құпиясын ашыңыз (ауызша баяндалды) 
ІІІ. Тарихи сынақхат.
Абайдың бізге жеткен ... поэмасы бар. А.Шамиссодан 

«Ескендір» дастанын В.А.Жуковский  ... жылы аударған. 
... жылы Санкт-Петербургте жарық көрген «Қазақ 
ақыны Ибраһим Құнанбайұлының өлеңі» атты жинақта 
жарияланады.

Сынақхат кілті:1844, 1909, 3.
Өлең жолдарын мақал-мәтелдермен түйіндеу (тақтадан 

дұрыс жауаптары шығарылды)

      Образдар 
Ескендір

    
Аристотель

Мифологиялық
образдар
(табиғат,

жұмбақ бұлақ, Алтын 
қақпа, күзетші,

орамалға түйілген сүйек)

Поэмадан үзінді. Мақал-мәтелдер
Долдықпен  хан Ескендір ашуланды,
Ашуланып қақпаға жетіп барды.

Ашу дұшпан, ақыл дос, ақылыңа ақыл қос.

Қанша алтынды күміспен салсадағы,
Бір кішкентай сүйекті аудармады.

Арпа-бидай ас екен,
Алтын-күміс тас екен.

Жақсы болсаң жарықты кім көрмейді,
Өз бағаңды өзіңнен кім сұрайды?

Жақсының жақсылығын айт нұры  тасысын!

Қарның тойса, қайғырма мақтан үшін,
Толмас көзің толар деп қайғы жеме.

Қанағат – қарын тойғызады,
Қанағатсыздық -жалғыз атын сойғызады.

Өзі тойғанымен, көзі тоймас.

Ескендір елде алмаған хан қоймады. Хан ақымақ болса, жұртын ылаң қылар.

Құдайым сақтасын деп антұрғаннан. Құдайдан қорықпағаннан қорық.

Пікірсайыс: Даттаушы оқушы пікірі: Ескендірдің іс-
әрекеті бұрыс.

Жақтаушы оқушы пікірі: Ескендірдің іс-әрекеті дұрыс. 
Қорытындылау: топтастыру. 
Абай “Ескендір” поэмасы арқылы әлемдік әдебиетке үлес 

қосса, біз осы поэмамен танысып, талдау арқылы: 
Ескендір  бейнесі
Пендешіліктен       арылуға                 
Ойланып іс             жасауға
Ашкөзділіктен        сақтануға
Қанағат етуге
Күлкішілдіктен       сақтануға
Арлы болуға
Иманды болуға
Бай рухани өнеге, тәлімі мол тәрбие алдық деп есептейміз.
- Абай әлемін бүкіл дүниеге таратушы кемеңгер Мұхтар 

Әуезов: “Мен Абай тереңінен шөміштеп қана іштім” деген 
екен. Ал біз Ұлы ғұлама тереңіне бас қойғанымызбен  тек 
сол тереңнен дәм таттық қой деп ойлаймын. Сол себепті 
оқудан, білуге ұмтылушылықтан, ізденуден жалықпайық 
дей отырып, үй  тапсырмасын ұсынамын: 1. Поэманы  толық 
оқу, үзінді жаттау (міндетті).

2. Мазмұнын тезистеп жазу, сюжеттік-композициялық  
жоспар құру (міндетті).

3. “Ұлыдан-ұлағат” Абай шығармашылығы бойынша 
ізденіп, ойтолғау жазу (мүмкіндік деңгей).

Бағалау.
 

А.ҚАРЖАУОВА,
Ы.Алтынсарин атындағы 

жалпы орта мектебі.
Атырау облысы,

Құрманғазы ауданы, 
Дәшін селосы    

АБАЙДЫҢ «ӘУЕЛДЕ БІР 
СУЫҚ МҰЗ – АҚЫЛ ЗЕРЕК», 

«ҒАШЫҚТЫҚ, ҚҰМАРЛЫҚПЕН 
– ОЛ ЕКІ ЖОЛ», «ЖАЗҒЫТҰРЫ» 

ӨЛЕҢДЕРІ

Мақсаты: Абай өлеңдерін оқыту арқылы адамның ішкі жан дүниесін түсінуге, 
өз бойларында Абай айтқан асыл қасиеттердің болуы үшін күресе 
білуге, өлең тақырыбы мен идеясын аша білуге үйрету.

Сілтеме: ҚР Білім беру стандарты, пән бағдарламасы,
9-сыныпқа арналған оқулық. Авторы: Т.Ақшолақов,    
Т.Жұмажанова, С.Қалиев, С.Дүйсебаев.  Алматы.  «Мектеп». 2013.

Әдіс-
тәсілдер:

СТО белсенді әдістері: қызығушылықты ояту, мағынаны тану, миға 
шабуыл, ой салыстыру, үндестікті табу, салыстырмалы талдау, 
БЛУМ таксономиясы, 7 модульді ықпалдастыру, өлең құрылысын 
СКТ, сергіту сәті, «Жұптас, ойлан, бөліс», «Инсерт», «Бір айналым 
сөйлесу».

Ресурстар: АКТ, бейнебаян, смайлик, оқулық, МАН (І, ІІІ деңгей), постер, 
маркер, магнит, желім, бағалау бетшесі, А-4, стикер.

Сабақ түрі: Зерттеу, Лессон Стади негізінде талдау сабағы (1-цикл)   

Күтілетін 
нәтиже:

1. А.Құнанбайұлының өлеңдеріне байланысты түрлі 
мәліметтермен танысады, талдайды, тақырып бойынша білімдерін 
өзектендіре алады.
2. Жағдаят туғызатын тапсырмаларды орындай отырып сыни 
ойлауға қалыптасады.
3. Топтық тапсырмаларды орындай отырып бірігіп жұмыс жасауға 
дағдыланады.
4. Мәселе бойынша өз көзқарасына рефлексия жасай алады.

Негізгі 
идеялар:

Абай поэзиясымен сусындату, лирикалық өлеңдерін өлең 
құрылысына талдату, Абай айтқан асыл қасиеттердің болуы үшін 
күресе білуге  дағдыландыру.

Сабақ барысы:

Сабақ 
кезеңдері

Мұғалім  әрекеті Оқушы әрекеті

Білу.  
(6  минут)

1. Психологиялық дайындық.
2. Бейнебаян. «Абай» туралы
3. Үй тапсырмасы: Абай өмірі мен 
шығармашылығы. 

Сабаққа зейіні оянады, 
бейнебаян көру арқылы 
ойын жинақтап, Абай 
туралы өз білгендерін 
ортаға салады.

Түсіну.   
(2  минут)

1. Жаңа сабақ тақырыбы мен 
мақсатын түсіндіру.
2. Абай лирикасы туралы 
сұрау. 

Жаңа сабақ тақырыбын 
дәптерге жазады, мақсатын 
түсінеді, Абай лирикасы 
туралы айтады.

Қолдану.   
(2 минут) 

1. Абайдың «Әуелде бір суық 
мұз – ақыл зерек», «Ғашықтық, 
құмарлықпен – ол екі жол», 
«Жазғытұры» өлеңдерін 
үнтаспадан тыңдау.  
2. Абайдың үш өлеңінің талдануы 
туралы бейнебаян тыңдату. (СКТ 
болғаннан кейін)

Бар зейінімен тыңдайды, 
түсінеді.

Талдау. 
(15 минут) 

Өлең құрылысына СКТ.
І топ «Әуелде бір суық мұз – ақыл 
зерек»,
ІІ топ «Ғашықтық, құмарлықпен – 
ол екі жол»
ІІІ топ «Жазғытұры»
1. Өлеңнің 1 шумағын өлең 
құрылысына талдау.

Өлең құрылысына СКТ 
жүргізіп топ жұмыстарын 
қорғайды, 1 шумағын 
тақтаға өлең құрылысына 
талдау жасайды.

Жинақтау.  
(15  минут)

1. Сергіту сәті. «Абай 
афоризмдерінің» жалғасын табу.
2. «Жұптас, ойлан, бөліс» 
стратегиясы.
І топқа сұрақ: -Ақын «Әуелде бір 
суық мұз – ақыл зерек» өлеңінде 
неге ақылды суық мұзға, жүректі 
ыстыққа балап тұр?
ІІ топқа сұрақ: Абай айтқан: 
«Махаббат, құмарлықпен - ол екі 
жол» дегенді қалай түсінесіз? 
ІІІ топқа сұрақ: Абайдың 
«Жазғытұры» өлеңі мен 
Ыбырайдың қай өлеңінің 
арасында үндестік бар?
3.«Ой салыстыру» стратегиясы.
 «Абай мен Мұқағали 
поэзиясындағы үндестік» 

Жалғасын табады.
Топ ақылдаса отырып, өз 
ойларын ортаға салады.
М.Мақатаевтың 
85 жылдығымен 
байланыстыра зерттеушілік 
бағытта ізденіп жүрген 
оқушы жауап береді.

Бағалау.
(5 минут)

1. Абайдың бүгінгі өткен 3 өлеңін 
салыстыру.   
2. «Бір айналым сөйлесу» 
стратегиясы.
3. Рефлексия. «Инсерт» әдісі 
бойынша.
4. Үйге:  Абай қарасөздерін оқу, 
түсіну.
5. Оқушыларды бағалау.

Ұқсастықтары мен 
даралықтарын айтады.
Өз ойын бір сөйлеммен 
жеткізеді.
Парақша толтырады.
Күнделікке жазады.
Бағаланады.

Ж.ҚҰРМАНБАЕВА,
«Ақши негізгі 

орта мектебі» КММ.
                          Қарағанды облысы, 

Ақтоғай ауданы,
                          Кежек ауылы

    С.МҰҚАНОВ.   
 «ЛАШЫН» ӘҢГІМЕСІ

Мақсаты: білімділік-Сәбит мұрасын тереңдей оқып 
үйрету. Әңгіменің мазмұнын меңгерту, сөз өнерінің құдіретін 
таныту; дамытушылық-логикалық ойлау қабілеттерін, өмірге 
деген көзқарасын дамыту, шығармашылық белсенділіктерін 
шыңдау. Көркем мәтінмен жұмыс жасау  дағдыларын 
дамыту; тәрбиелік- көркем әдебиетке деген қызығушылыққа 
халықтың құсбегілік өнерін түсіне білуге тәрбиелеу. 
Табиғатты қорғауға баулу. 

Әдіс-тәсілдер:  «Сын тұрғысынан ойлау»  бағдарламасы, 
«Инсерт» стратегиясы, «Бес жолды өлең» стратегиясы.

Көрнекіліктер: Кестелер, саятшылыққа байланысты 
сурет-альбом, газет-журналдар.

 Сабақтың барысы: 1. Ұйымдастыру кезеңі
                                  2. Үй тапсырмасын тексеру
М.Әуезовтің  «Ақын қонақтар» әңгімесінің мазмұнын 

сұрақ-жауап тәсілі арқылы сұрау.
Тапсырмалармен жұмыс жасау.
3. Жаңа сабақ.   
- Бүгін біз Сәбит Мұқановтың «Лашын» әңгімесімен 

танысамыз. Сәбиттің «Өмір мектебі» романынан алынған 
үзінді. Құс салу, аң аулау – халқымыздың ежелден келе 
жатқан ұлттық ерекшелігі екендігін балаларға: «Өздерің 
бұрын оқып кеткен ертегілердің қайсысында аңшылық, 
құсбегілікпен елі-жұртын асыраған кейіпкермен таныс 
едіңдер? – деген сұрақтар қоюға болады. Оқушылар 
Кендебайды естеріне түсіруі мүмкін. Аңшылық, құс салу 

– өнер болып есептелген. Мұғалім Сәбит Мұқанов туралы, 
оның шығармалары туралы қысқаша кіріспе сөз сөйлейді. 
Содан кейін «Лашын» әңгімесімен жұмыс жасалады.

І.  Қызығушылықты ояту.
Әңгімені оқымас бұрын Лашын қандай құс? Ол қандай 

құстарды аулайды? Лашын туралы не білесіңдер, соны 
дәптерлеріңе жазып, жұппен, топпен ойларыңды бөлісіңдер 
деген тапсырма беріледі. Әр топтың спикері өз тобының 
қорытындысын оқиды. Мұғалім оқушылардың жауабын 
тақтаға тізіп жазады. Ол жауаптар дұрыс та, бұрыс та болуы 
мүмкін. Бірақ мұғалім қатесін түзетпейді.

ІІ. Мағынаны тани білу. Инсерт /түртіп алу/ стратегиясын 
қолдану.

Оқушылар әңгімені оқиды. Мәтінге мынандай белгілер 
қояды: 

V белгілі, сәйкес келеді
- белгісіз, сәйкес келмейді
+  бұрын естімеген ақпарат
?     білгім келеді
Мәтін толық оқылған соң кесте толтырылады.

   V
Сәйкес келеді  

 -
          Сәйкес келмейді 

           +
Бұрын естімеген
  ақпарат           

      ?
Білгім келеді

Кесте толған соң, оқушы нені білді, нені білмеді, өз 
қатесін өзі түзейді. Осыдан қандай ой қорытып шығардық.

Ұйқассыз бес жолды өлең құрастыру:
1. Зат есім-1                                        Лашын
2. Сын есім – 2                      Жұдырықтай, сүңгуір қайықтай
3. Етістік – 3                                       Ұшады, іледі, қияды
4. Сөз тіркесі немесе сөйлем            Қисық ұшып, түзу ілер
5. Тақырыптың синонимі                  Қыран құс
Сабақты қорытындылау.
Нені білдік?      Нені білгіміз келеді?
Үйге тапсырма беру:
Әңгіменің мазмұнын білу. Сұрақтар және тапсырмалармен 

жұмыс.

Қазақ тілі: озық тәжірибе, ортақ әдіс

Б.МУРЗАХАЕВА,
№40 ЖОББМ.

Батыс Қазақстан облысы,
Орал қаласы

 ДИАЛЕКТ СӨЗДЕР

Мақсаты  Диалект сөз туралы мәлімет беру, өзіндік ерекшеліктерін  меңгерту, 
сөз мағынасын дұрыс түсініп, орынды пайдалануға дағдыландыру, 
шығармашылықпен жұмыс істеуге ықпал ету, ойлау қабілетін, 
сөйлеу мәдениетін арттыру, салыстыру. Балаларды ұйымшылдыққа, 
ізденімпаздыққа баулу.

Жұмыс 
нәтижесі

Диалект сөз туралы біледі, түрлі тапсырмалар арқылы ұжымда 
жұмыстана отырып тақырыпты меңгереді, ойлау қабілеті, сөйлеу 
мәдениеті артады.

Сілтеме «Қазақ тілі» оқулығы. - Алматы, «Атамұра», 2015.

Әдіс-
тәсілдер

Диалогты оқыту; Сыни тұрғыдан ойлауға үйрету; Оқуды және 
оқыту үшін бағалау; АКТ-ны қолдану; Ынтымақтастық және 
топтағы бірлескен жұмыс; Жас ерекшеліктеріне сәйкес оқыту.

Ресурстар Постер, түсті қағаз, маркерлер, дидактикалық таратпа  
материалдар, компьютер, желім, қайшы.

Сабақ 
жоспары

1. Ұйымдастыру:  топқа бөлу, мақсат қою.
2. Сабақ барысы:  Блум таксономиясы бойынша.
3. Рефлексия.
4. Үйге тапсырма.
Үйге тапсырма: «Батыс өлкесіндегі диалект сөздер» жергілікті 
диалект сөздерді жинақтап, қоржынға салу. Мысалдар жазу және 
бір сөзге кешенді талдау.

    Жағымды ахуал туғызу үшін сынып оқушыларымен «Менің 
арманым» атты психологиялық тренинг өткізу. Жағымды 
музыкалық әуен ойнап жатады. Оқушылар көздерін жұмып 
өз армандарын елестетеді. Ортаға салады. Сынып үш топқа 
бөлінеді, өз іштерінен топ басшысын сайлайды, сабақ барысында 
тапсырмаларды орындауларына байланысты бағаланады. 

Ойлауды 
Блум
бойын
ша 
жіктеу

Мақсат   Тапсырма түрі.   Түрткілер. Нәтиже

Білу 1. Үй 
тапсырмасы.

«Зымыран сұрақтар» лексика 
тарауы бойынша өтілген 
тақырыптардан әр топқа 10 
сұрақтан қойылады және үш 
түрлі тақырып жазылған бос 
кесте беріледі, бірлесе отырып 
тақырыппен байланысты сөздің 
мағыналарын жазып, әр түріне бір 
мысал келтіреді. 
І. Сөздің шығу тегіне байланысты 
туған лексикалық мағыналар атауы
ІІ. Сөздің қолданылу немесе 
тіркесу сипатына байланысты 
туған лексикалық мағыналар. 
ІІІ. Қазақ тілінің сөздік құрамы.

Сұрақ құю 
арқылы 
білімдерін 
анықтау, 
кесте 
толтыру.

Түсіну Тақырыпты 
оқулық 
арқылы 
түсіну.

Оқулық бойынша топтық жұмыс. 
Тақырыпты оқу, танысу, талқылау.
І топ: фонетикалық ерекшелігі.
ІІ топ: грамматикалық ерекшелігі. 
ІІІ топ: лексикалық ерекшелігі.
Аудио жазбадан үзінді тыңдатып, 
кездескен диалект сөздерді табу, 
мағынасын түсіндіру. 

Тақырыпқа 
қатысты 
не біліп, 
не үйрен-
гендерін, 
алған 
әсерлерін 
топ болып 
талдай 
отырып
 ортаға 
салады. 
Топтардың 
бірін бірі- 
бағалауы 
(бармақпен)

Қолдану Тақырыпты 
меңгеру 
мақсатында 
мәтін 
таратылып, 
диалект 
сөздерді 
табу.

Топ ішінде талдау. 
І топ. Солтүстік Қазақстан облысы
Оспанның үйі үшінші көшенің 
адағында. (Орынбор, Қостанай) 
Ана белдемпаяның астында мал 
жатыр. (Қостанай) Онікі әшейін 
бостақ сөз ғой! (Қостанай, 
Жангелдин)
 Адағы – аяғы, соңы. Белдемпая – 
қыр, белес. Бостақ – бос, жай.
ІІ топ.  Оңтүстік Қазақстан облысы 
Абжауқын ауқаттың үстінен 
келдіңдер, дастарқанға отырыңдар. 
(Жамбыл облысы, Қордай ауданы) 
Осы арада қырғауыл жық. 
(Алматы, Кегенауданы) Осы 
колхоз түгелдей дерлік шипрлі 
там салуда. (Қызылорда, Сыр)  
Абжауқын – аз. Ауқат – ас.  Жық 
– көп.  Там - үй.

Диалект 
сөздердің 
белгілі бір 
аймақтарда 
қолданылуы, 
олардың 
мағыналары 
түсіндірідеді.

ІІІ топ. Шығыс Қазақстан 
облысы
Бардамдырақ бір кісі 
қайтыс болған екен. (Шығыс 
Қазақстан, Тарбағатай) Оның 
үйі тараң болғанымен, пейілі 
кең. (Семей, Абай ауданы) 
Қартайған адамның қырпы 
кете бастайды. (Шығыс 
Қазақстан, Тарбағатай)  
Бардамдырақ – бай, ауқатты 
Тараң – тар. Қырпы – әл, күш, 
қуат. 
Сергіту.  Бейнежазба 
бойынша. 

Талдау «Ой жинақта 
талдаумен» 

 «Ой жинақта талдаумен» 
әдісін қолданып жаттығу 
жұмыстарын жүргізу. 
Оқулықпен жұмыс жасау. 
Бет 82-83.  185, 286, 188 – 
жаттығулар.
Сөздіктен әдеби тілдегі 
баламасын анықтап, дәптерге 
сатылай кешенді талдау 
әдісімен сипаттама бер.
Мысалы:  Әйдік – диалект сөз. 
Әдеби тілдегі баламасы – 
үлкен. 
Тура мағынасы - заттың 
көлемін білдіреді, аумақты. 
Ауыспалы мағынасы – 
адамның жасына байланысты. 
Үлкен кісі, үлкендер келді.
Сөздің көп мағыналылығы: 
1. Үлкен үй; 
2. Үлкен кісі.
3. Үлкен іс - айтулы, елеулі
Омонимі: жоқ.
Синонимі: үлкен, ірі, зор, 
аумақты, дәу. 
Антонимі: үлкен – кіші.  
Тұрақты тіркес: үлкен үй – 
қара шаңырақ, үлкен есеппен 
жасады 
Мақал: Үлкен тұрып, кіші 
сөйлегеннен без.

Тақырып бойынша  
жаттығу, 
кешенді 
талдау жұмыстары 
жүреді.

Жинақтау Бекіту 
сұрақтары, 
ой қорыту.

Топпен жұмыс.  Әр топқа  
10  диалект сөзден беріледі. 
Сөздікті пайдалана отырып 
мағынасын анықтайды және 
бір сөзге кешенді талдау 
жұмысын жүргізеді. Топ 
бойынша тақырыпты жинақтау 
үшін тақырыпқа қатысты сұрақ 
қою, түйіндеу.

Тақырыпты 
жинақтайды, 
бір-бірін 
толықтырады.

Б.СЕРҒАЗИЕВА,  
№4 орта мектеп.

Алматы қаласы

МЕН ЖӘНЕ ТАБИҒАТ. 
Ү ДЫБЫСЫ МЕН ӘРПІ

Осы сабақта қол 
жеткізілетін оқу 
мақсаттары 
(оқу 
бағдарламасына 
сілтеме)

1. Тыңдалған материал бойынша өз пікірін айту.  
2. Берілген тақырыпқа  әңгіме құрап айту.
3. Сөздерді, дыбыстарды орфоэпиялық нормаларға сәйкес 
дұрыс айту.

Сабақтың 
мақсаттары

Барлығы: жаңа білімді меңгереді.
Көбі: тақырыпты түсініп, тыңдап, жетекші сұрақтар 
арқылы талқылайды.
Кейбірі: алған білімді өмірде қолдана алады.

Жетістік 
өлшемдері 

Айтылған сөздер мен сөйлемдердің көпшілігін дұрыс 
қайталай алады. 
Нақты сөйлеу арқылы мәселені түсінгенін көрсете алады.

Құндылықтарды 
дарыту

Оқушыларды бір-біріне  құрмет көрсете білуге тәрбиелеу. 

Пәнаралық 
байланыс

Өнер, ана тілі сабағы.

АКТ қолдану 
дағдылары

Аудиожазба, таныстырылым.

Тілдік 
құзыреттілік

Ү дыбысы мен әрпі.

Сабақ барысы

Сабақтың 
жоспарланған 
кезеңдері

Сабақтағы жоспарланған 
іс-әрекет 

Ресурстар

Сабақтың басы
Ынтымақтастық 
атмосферасын 
қалыптастыру.
5 минут. 

Бабалар  сыры       Ғасырлар үні
Үйрен  де  біл          Сақта  оны
– Балалар, бір-біріміздің 
қолымыздан ұстап, алақан 
арқылы жүректің жылуын сезініп 
үйренген қандай тамаша, қандай 
қуаныш!

Шаттық шеңбері

Сабақтың ортасы Топтарға бөлу.  16-желтоқсан, 25 ж, 
1986 ж, 1991 ж.   
1. «Сөйлейтін  әріптер» арқылы өткен 
дыбыстарды қайталау.
2. Топтарға дыбыстар беру.
Дыбыстармен сөздер,сөйлемдер құрау  
«Отшашумен» бағалау.
3. Сөзжұмбақ  шешу.   
Сөздермен  сөйлемдер құрату.
Сандар  сөйлейді  16, 25, 1986, 1991
«Тәуелсіздік» күніне  тоқталу.
Әнұран  айтқызу.
«Үнтаспа» сөзіне  тоқталу.
4. Жаңа  сабақ.    
Ү дыбысы мен  әрпі. Тыңдалым. 
Үнтаспадан өлең тыңдату.
Өлең мазмұнымен жұмыс.
Өле жегенше, бөле же. Мақал.
Достарыңмен  бөлісу.
Қандай жақсы!

Бағалау өлшемдері Дескрипторлар

1. Өлеңді тыңдау.
2. Мазмұнын талдап, 
түсіндіру.
3. Ү дыбысы мен 
әрпімен таныстыру.

1. Өлеңді тыңдайды.
2. Мазмұнын 
талдайды,түсінеді.
3. Ү дыбысы мен 
әрпімен танысады.

Таныстырылым, 
оқулықпен 
жұмыс.

Сергіту сәті.
1 минут

5. Би. Сергіту сәтіне 
арналған жинақ.

6.  Оқулықпен  жұмыс.
Бағалау өлшемдері Дескрипторлар

1. Әр сөзді оқып беру, 
мағынасын жеке 
түсіну.
2. Сұрақ  қою арқылы  
талдау.
3. Сөздерді  оқыту. 
Іштен, тізбектеп оқу.

1. Әр сөзді оқып 
беру, мағынасын 
жеке түсіну.
2. Сұрақ  қою 
арқылы  талдау.
3. Сөздерді  оқыту. 
Іштен, тізбектеп оқу.

7.  Топтарға  тапсырма  беру.
 1-топ. «Ойлан  тап» 
 2-топ. «Білеміз бе?» ойыны. 
 3-топ. «Ой  тастау»
 4-топ. «Кубизм» стратегиясы.  

8. Алдын-ала  берілген  тапсырма.  

Оқулық, 
дәптерлер.

Бағалау өлшемдері Дескрипторлар

1. Мультфильм не 
туралы екенін білу? 
2. Шағын әңгіме 
құрастыру.
3. Мультфильмді 
қалай аяқтар 
едіңдер?

1. Мультфильм 
не туралы екенін 
біледі. 
2. Шағын әңгіме 
құрастырады.
3. Мультфильмді  
аяқтайды.

9. Дәптермен  жұмыс.

Бағалау өлшемдері Дескрипторлар

1. Әріп 
элементтерін  дұрыс 
байланыстырып 
салады.
2. Сөздерді 
каллиграфиялық 
талаптарға сай 
жазады.

1. Әріп 
элементтерін дұрыс 
салады.
2. Әріптерді 
бір-бірімен  
байланыстырып 
жазады.
- жазу жолын 
сақтайды; 
- сөзді сауатты, 
көркем жазады.

Ү дыбысының  жазылуын тақтаға 
жазып көрсету, ауаға  жазу, 
дәптерге жазу.

Сабақтың соңы.
2 минут.

Рефлексия.
Бүгінгі сабақта болған көңіл-күйді  
бас бармақ салынған суреттер  
арқылы бағалау.

Бас бармақтар

Дифференциация. 
Оқушыларға 
көбірек қолдау 
көрсетуді қалай 
жоспарлайсыз? 
Қабілеті жоғары 
оқушыларға қандай 
тапсырмалар 
қоюды жоспарлап 
отырсыз? 

Бағалау – оқушылардың 
материалды меңгеру деңгейін  
тексеру жоспарыңыз. 

Пәнаралық 
байланыс. 
Денсаулық 
және қауіпсіздік 
техникасының 
сақталуы. 
АКТ. 
Құндылықтармен 
байланыс (тәрбие)

Қолдау көрсету.
Қабілеті жоғары 
оқушылар 
айтылған сөздер 
мен сөйлемдердің 
көпшілігін дұрыс 
қайталай алады.

Оқушылар өздері жасаған  бет-
бейнелеріне қарап бір-біріне көңіл- 
күйлерін айтады. (қуанышты, 
көңілді, көңілсіз, ашулы)
Рефлексия.
Бүгінгі сабақта болған көңіл-күйге 
байланысты  бет-әлпеті салынған 
суреттерді таңдау. (смайлик)
Түсінбедім      
Сұрағым бар        
Түсіндім

Өнер, ана тілі 
сабағы.
Оқушыларды 
бір-біріне құрмет 
көрсете білуге 
тәрбиелеу.

М.ЕСЕКЕЕВА,
Әлия Молдағұлова атындағы 

№173 орта мектеп.
Қызылорда қаласы

ҮЙ ЖАНУАРЛАРЫ 

Осы сабақта 
қол жеткізілетін 
оқу мақсаттары 

1. Күнделікті өмірде қолданылатын таныс сөздердің
мағынасын түсіну. 
2. Мәтіндегі таныс сөздердің мағынасын түсіну.

Сабақтың 
мақсаттары

Барлық оқушылар: таныс сөздерді буынға бөліп оқиды және 
мағынасын түсінеді. Қарапайым тілмен  жазады.
Оқушылардың көпшілігі: таныс сөздердің мағынасын түсініп, 
қажетті сөздермен тіркестендіре алады. Қарапайым, түсінікті 
тілмен  жазады.
Кейбір оқушылар: таныс сөздермен қарапайым сөйлемдер 
құрастыра алады.

Тілдік 
мақсаттар

Барлық оқушылар орындай алады: 
Үй жануарларының суретін көрсетіп таныстыра алады. 
Суреттерге қарап сөйлемдер құрайды.
Сұраққа жауап бере алады.
Пәнге тән лексика мен терминология:  жануар,  үй,  түйе, 
сиыр, жылқы, қой. 
Диалог құруға, шығарма жазуға арналған пайдалы тіркестер: 
Жай сөйлем арқылы үй жануарларын сипаттау үлгісін 
көрсету; Жануарлардың түсін атау.
Талқылауға арналған сұрақтар.
Үй жануарлары дегеніміз не?
Үй жануарларына не жатады?
Не себепті... деп ойласыз?
Неге үй жануарлары деп бөлінеді?
Ишара: мадақтау, керемет, жарайсың, бармақ, смайлик.

Алдыңғы оқу Отбасы

Сабақ барысы

Сабақтың 
жоспарланған 
кезеңдері

Сабақтағы жоспарланған іс-әрекет Ресурстар

Сабақтың басы.
5 минут

Сағаттың тілімен. 
Төрт түлік пен төлдерінің суреттері бар 
парақшалар жерге қойылады. Оқушылар 
қимылдап, сағаттың тілімен парақшаларды 
айналып жүреді. Әуен тоқтаған кезде қай 
суреттің қасына тоқтаса, сол суретпен екі 
топқа бөлінеді. 

Сабақтың 
ортасы.
15 минут. 

3 минут. 

7 минут.

5 минут 

(МК)  Суретпен жұмыс.
Бұл  - біздің үй. Біздің үйде екі жылқы, үш 
сиыр, он қой, алты ешкі бар. Менің итім мен 
мысығым бар. Иттің аты – Тарзан. Мысықтың 
атты – Барсик. Мен үй жануарларын жақсы 
көремін.
Бұл-біздің үй. Біздің үйде ________________ 
жылқы, _________________сиыр, 
_____________қой, ________________ешкі 
бар. Менің итім мен мысығым бар. Иттің аты 
–___________________. 
Мысықтың атты –______________________.
Мен үй жануарларын жақсы көремін.

Сергіту сәті.
Амансың ба,  ботақан?!
Амансың ба, құлыным?!
Амансың ба, қошақан?!
Ботақандай маң басып,
Құлыншақтай  жүгіріп,
Қошақандай секіріп,
Қолымыздан ұстайық.
1. Сөздікпен жұмыс:
Түйе – верблюд; 
Жылқы – лошадь; 
Сиыр – корова; 
Қой – овца; 
Ешкі – коза.
Сөздерді мұғалімнен кейін қайталап, сөз 
тіркестерін құрау (ауызша) 
Мұғалім: -Ақ ешкі, қара сиыр, үлкен түйе. Ал, 
енді олардың төлдерімен таныс болайық. 
Бота – верблюжонок; 
Құлын – жеребенок; 
Бұзау – теленок; 
Қозы – ягненок; 
Лақ - козленок. 
Сөздерді мұғалімнен кейін қайталап, сөз 
тіркестерін құрау (ауызша) 
1. Сөздерді сәйкестендір:
Сүтті                               құлын
Асау                                 қой
Қоңыр                            сиыр 
Үлкен                              бота
Кішкентай                      түйе

Сабақтың соңы. 

3 минут.

Шындық па, жалған ба?

әдісі бойынша сұрақтарға жауап 

береді.

1. Қой мөңірейді.

2. Сиыр кісінейді.

3. Лақ маңырайды.

4. Мысық мияулайды. 

Үй тапсырмасы: Неге үй 

жануарлары деп бөлінеді?

Саралау. 

Оқушыларға 

көбірек қолдау 

көрсетуді қалай 

жоспарлайсыз? 

Қабілеті жоғары 

оқушыларға 

қандай 

тапсырмалар 

қоюды 

жоспарлап 

отырсыз? 

Бағалау – оқушылардың 

материалды меңгеру деңгейін  

тексеру жоспарыңыз? 

Пәнаралық байланыс. 

Денсаулық 

және 

қауіпсіздік 

техникасының сақталуы.

АКТ. 

Құндылықтармен 

байланыс (тәрбие)

Қолдау көрсету.

Қабілеті жоғары 

оқушылар 

тақырыпқа 

қатысты 

сөздерді орынды 

қолдана отырып, 

өздігінен 

қарапайым 

сөйлемдер құрап 

жаза алады.

Жай сөйлем арқылы үй 

жануарларын сипаттау үлгісін 

көрсетті, жануарлардың түсін 

ажырата білді. 

Үй жануарлары төлдерінің 

атауын білді.

Бейнелеу өнері, сауат 

ашу сабағы.

Үй жануарларына 

қамқоршы болуға 

үйрету.



116 117

А.АЙСАЕВА, 
М.Бегалин атындағы 

№120 гимназия.
Алматы қаласы 

АСТАНА ҚАЛАСЫ

Мақсаты: білімділік-жаңа тақырып  негізінде 
оқушыларға түсінік беру. Жаңа сөздерді меңгерту; 
дамытушылық- оқушылардың ойлау қабілеттерін 
дамыту, сөздік қорларын байыту; тәрбиелік-қазақ тіліне 
баулу, Астана қаласына деген қызығушылықтарын 
арттыру. Әдіс-тәсілдері: түсіндіру, талдау, сұрақ-
жауап. Көрнекіліктері:  интерактивті тақта.Пәнаралық 
байланыс: тарих, әдебиет.

Сабақтың барысы:
1. Ұйымдастыру кезеңі. 
а) Оқушылармен амандасу
б) Түгелдеу.
Үй тапсырмасының орындалуын тексеру.
2. Негізгі бөлім. 
Оқушылырға Астана қаласы туралы бейнетаспа 

көрсете отырып, жаңа сабақтың тақырыбымен, 
мақсатымен  танысамыз.

- Оқулықта берілген жаңа сөздермен танысамыз. Сөз 
тіркестерімен  сөйлем құрастырамыз.

Сөздік:
жас қала – молодой город;
зәулім үйлер – высокие дома;
елорда – новая столица;
қарсы алу – встречать.
Мәтінмен жұмыс.
1. Мәтінді оқу.
2. Сұрақтарға жауап беру.
3. Мазмұндау. 

4. Тірек сөздермен жұмыстар жүргіземіз.
Біздің мемлекетіміздің бас қаласы – Астана. Бүгінде 

Астананың аты әлемге әйгілі. Бұл өңір – талай тарихи 
оқиғаларды бастан өткізген қасиетті өлке.

Астана қаласы Солтүстік Қазақстан аймағында 
орналасқан. Бұл жердің ауасы таза, қысы қатал, жазы 
ыстық болады.

Астана – болашағы үлкен қала. Мұнда әсем, зәулім 
ғимараттар салынып жатыр. Ол-әлемдегі көрікті 
қалалардың бірі.

Астана іскерлік және мәдени орталыққа айналды. 
Астана қаласы – жаңа Қазақстанның белгісі.

Қала төріндегі «Бәйтерек» кешені – тәуелсіздіктің 
символы.

3. Пирамида құру.
Қала
Бас қала
Еліміздің бас қаласы
Астана-еліміздің бас қаласы.
4. Оқушылар мәтін мазмұны негізінде сұрақтар 

дайындайды.
Ой қозғау стратегиясы:
1. Еліміздің бас қаласы  қалай аталады?
2. Астана қаласы қай аймақта орналасқан?
3. Қаламыздың ауа райы қандай?
4. Астананың болашағы қандай?
5. Қазақстанның астанасы қай қала?
6. Астана қандай қала?
7. Сен Астанадағы қандай биік ғимаратты білесің?
8. Астана қаласына бардың ба, барғың келеді ме?
5. Перфокартамен жұмыс.

Мысалдар Осы шақ Өткен шақ Келер шақ

Жазып тұр +   

Ойнап жүр +   

Бара жатырмын +   



118 119

Көреді   +

Келіп кетпек   +

Саламын   +

Оқыған едік  +  

6. Сергіту сәті: 
Астана-арман қала
Бағы бір жанған қала,
Тұрады ол жап-жас болып,
Мен үлкен болғанда да.
7. Тақтамен жұмыс:  Астана сөзін оқушылар 

тәуелдейді және септейді.
8.  Сабақты тест сұрақтары арқылы бекіту.               
1. Астана қаласының рәмізі:
а) ту;  б) елтаңба;  в) әнұран;  с) Бәйтерек.
2. Астана .... қала:
а) көне;  б) ескі;  в) лас;  с)  әсем.
3. Астананың бұрынғы аты:
а) Ақтобе;  б) Алматы;  в) Ақмола;  с)Орал.
4. Дұрыс жазылған сөйлемді тап:
а) Астана-сұлу, әрі таза қала. 
б) Астана-ұқыпты қала. 
в) Астана-ең сұлу, қала.
с) Астанада сұлу қала.
5. Астананың түған күні:
а) 6 шілде;  б) 10 шілде;  в) 10 маусым;  с) 6 маусым.
9. Үйге тапсырма.
Астана қаласы туралы эссе жазып келу.
10. Бағалау бөлімі.
Бағалау парағы

Оқушының 
аты-жөні

Үй 
тапсырмасы

Сөздік 
жұмысы

Мәтінмен 
жұмыс

Перфокартамен 
жұмыс

   
Сабақ барысындағы белсенді оқушыларды мақтап, 

мадақтау. Тиісті бағаларын күнделіктеріне қою.

Сыныптан тыс шара

А.УТЕГАЛИЕВА,
 А.Тайманов атындағы 

№34 мектеп-гимназиясы.
Орал қаласы

 АНА ТІЛІ - АСЫЛ МҰРА

Мақсаты: 1. Мемлекеттік  тілді насихаттау, ойға зерек, 
тілге шешен жас талапкерлердің шешендік қабілетін байқау.

2. Сөз өнеріне деген қызығушылығын арттыру, қазақ тілі 
мен әдебиеті пәнінен білім дағдыларын қалыптастыру;  

3. Ана тілін сүюге, құрметтеуге тәрбиелеу, ізденімпаздыққа 
баулу.

Жабдықталуы: плакаттар, интербелсенді тақта, стикерлер, 
маркер, кәртішкелер.

Түрі: интеллектуалдық ойын.
Әдісі: сұрақ-жауап, топтық жұмыс, шығармашылық 

тапсырмалар.
Мұғалімнің кіріспе сөзі:                                                                                                                                
-Құрметті ұстаздар, оқушылар! Бүгін біз сіздермен  «Ана 

тілі -  асыл мұра» тақырыбында  инттеллектуалдық ойын 
шара өткізбекшіміз. Шарамызға қош келдіңіздер! Қатысушы 
оқушыларымызға  сәт-сапар тілейік. Ойынымызды бастауға 
рұқсат етіңіздер.                                                                                                                                   

- Оқушылар, ана тілімізді «мен қазақпын» деген азаматтар 
ардақ тұтуы керек. Тіл халықпен бірге өмір сүріп дамиды. 
Тіл-қасиетті, құдіретті, киелі. Бұл қасиеттер бойға ананың 
сүтімен дариды. Тіл өшпейді, қандай қиын кезде де тіл өз 
ұрпағымен өміршең күй кеше береді. Сондықтан ананың 
сүтімен дарыған қасиетті ана тіліміздің мәртебесін жоғары 
ұстап, тіл тағдырына жауапкершілікпен қарап үйренейік!

Тағдырыңды тамырсыздық індетінен қалқала,
Ер адамда өз анасынан басқа да 
Болу керек құдіретті төрт ана:
Туған жері-түп қазығы, айбыны
Туған тілі-сатылмайтын байлығы

Туған дәстүр, салт-санасы, тірегі
Қадамыңа шуақ шашар үнемі                                                                                                                                   
Және туған тарихы!-деп Мұхтар ағамыз жырға 

қосқандай тілді, тарихты, салт-дәстүрді ұрпақтан-ұрпаққа 
жалғастырып сақтау-қасиетті борышымыз.  Олай болса, 
әрдайым тілімізді аялап жүрейік деген тілекпен бүгінгі 
ойынымызды бастаймыз. Алдымен ойын кезеңдерімен 
таныс болыңыздар!                  

Ойын кезеңдері:
1.  «Ой жалғау»  оқыта-үйрету ойыны.
Мақал-мәтелді жалғастыру.
2. «Ойлан, тап!» оқыта-үйрету ойыны.
Үзінді қай шығармадан алынған, қалай аталады?                                                                                                                             
3.  «Бес жолды тұжырымдама»  құрастыру.                                                                                                      
4. «Сөз ойла, тез ойла» оқыта үйрету ойыны. Тұрақты 

тіркестің мағынасын айту.
5.   «Кім шапшаң?» оқыта үйрету ойыны  көңілді 

шумақтар.
6. «Жұмбақ кейіпкерді» табу.
7. «Құпия сөздің кілтін аш» оқыта-үйрету ойыны. Жұмбақ 

шешу.
8. Кейіпкерге хат. РАФТ.
9. «Суретті билет» оқыта-үйрету ойыны.
Бірінші бөлім: «Ой жалғау». Мақал-мәтелдердің 

жалғасын табу. 
I топқа мынадай мақалдар ұсынылады: 
1. Ағасы бардың... 
2. Балапан ұяда не көрсе,..  
3. Жаздың бір күні ...
4. Ата-ананың қадірін .... 
5. Татулық - 
II топқа мынадай мақалдар ұсынылады:                                                                                                 
1. Тіліңмен жүгірме, ... 
2. Ердің екі сөйлегені... 
3. Ағайын тату болса,...
4. Көп қорқытады,... 
5. Жеті жұрттың тілін біл,... 
III топқа мынадай мақалдар ұсынылады: 
1.  Жүйелі сөз жүйесін табар,...

2. Мақал-сөздің... 
3. Тіл қаруы ... 
4. Өзге елде сұлтан болғанша,... 
5. Гүл өссе,...                                              
IV топқа мынадай мақалдар ұсынылады:
1. Қорқақты көп қусаң,...
2. Батырға да ...
3. Әзіл айтсаң,...
4. Тұз астың дәмін келтірсе,... 
5. Жау жоқ деме,...                                                                                          
V топқа мынадай мақалдар ұсынылады: 
1. Туған жердей жер болмас,...  
2. Жақсыдан үйрен, ...  
3. Білгенің бір тоғыз,..  
4. Қына тасқа бітеді,...
5. Асыл тастан шығады, ...                                                                                                                                    
Екінші бөлім: «Ойлан, тап!».Үзінді қай шығармадан 

алынған, қалай аталады?                                                                                                                             
1-топ. Ханы өліп, қайғырып жатқан Айғаным ...                                                                                                    
Өлең қалай аталады, авторы кім?
II топ. Міндім де ақсақ қоңыз аяңдадым... 
Өлең қалай аталады, авторы кім?
III топ. Ел аузында ертеректен...
Өлең қалай аталады, авторы кім?
IV топ. Бір өгіз айдын шалқар жерге келді...
Өлең қалай аталады, авторы кім?
V топ. Таулардан өзен ағар сарқыраған...  
Өлең қалай аталады, авторы кім?                                       
Үшінші бөлім: Берілген сөздерге «бес жолды 

тұжырымдама» құрастыру.  Ана, туған жер, дос,  кітап, ұс
таз.                                                                                

Төртінші бөлім: «Сөз ойла, тез ойла!». Тұрақты 
тіркестердің мағынасын табу (әр топқа бес сұрақтан)

1. Ит арқасы қиянда.                                                                                                
2. Айы оңынан туды.
3. Қол созым жерде.                                                                                      
4. Қас пен көздің арасында.                                                                           
5. Түйе үстінен сирақ үйіткендей.                                                                           

1. Аты шулы.                                                                                                         
2. Үш ұйықтаса түсіне кірмеді.                                                            
3.  Зәресі ұшу. 
4. Сан-саққа жүгірту. 
5. Тайға таңба басқандай. 

1. Бет ауызы бүлк етпеді.    
2. Көзге ілмеді. 
3.  Бетінен қақпады. 
4. Дүние есігін ашты. 
5. Ат ізін салмады. 

1. Құрдай жорғалау. 
2. Аяғына бас ұрды. 
3 . Айы оңынан туды. 
4. Көз алартты. 
5. Жүрегі зу етті.

1. Аузына құм құйылды. 
2. Әліптің артын бақты. 
3. Терісі тарылды. 
4. Ала жібін аттамады.
5. Қалпақтай ұшты. 
Бесінші бөлім:  «Кім шапшаң?». Көңілді шумақтарды 

жаңылмай тез оқу.
1-топ.
Жебір екен 1 қазан
Кейбір жемді 1 қазан
1-ақ сәтте жеп қойды
Кү 1 етті «тойдым»- деп.
2-топ.
Естіп бір кез дүбірді
Жағадағы тү 1 ді
Паналауға жүгірді.
3-топ.  
Баласына жекіріп,
Ұрсып жатыр к2лік.
2-леніп секіріп,

Алып қапсың 2лік.
2шілей 2ңді,
Көрсетпе деп ж2ді.
4-топ.
К2рейіп баласы,
2ленбей таласып,
Жоймасам ба деп 2мді!
Деп б2ген с2лді
5-топ.
Көп қой ыдыс түрлері
Кесе деген тағы бар.
Көп жүк артып жүреді,
....деген жануар.
Алтыншы бөлім: «Жұмбақ кейіпкер».
Қай шығармадан алынған, қай кейіпкердің сөзі?
1. Сегіз ағаңның бары рас еді, жұт жылы кетіп еді, 

содан қайтқан жоқ...
2. Қой жая алмайтын жаманнан қолақпандай бір ұл 

туды деуші еді. Сірә, сен сол бала боларсың?
3. Өмірімде отын-су тасып, еткенім кісінің құлшылығы 

болды...
4. Мен әке-шешеңді тауып берейін.
5. Манағы қу қазық деп байлағаным, аққудың мойны еке

н...                                                                 
Жетінші бөлім: Кейіпкерге хат. 
Ажарға, Сараға, Толағайға, Антонға, Бақаға.
Сегізінші бөлім: «Құпия сөздің кілтін аш» оқыта- үйрету 

ойыны. Жұмбақтың жауабын үш тілде айту.
1. Сандықтың ішіне нені тығып ұстай алмайсың (жарық)
2. Сен жоғалтсаң, мен іздеп таба алмайтын,
  Мен жоғалтсам мен іздеп таба алмайтын
  Ол не? (уақыт)
3. Көппен бөліскен сайын көбейер. Ол не? (ой)
4. Әпкесі бауырына қонаққа барады, бауыры одан 

тығылып қалады. (Ай мен Күн)
5. Сөзден, сөз тіркесінен құраламын,
Тиянақтап ойды тұра аламын. (сөйлем)
Тоғызыншы бөлім: «Суретті билет» оқыта-үйрету 

ойындары. Берілген сурет бойынша сөйлем құрау.

Г.БАЙМАҒАНБЕТОВА, 
Басқұдық орта мектебі.

Ақтөбе облысы,
Әйтеке би ауданы

ҚОШ БОЛ, АЛТЫН ҰЯ МЕКТЕБІМ
1-жүргізуші:-Армысыздар, жиналған ата-ана,ұстаз,

  Той жиынсыз өмірдің мәні болмас.
  Арамыздан талпынып қанат қақты,
  Он бір жылда оң-солын таныған жас.
2-жүргізуші:-Алдарыңда сан тарау жолдар тұр,
  Бәрі ертеңгі азамат болғалы тұр.  
  Үлкен өмір есігін ашпақ, міне,
  Келген қауым, қол соғып, қолдап отыр.
1-жүргізуші:-Құрметті ата-аналар, аяулы ұстаздар, 

қымбатты оқушылар мен қадірлі жас түлектер!
Міне, бүгін қызығы мен қиыншылығы мол, әр жылы 

қайталанбас тарихқа толы, оқушылардың сыныптан 
сыныпқа көшіп, асыға күткен жазғы демалысқа шығарып 
салатын мектептің мерекесі – соңғы қоңырау салтанаты! 
Жылдағы дәстүр бойынша білімнің ордасы, ұлылықтың 
мекенінде тойланатын, «Қош бол, алтын ұя мектебім»  атты 
соңғы қоңырау салтанатына қош келдіңіздер!

2-жүргізуші: - Соңғы қоңырау-үні қиын да, 
қуанышты сәт. Балалық шақпен, оқушылық балауса бал 
күндермен, тай құлындай тебісіп, 11 жыл бойы бірге 
оқыған сыныптастарымызбен, екінші ата-анамыздай 
болған ұстаздарымызбен, өз үйіміздей болған алтын ұя  
мектебімізбен қоштасатын күн де келді.

1-жүргізуші:-Кеше ғана тұлымдары желбіреп, жүректері 
лүпілдеп, мектеп қабырғасын аттаған ұл-қыздарымыздың 
ойы толып, бойы өсіп, алтын ұя мектебімізбен қоштасқалы 
отыр. Бұл күн – мектеп бітіруші түлектердің есінде мәңгі 
өшпесі анық.

2-жүргізуші:-Білімді шәкірттерін аялаған,
                       Жақсылығын ешкімнен аямаған.
                       Саялы бақ жанашыры жас ұрпақтың,

                       Ұстаз деген-ардақты, аяулы адам.
1-жүргізуші: -Мектеп, мектеп!
                        Төңіректеп,
                        Жүруші едік біз кеше!
                        Тыңдаушы едік,
                        Сұраушы едік
                        Үй жұмысын бермесе!
                        Бүгін міне үлкен болдық,
                        Он жетіге енді толдық
-дегендей, осы балалық шағымыздың қызықты, қуанышты 

кезеңі достарымызбен бірге мектеп қабырғасында қалай 
өткенін сезбей қалыппыз.

2-жүргізуші: -Аяулы ұстаз, ардақты ана, өмірде,
                        Жақсы өнеге, тәлім-тәрбие беруде.
                        Аялайық, ардақтайық мәңгіге,
                        Ұстаз ұғымы қадірлі де, мәнді де.
1-жүргізуші: -Ән «Ұстазым».
2-жүргізуші: -Ұстаздардың арқасында жаттандық,
                        Сөзін ту қып болашаққа аттандық.
                        Мектебімде ұстаздар бар үлгілі,
                        Барлығымыз жүретұғын мақтан қып.
                        Аяулы ұстаз! Өлшемі жоқ бағаның.
                        Айтыңдаршы таласады оған кім?
                        Еленуде елге істеген еңбегің ,
                   Айтады алғыс шәкірттерің саған мың, - дей келе 

«Бала шақтан болашаққа» атты көріністі тамашалаңыздар.
1-жүргізуші: -Әлі есімде Әліппені ашқаным,
                        Есіміңді мәңгі есте сақтадым.
                        Жүрегімде нұрын құйған жылылық,
                        Көрген емес ешқашанда суынып.
2-жүргізуші: -Алғашқы рет «Мектеп», «Ұстаз», «Отан» 

деген ұғымды санаға сіңіріп, білім нәрін берген, әріп 
танытып, достыққа жетелеген ұстаздарға сөз беріледі. 

1-жүргізуші: - Мектеп бітіруші түлектердің  орындауында 
«Ұстазым» әнін  қабыл алыңыздар.

2-жүргізуші: -Санаулы минуттардан соң, 11 жыл білім 
нәрімен сусындатқан алтын ұя мектебімізбен, аяулы 
ұстаздарымызбен қоштасқалы отырмыз. Не деген қимас сәт 
десеңші!

1-жүргізуші: - Рас, рас, бұл қимастықты айтып жеткізу 

мүмкін емес, сірә да!
2-жүргізуші: -Ендеше алтын ұя мектебімізге, ардақты 

ұстаздарымызға деген қимастық сезіммен
Ән: «Мектеп-Ана»!
2-жүргізуші: -Бүгін біздің ата-аналарымыздың да мектепті 

қимай тұрғанын сеземіз. Себебі, бізбен бірге осы бір алтын 
ұяға бауыр басып кеткелі қашан. 11 жыл мектеп өміріндегі 
іс-әрекетімізге көрінбейтін көлеңкедей бақылау жасап келді 
емес пе?

Қандай ғажап  қарашы жан-жағыңа,
Күміс күлкі симай тұр, қара мұнда.
Ата-анадан бақытты жан бар ма екен,
Қол жеткізген аңсаған арманына.
1-жүргізуші: 
-Тал бойына шуақ тұнып, мейірлене есілген,
 Тентектікті, еркелікті ақыл айтып кешірген.
 Айналайын ата-аналар панамыз,
Әлпештеген, әлдилеген, ән-күйімен өсірген.Құттықтау 

сөз мектеп бітірушілердің ата-аналарына беріледі.
2-жүргізуші: -Ата-ананың өмірінің жалғасы,
                        Ұстазының енді толған арнасы.
                        Өмір бақтың пісіп тұрған алмасы,
                        Түлектерім сөйлейді
                       Кеңпейіл мен ақ арманнан нұр алған,
                     Туған жердің бақытына жаралған.
                     Орын табар бақыт деген аралдан,
                     Жүректерің не дейді?
                     Түлектерім сөйлейді 
– дей келе алтын ұя мектебіне, ардақты ұстаздарына деген 

тілектерін, жүрек түкпірінде жатқан жылы сөзін, рахметін, 
қимас сезімдерін білдірмекші. 

Ән: «Мектебім алтын ұям». 
Жүргізушілер кезек-кезек:
- Құрметті ұстаздар! Біз сіздердің шыдамдылықтарыңыз 

үшін!
- Кешірімді мінездеріңіз үшін!
- Мазасыз күндеріңіз үшін!
- Біз үшін ағарған әр тал шаштарыңыз үшін қашанда 

қарыздармыз!
1-жүргізуші: -Сыныпты келдің басқарып,

                       Көрмедің ойлап бас қамын.
                       Шәкірттер жатыр ұшқалы,
                       Өмір деген қас-қағым.
                       Бірге өткізген күндерін, қыста, жазда,
                       Жазып шықты қаншама іс-қазына.
                       Балапанын ұшырған ұясынан,
                       Сөз берейік жетекші – ұстазына.
Білім мен тәрбиені қатар жүргізген сынып  жетекшілеріне 

сөз беріледі.
Ән: «Қош бол, мектеп, қош бол, ұстаз»
2-жүргізуші: -Түлектердің қанаттары талмасын,
                        Көк аспанда қыран болып самғасын.
                        Ақ жол тілеп, барша мына ұл – қызға,
                        Ақсақал ата ақ батасын арнасын.
 1-жүргізуші: -Әркімді әр сұрақ жетектеп,
                         Жолдарға салады әр тарау.
                         Құлақта мәңгі  қалар тек,
                         Күмістей сыңғырлап қоңырау.
2-жүргізуші: -Болашағы бейне қызыл қыр гүлі,
                        Бүлдіршінді аяласын күн нұры.
                        Жаңа табыс жақсы күнге бастасын,
                        Бүгінгі соңғы қоңырау сыңғыры – 
деп ақын жырлағандай зымыраған уақыт тағы бір оқу 

жылының аяқталғанынан хабар беріп тұр.
1-жүргізуші: - Кешегі алғашқы қоңырау сыңғыры оқушы 

мен мектепті табыстырса, бүгінгі соңғы қоңырау орта 
мектепті бітірушілердің алтын ұя мектебінде соңғы рет 
еститін қоңырау үні. Соңғы қоңырау соғу салтанаты үшін 
мектеп табалдырығын алғаш аттағалы отырған жас түлек 
пен мектеп бітіруші түлек.   (қоңырау соғылады).

1-жүргізуші: -Арқалап аманатын түлектердің,
                        Барғайсың алыс-алыс сапарларға.
                        Ақ ниетпен жазылған тілектерін,
                        Қолдай гөр, періштелер, болашақта!
2-жүргізуші: -Қош, ақ отау, киелі шаңырағым,
                        Қасиетіңе мәңгілік табынамыз.
                        Ұмытпайды, балапан өз ұясын,
                        Сағынамыз, сіздерді сағынамыз.
1-жүргізуші: -Осымен, мектеп бітіруші түлектердің «Қош 

бол, алтын ұя мектебім» атты әдеби-монтажы аяқталды. 
Көңіл қойып, тыңдағандарыңызға көп-көп рахмет!

Қ.АСАНОВА,
Бидайық ЖОББМ.
Қарағанды облысы,

Жаңаарқа ауданы

 БІР ӘННІҢ ТАРИХЫ
                                    

Мақсаты: 1. Атақты сазгер, қазақтың ұлы 
композиторы, біртуар тума  талант Шәмші Қалдаяқов 
туралы оқушылармен сыр-сұхбат жүргізу. Әйгілі  адам 
туралы мағлұматтар беру. 

2. «Менің Қазақстаным» әнінің шығу тарихымен 
танысу, білу. 

3. Оқушыларға ән арқылы эстетикалық тәрбие беру 
Қазақтың өнерін құрметтеуге, түсініп, жүрекпен айтуға 
тәрбиелеу.

Көрнекілігі: «Ән аға» кинофильмінен үзінділер, 
Ш.Қалдаяқов ағамыздың көзі тірісіндегі бейнесі, 
сұхбаты. Әр кезеңде түскен суреттері  Ж.Нәжімеденов, 
М.Шаханов суреттері. Елбасы Н.Ә.Назарбаевтың пікірі 
жазылған плакаттар.

1. Барысы: Сахна төрінде 2 оқушы «Ана туралы 
жыр» әнін орындайды.

Мұғалім: -Міне, балалар, бұл әнді аналарға қойылған 
«ескерткіш» деуге де болады. Дүниедегі пенденің бәрі 
анадан тараған. Данышпан да, ойшыл да, ғалым да, 
ұстаз да, әнші де, күйші де қарапайым адам да – бәрі 
анадан туған. Ендеше қазақтың бағына Шәмшідей 
перзент сыйлаған аналарға бас иеміз. Және де «Ана» 
деген аяулы жандарға әннен әнұран жазған Шәмші 
Қалдаяқовтай ұлы адамға бас иеміз.

- Бүгінгі сыр-сұхбатымыз Ұлы композитор, вальс 
королі, ән патшасы Ш.Қалдаяқовтың өмір жолына және 
«Менің Қазақстаным» әнінің шығу тарихына арналмақ.

- Шәмші Қалдаяқов 1930 жылы 15 тамызда Шымкент 
облысының Отырар ауданында Шәуілдір ауылында 
туған. Әкесінің азан шақырып қойған аты-Әнәпия екен, 
бірақ жеңгелері есімін атамай, аяғындағы қалды көріп, 
Қалдыаяқ деп кетсе керек. Анасының аты-Сақыпжамал. 
Шәмшінің шын есімі-Жәмшид. Ата-анасы еркелетіп 
Шәмші атап кеткен. Шығармашылық жұмыспен 1950 
жылдан бастап айналысқан. Ең алғашқы «Қайықта» әні   
әйгілі әнші Жамал Омарованың орындауында айтылып, 
Республикалық жабық бәйгеде аты-жөні әлі белгісіздеу 
Шәмші әні бас бәйгені жеңіп алады. Содан кейін-ақ 
«Қайықта», «Жүрек сыры» атты әндері Шәмшінің атын 
шартарапқа жайды.

2. Оқушылардың композитор туралы мәліметтері, 
әндері, бірге жүрген ақындар жайлы ойларын ортаға 
салады.

3. Интерактивті тақтадан суреттері көрсетіледі.
4. «Менің Қазақстаным» әнінің тарихы.
Кейбір әндер бір ұлттың тағдырынан сыр шертеді.

Сол сияқты Ш.Қалдаяқовтың «Менің Қазақстаным» 
әнінің арқалаған тарихи жүгі ауыр. Олай дейтініміз 
кеңестік үкімет 1956 жылдары ұлан байтақ солтүстік 
аймағындағы Ақмола, Петропавл, Павлодар, Қостанай, 
Қарағанды облыстарын Қазақ Республикасының 
құрамынан бөлуге әрекеттенді. Мақсаттары-қазақ 
жерінде және бір автономиялы дербес республика 
құрмақ екен. Осы тұста  Ш.Қалдаяқов «Қазақтың 
жерін бөлшектетпейміз, оған рұқсат жоқ» деп рухани 
қарсылығын білдірген. Осы әнді дүниеге әкеледі.

а) Осы жөнінде Шәмші ағамыздың өз дауысымен 
жазылған сұхбатты тыңдайық. 

ә) Кеңес Одағындағы оқушылар шырқаған «Менің 
Қазақстаным» әні тыңдалады. Бұл ән қазақ радиосы 
арқылы қазақ елінің түкпір-түкпіріне тарайды. Ән 
Жамал Омарованың орындауында шырқалады.

Тұншығып жатқан ұлттық рух пен идеологияға 

қарлығаштың қанатымен су сепкендей болады. Тура 
осы жылдары Қазақ Министрлер Кеңесінің төрағасы 
болған ұлтын сүйгіш азамат Жұмабек Тәшенов 
қызметінен түсіп қалады. Ал дарынды композитор, 
ұлтын жанындай сүйген Шәмші Кеңес үкіметі 
тарапынан қудалауға түсіп, шығармашылығының астаң-
кестеңі шығады. 1986 жылы 17 желтоқсанда алаңға 
шыққан жастардың рухына дем берген де осы «Менің 
Қазақстаным» әні болған. Демек «Менің Қазақстаным» 
әні қазақтың зар заман жылдарында туған «Елім-ай» 
тәрізді тарихи, арқалаған жүгі ауыр-ән. Бұл ән бірнеше 
жылдан соң қазаққа қайта қуаныш сыйлады. Қазақ елі өз 
тәуелсіздігін алған кезеңде Елбасымыз Н.Ә.Назарбаев 
өлең жолдарында бүгінгі уақыт талабына сай етіп 
толықтырулар енгізді.

-Шәмшінің әндері қанша? (300)
- Өздерің білетін әндерің бар ма? («Ақ бантик» әні 

орындалады) Тақтаға назар аударамыз.
Мен қазақтың ұлы композиторы Шәмші 

Қалдаяқовпен танысқаныма қуаныштымын. Үш жүзге 
жуық ән шығару деген-ұлы ерлік! Ескерткіш орнату 
керек!

                             Роберт Файл-ағылшын қайраткері.                             
Бар қазақты тамсандырған,
Таңнан-таңға ән салдырған,
Өзін әнмен қарсы алдырған Шәмші едің,
Зорсынғанның көбісі құры сүлде,
Ешкім көзі тірісінде
Ән көгінен дәл өзіңдей таба алған жоқ нар сенім.
Қандай құпия кереметің бар сенің?!
                                                                   М.Шаханов.
- Әнұран қай кездерде шырқалады?
- Салтанатты жиындарда, мерекелік күндерде, 

олимпиада жеңістерінде, елімізді әлемге танытады.
Олай болса әннің жеңісі үшін әнұранды шырқайық 
бүгін!

Тренинг

А.ЖАКЕНОВА, 
«Оспанқұл Меңаяқұлы 
атындағы жалпы білім 

беретін орта мектеп» КММ.
Шығыс Қазақстан облысы,

Аягөз ауданы,
  Баршатас ауылы

ТОПТЫҚ ЖҰМЫСТЫ ДҰРЫС 
ҰЙЫМДАСТЫРУ АРҚЫЛЫ БІЛІМ 

САПАСЫН ҚАЛАЙ АРТТЫРУҒА 
БОЛАДЫ?

Мақсаты Топтық жұмыс арқылы білім сапасын қалай арттыру 
керектігін білу.

Табыс өлшемдері Оқыту мен оқуда бірлескен топтық жұмысты 
ұйымдастыру туралы білімдерін толықтырады.
Өз тәжірибесінде мұғалім топтық жұмысты тиімді 
пайдалана білуге дағдыланады. 
Топта бірлесе жұмыс істей отырып, өзгенің ойын 
құрметтей білуге үйренеді.

Негізгі идея Топтық жұмысты ұйымдастыру  арқылы  білім сапасын 
арттыру.

Ресурстар А-3, А-4 парақтары, стикер, слайд, маркер, нұсқаулық, 
ғаламтор материалдары.

Сілтеме Мұғалімге арналған нұсқаулық. Тұсаукесер.

Кезеңдері Уақыты Коучтің іс-
әрекеті

Мұғалімдердің 
іс-әрекеті

Табыс 
өлшемі

Бағалау

Ұйым-
дастыру.
Тренинг.

5 мин. Тренингті 
ұйымдас-
тырады.

Тренингке қа-
тысу арқылы
өздерінің

Жағымды
психоло-
гиялық

Форма-
тивті
бағалау.

«Сіздер менің 
мынадай 
қабілетімді ... 
білмейсіздер» 
тренингі.
Мақсат: 
коучингке 
қатысушы 
мұғалімдердің 
қабілетін 
байқау. 

Топқа бөлу:   
«ынтымақ» пен 
«бірлік». 
Мақсат: жаңа 
сабақтың 
тақырыбына 
болжау жасау. 
Топтың 
ережесін құру. 
Мақсат: ережеге 
бағынып, 
жұмыс жасау. 

Топтағы рөлдер.
Мақсат: топ 
мүшелерінің 
әрқайсысы өз 
міндеттері мен 
жауапкершілігін 
түсініп, ортақ 
іске үлестерін 
қосу.  

3 
мин.

10 
мин.

3
мин.

Топқа бөледі.
Ынтымақ 
тобы: 
Саусақтарың 
бірікпесе, 
инені де 
ұстай 
алмайсың.
Бірлік тобы: 
Бірлік бар 
жерде береке 
бар.

Ақ қағаздар 
таратып 
береді.

Топтағы 
рөлдерді 
бөлуге 
ұсыныс 
жасайды 
немесе 
рөлдерді 
өзі бөліп 
береді. 

бойын-
дағы 
қабілет-
терімен 
бөліседі.

Сөздерді 
мағына-
сына 
қарай 
біріктіру 
арқылы 
мақал-
мәтел 
шығару. 

Ақ 
қағазға 
әр топ 
өзінің 
топтық 
ережесін 
шығарады.

Өз 
міндет-
терін 
атқарады. 

ахуал 
туады.

2 топқа 
бөлінеді. 

Барлық 
топқа 
ортақ 
топтың 
«Алтын 
ережесін»  
шығарады. 

Мұғалімдер 
топтағы өз 
міндеттері 
мен 
жауапкер-
шілігін  
орын-
дайды.  

«Тама-
ша».

Тұсаукесер
көрсету. 
(топпен 
футбол 
ойнау, 
волейбол 
ойнау, т.б.)
Мақсат: 
сыни 
ойлау 
арқылы 
сабақтың 
тақы-
рыбын 
айқындау.  

5 
мин.

Коучингтің  
тақырыбын 
айқындау 
мақсатында 
мұғалімдерге 
мынадай 
сұрақтар 
қоямын:
1. Құрметті 
әріптестер, осы 
тұсаукесерді 
көре отырып, 
қалай 
ойлайсыздар, 
бүгінгі біздің 
коучингіміз 
не жайында 
болмақ?
3. Неліктен олай 
ойлайсыздар?
4. Олай болса, 
біздің бүгінгі 
коучингіміздің  
тақырыбы:
Топтық 
жұмысты дұрыс 
ұйымдастыру 
арқылы білім 
сапасын қалай 
арттыруға 
болады?

Сұрақ-
тарға 
жауап 
береді.

Сұрақтар 
қоя отырып, 
мұғалімдер 
сыни ойлау 
арқылы 
сабақтың 
тақырыбын 
айқындайды. 

Формативті 
бағалау.
Мұғалімдерді 
ынталандыру 
мақсатында 
«қол 
шапалақтау».

Коучингіміздің 
тақырыбын 
айқындау 
мақсатында ой 
бөлістіңіздер, 
құнды пікірлер 
айттыңыздар. 
Сол үшін бір-
бірімізге қол 
шапалақтап 
қояйық.

Кері 
байланыс: 
«ББҮ» 
кестесі.
(Нені 
біледі? 

5 
мин.

Жаңа тақырып 
бастар алдында  
мұғалімдер 
4 бағаннан 
тұратын кестені 
таратып береді.

Нені білгісі 
келеді? 
Нені білді? 
Қалайша 
оқып 
үйренетін 
болам?)
1-тапсырма.
Мақсат:  
топтық 
жұмыстың 
тиімділігін  
тапсырманы 
орындатқызу 
арқылы 
ұғындыру.
Жеке жұмыс. 
«ЭКСПО-2017» 
көрмесі туралы 
не білеміз?
Жұптық жұмыс. 
Топтық жұмыс. 
Топ бірлесе 
жұмыс 
жасағаннан 
соң,  әр топтың 
спикері 
жұмыстың 
нәтижесімен 
таныстырады 
(жеке, жұптық 
жұмыста 
сұрақтың 
жауабын 
сұрамаймын). 

5 мин. Тап-
сыр-
маны
түсін-
діреді. 
Бағыт-
таушы, 
бақы-
лаушы 
болады. 

ББҮ кестесін 
толтырады 
(алдыңғы 2 
бағанын)

«Еркін 
талқылау» 
стратегиясы  
арқылы 
мұғалімдер  
топта 
тапсырманы 
талқылайды, 
ортақ шешім 
шығарады 
(топтық 
жұмыста)

ББҮ 
кесте-
сімен 
жұмыс
істей 
алады. 
Топпен 
жұмыс 
жасаудың 
тиімділігін 
түсінеді. 
Барабар 
шешім 
қабыл-
дауға 
дағды-
ланады 
(зерттеу-
шілік 
әңгіме 
арқылы) 

Форма-
тивті 
баға-
лау. 
«Кере-
мет» 
сөзі 
арқы-
лы.
Бақылаушы

Өз 
ойын айталмады.

Шығармашылық   
қабілеті танылды 
(өлең шығарды, 
сурет салды, т.б.)

Құнды 
пікір айтты

Белсенділік 
танытты

 

«Шеңбер» 
страте-
гиясы.
Мақсат: 
түрткі 
сұрақ-
тарды 
топ 
мүше-
леріне 
қоя 
отырып,  
сыни 
ойлауына, 
қолда-
нылып 
отырған 
страте-
гияның 
топтық 
жұмыста 
тиімділігіне, 
сұрақтарға  
жүйелі, 
дұрыс 
жауап 
беруіне 
ықпал ету. 

10 
мин.

Түрткі сұрақтар 
қоямын.
-Өзіңіз жеке 
жұмыста не білдіңіз? 
Неліктен?
-Жұптық жұмыста не 
білдіңіз? 
Неліктен?
-Топтық жұмыста не 
білдіңіз? Неліктен?
- Топтық жұмыс 
арқылы білім 
сапаңыз көтерілді 
ме? Неліктен?
- «Шеңбер 
стратегиясы» 
топтық жұмыста 
тиімді ме? 
Неліктен?
 Сіз осы әдісті 
сабағыңызға 
қалай 
енгізесіз?
Оқытудың 
осы 
формасының 
қай жері 
тиімді деп 
ойлайсыз?
Үндемей 
қалуды жөн 
көретіндердің  
ұстанымы  
қандай
нәтижеге 
әкеледі 
деп 
ойлайсыз?

Сұрақ-
тарға 
кезек-
пен 
жауап 
береді. 

«Шең-
бер» 
страте-
гиясы-
ның 
тиім-
ділігін  
түсінеді. 
Сыни 
ойла-
нады. 
Сұрақ-
тарға 
жүйелі 
жауап 
беруге
дағды-
ланады.

Фор-
мативті 
бағалау. 
«Өте
жақсы» 

Мұғалімнің 
көмегі қандай 
болу керек?
Топ 
тапсырманы 
орындай алды 
ма?
Бірлесіп 
жасаған 
жұмыстан не 
аласыз?
Топта жұмыс 
жасаған оңай 
ма? Неліктен?

Топтағы 
бірлескен 
жұмыс.

Топпен жұмыс 
жасаудың 
тиімділігі. 

Мақсат:  
бірлескен  және 
топтық жұмыс; 
топтарда 
жұмыс жүргізу 
әдістемесі 
туралы түсінік 
беру (МАН-ның 
идеясын).

10
м.

Тұсаукесер 
көрсету 
арқылы 
түсіндіреді.

Мұқият 
тыңдап, 
сұрақ қояды.

Бірлескен 
және 
топтық 
жұмыс 
туралы  
түсінік 
қалып-
тасады.

Кешенді постер 
әдісі. 
Мақсат: топтық 
жұмыста 
кездесетін 
мәселенің шешу 
жолдарын білу.

Тапсыр-
маны 
түсін-
діреді.
Бағыт-
таушы болады. 

Тапсырманы 
мұқият 
тыңдап, 
топпен 
бірлесе 
орындайды. 

Топтық 
жұмыста 
кездесетін 
мәселенің 
шешу 
жолдарын 
біледі.

Өзара 
ба-
ға-
лау.

1-топқа: 
топтық 
жұмыстың  
тиімділігі.
2-топқа: 
топтық 
жұмыстың 
кемшілігі.

5 
мин.
5 
мин.

(2 топ 
бірін-
бірі 
баға-
лайды). 
Мақсат: 
2 топ 
бірін-
бірі 
ынталан-
дырады.
«2 
жұлдыз, 
1 
ұсыныс». 

Кері 
байланыс.
 ББҮ 
кестесін 
толтыру 
(3-4 
бағанын). 
Мақсат: 
коучинг 
соңында  
топтық 
жұмыс-
тың 
білім  
сапасын 
арттыру-
дағы 
тиім-
ділігін 
түсіну.

5 м. Қорытын-
дылау.
Құрметті 
әріптестер, 
топта бір- 
бірімізге 
сенім  
білдіріп, 
бір кемедегі 
теңізшілер 
тәрізді 
бірлесе 
жұмыс 
жасадық  
деп ойлаймын. 
Бүгінгі 
коучингке  
келіп, 
құнды пікір 
айтқандарыңыз 
үшін көп 
рахмет!

Кері 
бай-
ланыс 
парағын 
толты-
рады.  

Коучинг 
бойынша 
түсін-
гендерін 
нақтылап, 
белгі-
сіздерін 
анықтап 
алады.

Форма-
тивті 
баға-
лау: 
«Бұл 
өте қы-
зықты 
болды».

Оңаша ойға шомғанда     

Б.АМАНОВА,
№ 26 жалпы орта 

білім беру мектебі.
     Павлодар қаласы

    МЕН МАҚТАН 
ЕТЕТІН ӘРЕКЕТІМ

 Қыс. Күн шыңылтыр аяз. Айналаның барлығы ақ мамыққа 
оранған. Көше бойындағы ағаштарды да қырау басқан. Ауа 
райы қолайсыз болғандықтан, көшедегі жаяу жүргіншілер 
де әдеттегіден біршама аз. Дегенмен, күнделікті күйбең 
тіршіліктің қамымен жүрген бірлі-екілі адамдардың қарасы 
көрінеді. 

Мен де тездетіп азық-түлік дүкеніне жеттім. Анамның 
жазып кеткен тізімі бойынша, үйге керекті ас-суды түгелдей 
дерлік сатып алдым. 

Дүкеннің дәлізінен шыға бергенде, бір қария әжей 
аяғынан тайып құлап қалғанын көріп, жанына жүгіріп 
бардым. Әжейді қолтығынан демеп, тұрғызбақ болып едім, 
аяғы сынған сияқты, қозғала алмай жатыр екен. 

Дереу, дүкенге қайта кіріп, сатушыдан телефон арқылы 
«Жедел жәрдем» шақыруын сұрадым. Әлгіндей болмай 
«Жедел жәрдем» машинасы да келіп жетті. Мен де олармен 
бірге ауруханаға бардым. Жол бойы әжейдің көңілін аулап, 
әр түрлі сұрақтар қойып, сөзге тартып отырдым.

 Ақ халатты абзал жандар бірден алғашқы көмек көрсетті. 
Аяғына гипс салып, тыныштандыратын дәрі екті. Дәрігерлер 
қанша бәйек болғанымен, әжейдің көңіл-күйі жоқ. Оны тән 
жарасынан, жан жарасы қатты мазалайтын сияқты... .

 Кешкісін ата-анама болған жағдайды түгелдей баяндап 
бердім. Олар қыздарының кішіпейілділігіне риза болды. 
Бірақ, әжейдің мұңға толы жанары көз алдымнан кетпей 
қойды. Таңның атуын тағатсыздана күттім. Сол түн мен 

үшін ең ұзақ түн болды. 
Ертемен тауық сорпасын дайындап, ауруханаға бардым. 

Әжейдің қасына барып, хал-жағдайын сұрадым. Бүгін ол 
кісінің көңіл-күйі кешегіден жақсырақ көрінді.

Әжей екеуіміз ұзақ сөйлестік. Ол өзі туралы көп сыр 
шертті. Ол кісі ата-анасынан ерте айрылып, балалар үйінде 
тәрбиеленіпті. Бала кезінен ата-ананың мейіріміне зәру 
болған, кейуана өмірінің кей тұстары адамды қызықтырып, 
күйіндіріп отырады. 

Отбасын құрған, зайыбы да өзі сияқты тұл жетім болса 
керек. Әжей өмірде қандай қиындық кездессе де қасқайып 
қарсы тұра білген. Жолдасы қан қысымынан өмірден озғанда 
қатты күйзеліпті. Бірақ, «Өлгеннің соңынан өлмек жоқ, тірі 
кісі тірлігін жасайды», - деп күрсініп қойды. 

Ендігі алға қойған мақсат: жалғыз баланы тәрбиелеп, 
оқытып, үйлендіру болды. Жолдасымнан қалған жалғыз 
тұяқ үшін, барымды да, жанымды да салдым. 

Балам жоғары білім алды. Өз мамандығы бойынша 
қызмет жасады. Үйленіп, шаңырақ көтерді. Бұл кезде менің 
қуанышымда шек болған жоқ.

«Әттең! Бұл қуанышты шалым екеуіміз көргенде, бізден 
бақытты адам болмас еді» – деді. 

Екі немере сүйіп, ақ шашты қария атанған әжейдің 
қуанышы ұзаққа бармапты. Баласы отбасымен жол апатынан 
қаза тауыпты... .

Әжейдің кешегі мұңға толы жанарының сыры бүгін 
ашылды.

Ол маған: «Сен менің немерем сияқты екенсің» - деді. 
Осы әңгімеден кейін, мен ол кісіні қатты аяп кеттім.

- Сізге «Әже» десем ренжімейсіз бе?- деп сұрадым.
- Жоқ, құлыным,-деді әжей.
Күн сайын ауруханаға барып әжемнің хал-жағдайын біліп 

тұрдым. Әжем де мені көріп, бір жасап қалып жүрді. 
Көп ұзамай әжем ауруханадан шықты. Мен оның пәтерін 

жинап, азық-түлігін әкеп беріп жүрдім. Әжем екеуіміз бір-
бірімізге бауыр басып қалдық.

Мен өзімнің осы әрекетімді мақтан етемін. Бұндай іс-
әрекет екінің бірінің қолынан келе бермейді – деп ойлаймын.

Ж.САКЕНОВА,
Казанка орта мектебі.

Солтүстік Қазақстан облысы,
Айыртау ауданы

  МАХАББАТ  - ӨМІР НӘРІ

Мақсаты:  білімділік - ұлы адамдар өмірінен 
тереңірек білгізу, Абай әндерін насихаттау;                                                                                                        
дамытушылық - Абай өлеңдерін жатқа білу, 
білімдерін дамыту, оқушылардың өлеңге, өнерге деген 
қызығушылығын ояту;     тәрбиелік -  Абай әндері арқылы 
адалдыққа, достыққа, мәдениеттілікке, адами  жақсы  
қасиеттерге   тәрбиелеу.     Сабақ   түрі: шығармашылық       
Әдіс-тәсілі:  рөльдік  ойындар,  сахналау                                                       
Жабдығы: Абай, Біржан әндері, интерактивті тақта                                                                                        
Пәнаралық   байланыс: әдебиет,  өзін-өзі тану, музыка.

Барысы: 
І. Ұйымдастыру кезеңі. (оқушыларды, қонақтарды 

отырғызу,  жайлылық жағдайларын жасау)
1. Мұғалімнің кіріспе сөзі: - Құрметті оқушылар, 

қадірлі қонақтар! Бүгінгі кешіміз «Махаббат  - 
өмір нәрі» деп аталады. Біз сіздерге ұлы адамдар 
өмірінің махаббаты, ол жайында жазған өлеңдері мен 
әндерінен тереңірек білгендеріңізді қалаймыз. Сахнада  
оқушыларымыз ұлы жазушы Мұхтар Әуезовтің «Абай 
жолы» романынан үзінді көрсетеді,  Абайдың махаббат 
тақырыбына жазған әндерін шырқайды.                                                                 

ІІ. Сахналық қойылым. (8-9-сынып оқушылары) 
1. Жағалай төселген көрпе үстінде сал-серілер. 

Жиын ортасындағы қадірлі қонақ Арқаға аты шыққан 
Біржан сал ән салып отыр.

Біржан: - Баласы Қожағұлдың Біржан салмын,                                              
               Жұртыма зияным жоқ жүрген жанмын.
               Кісіге өзім қатар бас ұрмаймын -                                                                                       

               Өзім ақын, өзім сал кімге зармын...  әншінің  
«Біржан сал» атты өлеңін өзге көп жұрт ішінде 
демін тартып, өзгеше тыңдаған кісінің бірі Абай.                                  
(ақырын  «Жанбота» әні естіліп тұрады)

 Абай: «Мен келемін! Өнер әкелемін! Танымай 
көрші, аңдамай бақшы! Сай-сүйегің босамай, алпыс 
екі тамырың иімей көрші!»... деп, бас идіре ән 
төккенде, ән емес нұр төккендей. Әлемнің жүзінен 
жауыздық зұлымдығын қуып әкетіп, қиялда болса да 
дүние бетін, Арқа жүзін сан сұмдықтан тазартып бара 
жатқандай... Ол ән, асқақ есіп соққанда, Көкшенің 
қалың сыпсың қарағайы – мынау әнші басындағы 
оқалы тақияның жібек шоғындай болып, теңселіп 
барып, төгіле жапырылып, жол береді, бас иеді...                                                                                                                
Арқаның қара түні де мынау ақын үстіндегі қара 
мақпалдың бетіндей майда, мейір түні болады... Сонда 
ел жүзі де осы ақын жүзіндегі жылтырап көрінген 
нұрға толғандай болады. (Қасында отырған Әйгерім 
Абайды түртіп қалды, Әйгерімге қарап есін жиды, 
күліп жіберді.)

Абай: - Өзгеңді не қылайын, Біржан аға, ел ақтаған 
бір ақын болушы еді. Тілін безеп, жанын жалдап, 
тіленшілікпен байды сауып, сөз қадірін сол кетіруші 
еді. Үн түзеген бір әнші болушы еді. Кім көрінгеннің 
қосшысы. Әр кез, әр мырзаның қосалқысы. Ән қадірін 
түсіріп, бір атым насыбайдай, арзан етіп еді. Сен әнді 
босағадан өрлетіп, төрге шығардың, соныңа ғана 
қуанам. Осының-ақ қадір-қасиетіңді тануға жетіп тұр!..

Біржан: - Шіркін, айтушы мен болғанда, үнемі 
ұқтырушым сен болсайшы, Абай!

Абай: - Бай, бағлан боп қадірлі болмайды жігіт! 
Өнерлі боп, сол өнерін ұстай біліп, қадірлі болады. 
«Өнерпаз болсаң – өр бол» дейді Біржан аға. Жалқы 
бол, жарлы бол, ол кемшілік емес. «Өнерлі ақын, асқақ 
әнші болсаң – ел көңіліңдегі мұңды айтып, көзіндегі 

жасты тыйсаң, сенен зор, сенен қадірлі болмасқа тиісті.
Базаралы: - Осының бәрі рас, Абай. Жігіт қадірі 

өнерімен өлшенсін! Пәлей! Мақұл-ақ! Ал ендеше мен 
нені айттым?! Менің айтқаным да, істегенім де түгел 
Тобықты бәріне танытам дегенім де осы ғана емес пе 
еді, сығыр-ау! Кедейшілігіме қарама, кісілігіме қара 
демеп пе ем? Өй тәйірі-ай іші терең жігіт десем, сен 
де осындай үстірт пе ең, Абай? Саған осыны ұғындыру 
үшін сонау Көкшетаудан, Исі Арқадан Біржан ғана келу 
керек пе еді? (күледі)

Абай: Рас-ау оның,Базеке, бәрі рас! «Кедейлігіме 
қарама, кісілігіне қара» десе, түгел Тобықтыдан 
сені атау дұрыс.Бірақ біз өнерді айтып отырмыз...                
Әйгерім, Сенің де кезегіңнен қалатын жөнің 
жоқ. Тым құрыса ауылдың алты ауызын айт!                                                                                                                             
Әйгерім  Абайдың «Көзімнің қарасы» әнін айтады.

Иіс кемпір, барлық қартаң әйелдер:
- Айналайын, келінжан, өркенің өссін!
- Құдай көңіліңді өсірсін..
- Осы әніңмен, осы сәніңмен өт жалғаннан! 
Одан әрі Абайдың махаббат әндеріне кезек беріледі.
1. «Өзгеге көңілім тоярсың» әнін Анна мен Анастасия 

орындайды.
Өзгеге көңілім тоярсың,
Өлеңді қайтіп қоярсың?
Оны айтқанда толғанып,
Іштегі дертті жоярсың.
 Сайра да зарла, қызыл тіл,
 Қара көңілім оянсын.
 Жыласын, көзден жас ақсын,
 Омырауым боялсын... 
Әуелесін, қалқысын,
От жалын боп шалқысын.
Жылай-жылай өлгенде, 
Арттағыға сөз қалсын... 
2. Сұлтанның орындауында «Жігіт сөзі»

    
    Айттым сәлем, Қаламқас,                                                                                                              
    Саған құрбан мал мен бас.                                                                                                                                       
    Сағынғаннан сені ойлап,
    Келер көзге ыстық жас.           
                 Сенен артық жан тумас,
                 Туса туар – артылмас.
                 Бір өзіңнен басқа жанға                                                                                                                      
                 Ынтықтығым айтылмас.
Асыл адам айнымас,
Бір бетінен қайрылмас.
Көрмесем де, көрсем де,                                                                                                
Көңілім сенен айрылмас.  
8-сынып оқушыларының орындауында «Желсіз 

түнде жарық ай».
Желсіз түнде жарық ай,
Сәулесі суда дірілдеп,
Ауылдың жаны – терең сай,
Тасыған өзен гүрілдеп.

Қалың ағаш жапырағы,
Сыбырласып өзді-өзі,
Көрінбей жердің топырағы,
Құлпырған жасыл жер жүзі.

Тау жаңғырып, ән қосып,
Үрген ит пен айтаққа,
Келмеп пе едің жол тосып,
Жолығуға аулаққа?...
Біржан:  - Әмір, өзің бастап, Әйгерім,Үмітей қосылып 

тұрып, «Жиырма бесті» шырқаңдаршы. Менімен 
сендердің қош-қошың сол болсын, асыл інілерім!

ІІІ. Соңы. Абай бастаған топ Біржанды шығарып 
салады.

«Жиырма бес» әні  музыкасы  естіліп тұрады.
(Біржан кішілік құрметпен қош айтысып шығады.)

